
PRVA RIJEČ

Eto, elhamdulillah, uspjeli smo proslaviti prvi 
rođendan Pan Bošnjaka. Sjećate se naslovnice 
trubeta Alije Izetbegovića zavijanog u mećavi ka-
kvo Sarajevo ne pamti. U takvom vaktu i zemanu 
je rođen Pan Bošnjak. 

Nije baš da smo toliko ushićeni uspjehom i doprinosom 
da bismo zvali čitaoce na rođendansko slavlje. Čak smo 
bili dogovorili jedan naučni skup gdje bismo bili suorga-
nizatori povodom godišnjice izlaska Pan Bošnjaka, ali... Ni 
to nismo uspjeli. Takve su (ne)prilike za kulturno-naučne i 
medijske događaje.

Tako da je red bar jednom kolumnom, kao jednom svije-
ćom na torti, obznaniti naš rođendan. Malo nam je lakše 
jer se 1. mart slavi kao državni praznik i mi se samo pri-
družimo slavlju.

Koliki god i kakvi god da smo, jedno je sigurno – Pan 
Bošnjak je postao bar jedna svijeća u prilično tmurnoj i 
maglovitoj bošnjačkoj stvarnosti. Ako nismo uspjeli po-
stati dovoljno jak medijski reflektor koji bi bacio snopove 
svjetla, bar smo svojim plamenom ukazali na svoje posto-
janje. I za to kažemo - elhamdulillah! U narednoj godini 
očekujemo, uz pomoć Svevišnjeg, u još boljim uvjetima 
i jačim saveznicima, poput Svjetkog bošnjačkog kongre-
sa,  ojačati kadrovski, usavršiti se tehnički i biti dostupniji 
našim čitaocima diljem svijeta. Tako će plamen jedne naše 
svijeće, svijećama naših čitalaca biti nošen diljem dunjalu-
ka poput baklje istine. Noste njenu baklju tamo...

Hvala!

Nedžad Latić

Slika sa naslovnice: 

FATMIR
BAĆI

UZ NAŠ PRVI ROĐENDAN 
SVIJEĆA ISTINE

Film Linkoln proglašen je filmom godine; 
dobio je 12 nominacija za Oskara, a na-
građen je Zlatnim globusom. To je holi-
vudski žanr kultnog režisera Spilberga. 
Film kultivira klut ličnosti „Amerikanca 

svih vremena“ i jednog od ideologa i četverice 
tvoraca američke nacije i političke doktrine. Na-
ravno, film tretira Linkolnov amandman po ko-
jem su američki crnci dobili pravo glasa.
Uporedo u svijetu se prikazuje serija o Sulejma-
nu Veličanstvenom, posljednjem velikom vla-
daru islamske imperije osmanskog carstva. Ova 
serija je već izazvala kontroverze, pa čak i osude. 
Zaista, prikazivanjem života na dvoru/haremu 
na način da ljudski život ne vrijedi ni „pišljivog 
boba“ u odnosu na nepriokosnoveni kult sulta-
na, uvrijedljiv je za ideologiju i koncept poimanja 
islamske vlasti.
Kao da se i arapski svijet, konačno, kulturološki 
budi. Prikazivanje serije o Omeru Hattabu, dru-
gom halifi islamskog hilafeta, u produkciji MBC 
televizije iz Qatara, najbolji je primjer toga. Ovo 
je prvo ekraniziranje, osim iranskih serija o hazre-
ti Aliji, jednog islamskog vladara nakon filmova 
Pod zastavom Muhameda, i Omer Muhtar.
Iako pripadaju različitim vjerama i ideologijama, 
ipak Omer Hattab i Abraham Linkoln imaju više 
sličnosti i zajedničkog što ih kao persone pove-
zuje, nego Sulejman Veličanstveni i Omer Hattab. 
I na Omera, kao i na Linkolna izvršen je atentat. 
Po svemu sudeći jedina njihova krivica je bila u 
tome da su imali višak osjećaja za pravdu. 
I već u prvoj seriji o Omeru Hattabu izložen je 
islamski koncep vlasti koji je dijametralno supro-
tan od svega onoga što se može vidjeti u seriji 
o Sulejmanu Veličanstvenom. Eto zašto seriju o 
Omeru možemo i preporučiti publici.

MARKER

ABRAHAM LINKOLN, 
OMER HATTAB I 

SULEJMAN KANUNI

4 mart 2013 PANBOŠNJAK

Kako su predstavljeni historijski lideri u filmovima i serijama

P  B



Nekada je u sklopu najmnogoljudnije musliman-
ske zemlje - Indonezije, bila oblast Istočni Timur, 
u kojoj je većina stanovnika bili katolici (oko 2 
miliona u odnosu na 200 miliona muslimana). 
Na čelo pokreta na nezavisnost stali su biskup 
Carlos Bello i lokalni aktivista Hose Ramos Horta. 
Horta je radio na političkom planu, a biskup Belo 
u svećeničkoj odori i sa velikim krstom oko vra-
ta je radio sa narodom na nacionalnom i kultur-
nom planu. Godine 1996. i Bello i Horta dobili su 
Nobelovu nagradu za mir. Godine 2002. Istočni 

Timur je proglašen nezavisnom i samostalnom 
državom.
Druga priča: U Norveškoj je predsjednik Kriste-
lig folke partije (Kršćanske narodne stranke) Kjell 
Magne Bondevik (Šel Magne Bundevik),  inače 
svećenik, u dva navrata bio predsjednik norveš-
ke vlade: od 1997. do 2000. i od 2001. do 2005.
Kako su balknski mediji popratili kandidaturu 
muftije Muamera ef Zukorlića za predsjednika 
Srbije prošle godine? 

P  B

BISKUP ZA OTCJEPLJENJE 
TIMURA DOBIO 

NOBELOVU NAGRADU

MARKER

AKTER

6 mart 2013 PANBOŠNJAK

EUROPSKU UNIJU 
VODE KUKAVICE I ZATO 

SMO SAD NA RUBU 
KATASTROFE

INTELEKTUALNA 
SAVJEST ZAPADA

Hrvatska je dobra injekcija europskih vrijednosti. Taj duh Europe 
uveliko je zaboravljen u zapadno-europskim državama, a kod 
vas je živ i snažan. I mi to trebamo, rekao je Levi u intrvjuu za 
zagrebački Globus.
Slavni francuski filozof i utjecajni javni intelektualac, angažiran 

u svim važnim nacionalnim, europskim, ali i globalnim pitanjima, dao je 
veliki intervju novinarki Globusa u Parizu, u kafani glasovitog hotela Bri-
stol. Njegovo izlaganje o budućnosti Europske Unije bilo je tako strastve-
no i dramatično da se gosti za okolnim stolovima nisu ni trudili prikriti 
da cijelo vrijeme s osobitim zanima¬njem prisluškuju misli nenadmašne 
intelektualne zvijezde.
 U kakvu svijetu danas živimo? Je li to svijet koji je postao opasan, u kojem 
više ne postoji ni elementarna solidarnost? Zabrinjava li vas?
- Ne više nego... Ma, naravno da sam zabrinut. Naravno da više ne postoji 
elementarna solidarnost. Ali, nije bilo ništa više solidarnosti ni u vrijeme 
jugoslavenskog rata. Nije bilo ništa više solidarnosti ni u vrijeme diside-
nata iz Srednje i Istočne Europe koji su se borili protiv Sovjeta, nije bilo 
ništa više solidarnosti kad su nacisti zbrisali Židove s lica zemlje... Nismo 
mi naglo izašli iz razdoblja medenog mjeseca i općeljudske solidarnosti, 
pa se odjednom našli u opasnom svijetu u kakvom danas živimo. Uvijek 
je bilo ovako. Toga moramo biti svjesni i na to moramo reagirati, boriti se 
protiv te činjenice.
Ali vi ste upravo jedan od onih koji se nastoje cijeli život boriti za nešto 
bolje. Sve priče kojima ste svjedočili nisu bile uspješne i nisu imale sretan 
kraj - evo uzmite samo primjer Libije ili Sirije. Zašto se stvari ponavljaju?
- Stvari se obično ponavljaju. Ljudi slobodnog duha, oni koji vjeruju u 
čovječanstvo, koji vjeruju u nadu, moraju se oduprijeti tom vječnom vra-
ćanju istog tog napuštanja, tog kukavičluka... I da, opet će se dogoditi da 
se stvari ponavljaju. U slučaju Sirije događaju se iste one stvari koje su se 
događale kad je Sarajevo bilo u pitanju, ili Dubrovnik, ili Vukovar... Sje-
ćam se jako dobro Vukovara. Prolazio sam tim gradom duhova u svibnju 
1992., nekoliko mjeseci nakon pada grada. Mislio sam da u životu neću vi-
djeti to što sam vidio, da je naprosto nemoguće da se takve stvari dogode 
pred očima svijeta, svjetskih naroda, novinara, fotografa, svih onih koji su 
bilježili i pokazivali što se događalo tamo. Svijet je pustio da Vukovar pad-
ne. I zato ovo što danas imamo ne predstavlja nikakvu vijest. Ponekad se 
dogodi i ponekad dopre do ljudi da ima i onih koji kažu “Ne” svemu tome, 
da ima onih koji se protive. Bilo nas je nekoliko u vrijeme jugoslavenskog 
rata, ti isti ljudi bili su oni koji su pokazivali solidarnost sa Solidarnošću u 
Poljskoj 70-ih i 80-ih, bila je to uvijek ista mala grupa, ista mala banda, ista 
ekipica koja je djelovala tada i koja djeluje, na primjer, danas, kada je u 
pitanju Sirija. Tu postoji kontinuitet - prošlo je već dosta vremena otkada 
sam osobno uključen u sve to i ljudi koji su danas zabrinuti za Siriju isti 
su oni ljudi koji su bili zabrinuti za Sarajevo, za Vukovar, za Dubrovnik, za 
Solidarnost i za Solženjicina. Moj otac, naši očevi, brinuli su se o Španjol-
skom građanskom ratu, a moj se djed brinuo zbog svega onoga što se 
događalo u Armeniji.



U Seldžuk opštini se nastavlja konstrukcija 
Turskog prvog i jedinog vještačkog parka  
„Dolina leptirova“ sa stotinama vrsta lep-
tirova,  i za promatranje prirodne sredine. 
Informacije o projektu koji će se napraviti 

smo uzeli od Predsjednika opštine Seldžuka Ugur 
Ibrahim Altay,“ Nekad, su bili ostaci ušća rijeke i loše 
područje, ali smo napravili ovaj projekat u Konyi 
kao novi centar atrakcije koji će postati. Dolina lep-
tirova  na 385.000 četvornih metara će se osnova-
ti. Park se sastoji od 97.500 m2 tvrdog tla, 260.000 

m2 zelene površine, 6 ribnjaka i 3 bazena , ukupno 
površine 10.000 m2 je vodena površina, 3.940 su 
bahče za leptirove, pronaći će se ukupno 60 vrsta 
drveća i grmlja i 85 000 biljki. Ovaj prostor će biti 
od 856 terena za košarku i 54 nogometnih terena. 
Park, prostor za vježbanje, površine za igranje dje-
ce, zone za sport, mjesta za sjedenje i odmor, bife, 
prodaja, oblasti društvenog života, kafe, bazeni, 
umjetne piste za sankanje su poput podsticaja koji 
će postati novi prostor za življenje.“

U parku  će se pronaći jedno pozorište  za 1000 osoba i 6 ukrašenih bazena. 

REPORTAŽA

KRILA LJUBAVI

8 mart 2013 PANBOŠNJAK

 



Zašto „ Dolina leptirova“  objasnio je  predsjednik opštine  Altay , „Leptirovi su organizmi koji u prirodi 
igraju korisnu funkciju oprašivanja. Zbog ovoga osnivanja parka stvorit će se odgovarajući prostor za 
život.“ Osnovati će se prvi muzej leptirova. Posebno unutar muzeja će se osnovati i muzej za insekte. 
Unutar muzeja će biti mini kina, gledati će se filmovi i crtani  filmovi u vezi cilja uspostavljanja parova 
leptirova.  

Izgraditi će se muzej krila ljubavi  kao evropski naj-
veći prostor za let leptirova. Proračunali smo 4 hi-
ljade kvadratnih metara zatvorenog prostora, ras-
položivo 2 hiljade otvorenog za letenje leptirova i 
približno mjesečno 10 hiljada leptirovih letova. 

Tako ljudi unutar stvorene botaničke bahče, dok 
šetaju vidjet će leptirove koje lete, moći će ih slikati 
fotoaparatom, a i moći hraniti.

Što se tiče zadnje riječi ljubavi od-
nosi se na leptirov život od jednog 
dana. Tako nekih leptirova život je 
samo jedan dan. Tako da boje, de-
zeni povečavaju sjaj lepršavim kri-
lima sletivši  na cvijet. 

P    B

FOTO ODSLIK

mart 201310 PANBOŠNJAK

Može li se upoređivati abdiciranje Benedikta VI  
sa odustajanjem od kandidature dr. Mustafe Cerića za reisul-ulemu?!



P

AUTONOMIJA SANDŽAKA, 
POVEZIVANJE BOŠNJAKA 

SVIJETA I EVROPSKA 
UNIJA TEMELJI SU NAŠEG 

PROGRAMA

12 mart 2013 PANBOŠNJAK

INTERVJU

Bošnjačka demokratska zajed-
nica nastala je kao političko krilo 
duhovno-nacionalnog pokreta 
Bošnjaka i kao takva mora os-
tati! Taj pokret ima svog lidera 
– Muftiju Muamera ef. Zukorlića, 
pa ma koliko to bilo mrsko ili 
drago našim dušebrižnicima! Zato 
želim ovdje pred Vama i zajedno 
sa Vama dati prisegu našem 
duhovnom učitelju i prvaku 
Muftiji Muameru ef. Zukorliću da 
nikada nećemo odustati od ide-
ala, načela i programa na kojima 
je zasnovan duhovno-nacionalni 
pokret Bošnjaka i Bošnjačka de-
mokratska zajednica kao njegov 
politički eksponent!

Razgovarao: Salahudin FETIĆ

U nedjelju je u Novom Pazaru održana Vanredna 
skupština Bošnjačke demokratske zajednice na ko-
joj je smijenjen dosadašnji predsjednik Emir Elfić 
i Vi izabrani za novog predsjednika stranke. Šta je 
dovelo do ove smjene?

Da, upravo je održana Vanredna skupština Bošnjačke 
demokratske zajednice na kojoj je izglasana odluka 
kojom je  opozvan dosadašnji predsjednik Stranke 
gospodin Emir Elfić. Na istoj Skupštini usvojene su od -
luke Predsjedništva i Glavnog odbora stranke o smjeni 
dosadašnjeg potpredsjednika stranke gospodina Šerifa 
Marukića i vijećnice u Skupštini grada Novoga Pazara 
i članice Gradskog odbora BDZ-a Novi Pazar gospođe 
Azre Zatrić. Obrazloženje Izvršnog odbora stranke o 
razlozima smjene gospodina Elfića je bilo iscrpno i ub-
jedljivo, tako da je proceduralno, krajnje demokratski, 
tajnim glasanjem delegata, izvršen njegov opoziv. 
Imao sam čast da odlukom Predsjedništva i Glavnog 
odbora budem jedini kandidat za novog predsjednika 
Stranke, i taj je prijedlog jednoglasno usvojen od strane 
delegata na Skupštini.

GLAVNI ODBOR JE USVOJIO SEDAMNAEST 
RAZLOGA ZA OPOZIV GOSPODINA ELFIĆA

Da, ali šta je dovelo do toga da je na Skupštini izgla-
sano nepovjerenje gospodinu Elfiću? 

U obrazloženju Izvršnog odbora i informacijama 
koje su prije održavanja Skupštine išle prema medi-
jima jasno se kaže da je gospodin Elfić prekršio Statut 
stranke i ozbiljno ugrozio osnovne principe, načela, 
ideale, metodologiju i ciljeve radi kojih je Bošnjačka 
demokratska zajednica osnovana. Glavni odbor je us-
vojio sljedeće razloge za opoziv gospodina Elfića: za 
dvije i po godine postojanja partije nije održana ni 
jedna Skupština, iako po Statutu ista mora biti održana 
bar jednom godišnje; od osnivanja stranke održana 
su samo dva zasjedanja Glavnog odbora; sjednice 
Predsjedništva nikada nisu održane u punom sastavu; 
ne postoje zapisnici niti protokolisane odluke sa sjedni-
ca stranke; nikada nije usvojen finansijski plan (budžet) 
rada stranke; predsjednik nikada nije podnio finansijski 
izvještaj Skupštini, što je bila izričita statutarna obaveza; 
proteklih mjeseci predsjednik je opstruirao okončanje 
organizacione strukture mjesnih odbora; distancirao se 
od svih slojeva zajednice koji su u predizbornom peri-
odu dali podršku partiji; svojevoljno i mimo statutarne 
procedure vršio je izmjene odredaba Statuta stranke; 
permanentno je koketirao sa otvorenim protivnicima 
stranke i nacionalnog kursa BDZ; vodio je pregovore o 
mogućim koalicijama sa predsjednicima SDA i SDP bez 
saglasnosti organa stranke; odstupio je od osnovne 
programske orijentacije i pokušavao BDZ pretvoriti u 
interesnu zajednicu poput postojećih stranaka; nikada 
nije uspostavio konkretnu komunikaciju sa članovima 
sa članovima užeg rukovodstva; ugušio je aktivnost 
Mladih BDZ-a. Povrh svega toga organizirao je upad 
u prostorije stranke, odnošenje dijela dokumentacije i 
brisanje arhiviranih podataka sa stranačkog računara, 
te slao saopćenja za javnost u kojima napada na Islam-

sku zajednicu i IUNP. Vrhunac svih nečasnih radnji bio 
je zloupotreba i pokušaj falsifikovanja subjektiviteta 
stranke uz iznošenje lažnih informacija o navodnom 
održavanju Skupštine i Glavnog odbora stranke, te pro-
movisanju nepoznatih lica u Predsjedništvu stranke. U 
skladu sa tim, pokrenuta je procedura njegovog opozi-
va i sam čin opoziva dogodio se na Vanrednoj skupštini 
BDZ-a 31. 3. 2013. godine, a toj Skupštini su prethodile 
sjednice Predsjedništva i Glavnog odbora na kojima je 
od gospodina Elfića zahtijevano da podnese ostavku, 
i na kojima je uredno pozivan da iznese svoje stavove, 
kao što je bio pozvan i na ovoj Skupštini, ali se ni na 
jednom stranačkom organu nije pojavio. 

ODLUČNOM AKCIJOM ZAUSTAVLJEN POKUŠAJ 
PRAVLJENJA DUALIZMA

Elfić je izjavio da  je nekoliko dana prije Vaše 
Skupštine održana njegova Skupština na ko-
joj je smijenjena većina članova dosadašnjeg 
predsjedništva, izabran novi Glavni odbor i 
potvrđen njegov reizbor na mjestu predsjednika 
BDZ-a?

Riječ je o njaobičnijem činu falsifikata. Time se 
pokušava nastaviti strategija minimiziranja autohtonih 
institucija bošnjačkog naroda taktikom dualizama koja 
se sprovodi nad ključnim institucijama našeg naroda 
u Sandžaku i Republici Srbiji. Kada je osnovan Interna-
cionalni univerzitet u Novom Pazaru tadašnji državni 
aparat je oformio Državni univerzitet u Novom Pazaru. 
Nakon ujedinjena Islamske zajednice u Srbiji pokušali 
su instalirati paravjersku tvorevinu. Poslije apsolutne 
pobjede liste Bošnjačke kulturne zajednice na izbori-
ma za Bošnjačko nacionalno vijeće i formiranja legal-
nih i legitimnih organa Bošnjačkog nacionalnog vijeća 
podržali su neki tehnički saziv kome je, prema svim za-
konskim osnovama, istekao mandat prije više godina. 
Valjda je sada bio red da se naprave dvije Bošnjačke de-
mokratske zajednice, samo što im to odlučnom akcijom 
organa stranke nije uspjelo i što se sve svelo na to da 
najtendenciozniji srbijanski mediji takve pokušaje na-
zivaju „otcijepljeno krilo“, a legalne i legitimne organe 
„izvorno krilo“. Dakle, riječ je o zloupotrebi pozicije i fal-
sificiranju dokumenata u nečasne svrhe.

OD TRIDESET PET SAMO DVA ODBORNIKA UZ 
ELFIĆA

Ali, uz Elfića je, kako on kaže, ostao dobar dio ruko-
vodioca partije? 

To nije tačno. Od trideset pet odbornika Bošnjačke 
demokratske zajednice u svim sandžačkim gradovi-
ma uz bivšeg predsjednika ostala su samo dva, ne 
računajući jednu odbornicu iz Novog Pazara koja je 
ranije isključena iz stranke jer je, suprotno odluci par-
tije, dala legitimitet gradskim vlastima. Ni jedan član 
Glavnog odbora BDZ-a nije ostao uz bivšeg predsjedni-
ka. Osim njegovog ličnog prijatelja i gospođe koje sam 
već spomenuo, niko od funkcionera, članova, aktivista i 
simpatizera Bošnjačke demokratske zajednice nije stao 
uz njega. Gospodin Elfić može nastaviti politički život i 

angažman ako želi, ali ne kroz Bošnjačku demokratsku 
zajednicu koja je odlukom delegata na Vanrednoj 
skupštini iznijela svoj stav o tome. Njemu i njegovom 
prijatelju niko neće smetati da osnuju novu partiju, ali 
ne na uštrb Bošnjačke demokratske zajednice niti bilo 
kojeg njezinog dijela. 

OSJETIO SE ZADAH AGRESIJE IZ 2007.

2007. godine je izvršen udar na IZ, što je uzdram-
lo Bošnjake u Sandžaku, sada se dešava pokušaj 
političke destabilizacije u okviru sistema koga vodi 
Muftija Zukorlića – šta je bio jači udarac?

Prema riječima nosioca odbrane Islamske zajednice i 
duhovno-nacionalnog pokreta Bošnjaka, u ovom nasr-
taju se osjetio zadah udara iz 2007. godine. Međutim, 
postoji jedna razlika. Bošnjačka demokratska zajednica 
nastala je kao političko krilo duhovno-nacionalnog 
pokreta Bošnjaka i ona je nastala nakon udara 2007. 
godine i odlaska iz naših redova onih koje su nam tajne 
službe instalirale u decenijama komunizma. Sada smo 
bili u prilici da biramo ljude koje ćemo postaviti na od-
govorne pozicije, zato je ovaj udarac emotivno snažniji. 
Ali, ono što vas ne ubije ono vas ojača. Zato smo sig-
uran da je BDZ- kao politički eksponent i bošnjački 
duhovno-nacionalni pokret iz ovoga izašao još jači i 
čvršći. Jedna od intencija ovog pokušaja poltičke desta-
bilizacije bila je slabljenje utjecaja Muftije Zukorlića, mi 
smo se na Vanrednoj skupštini snažno usprotivili tome 
i dali prisegu našem duhovnom učitelju i prvaku Muftiji 
Muameru ef. Zukorliću da nikada nećemo odustati od 
ideala, načela i programa na kojima je zasnovan duhov-
no-nacionalni pokret Bošnjaka i Bošnjačka demokrats-
ka zajednica kao njegov politički eksponent! I kazali 
smo da svaki pokušaj napada na njega, razumijevamo 
kao napad na nas, i sukladno tome ćemo se ponašati. 
Svaki pozitivan iskorak naših bližnjih i daljnih, iskrenih 
i potencijalnih prijatelja i neprijatelja prema njegovim 
idejama, ličnosti i djelu, dočekat ćemo kao satisfakciju 
za naše predano djelovanje. Dušebrižnici ovo mogu ra-
zumjeti na stotine načina, ali mi znamo da je u tome 
naša veličina i snaga.

NAŠ LIDER MUFTIJA MUAMER-EF. ZUKORLIĆ JE 
OPĆENACIONALNI RESURS

Zar nije u politici malo opasno vezati se za jednog 
vjerskog lidera?

Muftija Muamer-ef. Zukorlić nije samo vjerski lider, 
on je više općenacionalni resurs Bošnjaka protiv koga 
se u ovom trenutku vodi orkestrirana medijska hajka 
od strane dijela srbijanskih i nažalost onih bosanskih 
medija koji su pod utjecajem Beograda naručena od 
strane više faktora kojima smeta njegovo dostojanst-
veno predstavljanje Bošnjaka i islama i utjecaj koji iz 
dana u dan uvećava na cjelokupnom životnom prosto-
ru Bošnjaka u matici i dijaspori. Da bih Vam to ilustrirao, 
poslužit ću se jednim primjerom. Bila je riječ o svijesti 
zajednice i usporedba iste sa pčelinjim društvom. Kada 
pčelinje društvo napadnu neprijatelji njihova glavna 
meta jeste matica, jer ako odstrane maticu onda rojevi 
pčelinje vojske postaju muhe bez glave. Dakle, udar je 
na glavu, a glava bošnjačkog naroda u Sandžaku, koja 

se u posljednje vrijeme sve više poštiva i u Sarajevu, 
jeste Muftija Zukorlić kao nosilac svih projekata institu-
cionalnog podizanja Bošnjaka. 

PARTIJA JEDNAKOPRAVNIH I JEDNAKOODGOVO-
RNIH POJEDINACA

U kom pravcu će se sada kretati politika Bošnjačke 
demokratske zajednice?

Ja sam u ekspozeu nakon izbora za predsjednika BDZ-
a, kazao da je Bošnjačka demokratska zajednica partija 
jednakih, jednakopravnih, jednako obaveznih i jedna-
ko odgovornih pojedinaca. Ne želim niti imam pravo 
ni po čemu izlaziti iz tih okvira. Svoju poziciju u BDZ-
u vidim isključivo kao poziciju koordinatora ciklično 
konstruiranog tima od predsjedništva, preko glavnog 
i izvršnog odbora, gradskih, općinskih i mjesnih od-
bora, do pojedinačnih članova, aktivista i simpatizera. 
Naši ciljevi, ideologija i metodologija ostaju istovjetni 
onome na čemu je nastala Bošnjačka demokratska za-
jednica, i ustrajavat ćemo na njima sve dok ih ne ost-
varimo, ma koliko to trajalo i energije zahtijevalo. 

U narednom periodu ćemo se  posvetiti jačanju 
stranačkih organa i uspostavi novih gradskih, općinskih 
i mjesnih odbora u svim dijelovima države gdje postoji 
plodno tlo i potreba za politiku Bošnjačke demokratske 
zajednice. U gradskim i općinskim skupštinama gdje 
imamo predstavnike borit ćemo se da opravdamo 
povjerenje glasača i budemo njihova riječ, dostojanst-
vo i ponos. Također, sve aktivnosti od same Vanredne 
skupštine usmjeravamo u pravcu opsežnih priprema 
za izbore koji mogu biti ove, sljedeće ili za tri godine 
i preuzimanja mehanizama vlasti kako bismo ostvarili 
zacrtane ciljeve i ideale. 

PONOSAN SAM NA SVOJ TIM 

Otkuda toliki optimizam i samouvjerenost? 

Ljudski kvalitet je najveće blago Bošnjačke de-
mokratske zajednice. Ja sam ponosan na tim ljudi 
koji stoji uz mene i uvjeren da zajedničkim snagama, 
podjelom obaveza i odgovornosti, sistematizacijom 
resornih zaduženja, reorganizacijom onih segmen-
tima partijskih organa koji nisu u dovoljnoj mjeri pro-
funkcionirali, te izradom programa i projekata koji će 
poboljšati život Bošnjaka i drugih građana Republike 
Srbije možemo postići maksimalan učinak na bilo ko-
jim izborima i opravdati povjerenje naših članova, ak-
tivista, simpatizera i glasača.

AUTONOMIJA SANDŽAKA, POVEZIVANJE 
BOŠNJAKA SVIJETA I EVROPSKA UNIJA TEMELJI SU 

NAŠEG PROGRAMA

Ako je, kako kažete BDZ političko krilo duhovno-
nacionalnog pokreta Bošnjaka, zašto ne govorite o 
nacionalnim projektima?

O nacionalnim projektima nisam govorio u 
dosadašnjem dijelu intervjua, jer sam smatrao da Vaša 
pitanja idu samo u smjeru razumijevanja trenutne 
situacije i promjena unutar naše stranke. Mi smo pro-



gramom stranke jasno definirali smjer i prioritete 
djelovanja na putu rješavanja problema Bošnjaka. 
Cjelokupno djelovanje Bošnjačke demokratske za-
jednice ide u smjeru ostvarenje prekogranične regije 
Sandžak prema međunarodnim deklaracijama, kon-
vencijama i drugim aktima i evropskim principima, po 
modelu Južnog Tirola ili nekog drugog specifikuma; 
institucionalnog povezivanja svih Bošnjaka svijeta uz 
poštivanje krilatice da je „Svaki Bošnjak odgovoran za 
drugog Bošnjaka“ i izgradnje mehanizama odbrane 
našeg naroda od asimilacije i genocida; te ulaska Re-
publike Srbije, naše matične države Bosne i Hercegov-
ine i drugih država regiona u Evropsku uniju. Ovo su 
tri dugoročna cilja na čijem ćemo ostvarenju predano 
raditi sve dok ne dođemo do njih.

AUTONOMIJA SANDŽAKA ĆE KORISTITI 
DRŽAVAMA SRBIJI I CRNOJ GORI

Koliko je realno očekivanje da će države Srbija i Crna 
Gora dozvoliti uspostavu Autonomije Sandžaka?

Vi znate da je vladajuća garnitura u Crnoj Gori sa 
vodećom bošnjačkom partijom u toj državi već pot-
pisala sporazum koji tretira prekograničnu regiju 
Sandžak. Time je već pola posla urađeno. Na nama je 
još samo da političkim mehanizmima ubijedimo srbi-
janske vlasti da primijene neke od evropskih principa i 
modela koji postoje u praksi. Pregoranična autonomna 
regija Sandžak neće ugrožavati teritorijalne granice ni 
jedne države već će omogućiti lakši život građanima 
Sandžaka i njegovati i izgrađivati ekonomske, kulturne 
i svake druge posebnosti ovog historijski kompaktnog i 
jedinstvenog dijela Balkana. A to će i objema državama 
donijeti dobro, običnim građanima Sandžaka kao 
i političarima olakšati svakodnevni život. Ako ništa 
drugo neće se više voditi sudski sporovi kao što je sada 

već paradigmatični spor oko „Husove krave“ koji se 
vodi pred Osnovnim sudom u Rožajama, a tretira prob-
lem jednog građanina ovog pograničnog mjesta čija je 
krava radi oplodnje morala preći u Dragu, što je terito-
rija srbijanskog dijela Sandžaka, i nakon povratka istu 
mu je granična policija oduzela. Advokat oštećenog je 
skoro izjavio da će za svjedoke pozvati predsjednika i 
potpredsjednika Vlade Crne Gore koji su istodobno 
potpisnici ovog Sporazuma i koji su svojim potpisima 
garantirali slobodan protok ljudi i roba na teritoriji 
prekogranične regije Sandžak. 

PROGRAMI ZA EKONOMSKO UZDIZANJE 
SANDŽAKA

Ekonomija Sandžaka je devastirana, šta ćete po-
duzeti da u tom pravcu pomognete građanima ove 
regije, ili se Vaš program zasniva samo na ideoloških 
ciljevima.

Ideološki ciljevi jesu temelj našeg postojanja i djelovan-
ja, ali do njih ne možemo doći u koliko ne posvetimo 
potpunu pažnju preprekama njihovog ostvarivanja. Te 
prepreke nisu samo ekonomske prirode, već zahvataju 
cjelokupnu reorganizaciju društva u svim segmentima 
važnim za njegov opstanak i razvoj. Što se konkretno 
ekonomskih problema tiče ja sam se obavezao da ću 
okupiti najeminentnije stručnjake iz ove oblasti koje 
posjedujemo u našoj zajednici i uz njihovu pomoć 
napraviti programe ekonomskog uzdizanja ne samo 
Sandžaka već i cijelog regiona. Po ovom modelu rješavat 
ćemo i sve ostale goruće probleme sandžačkog i srbi-
janskog društva i nesebično ponuditi pomoć ostalima 
u regionu, a prije svega našoj matičnoj državi Bosni i 
Hercegovini. 

Živimo u jednom vremenu koje u svojoj 
strukturi sadrži niz političkih formatiziranih 
diktata, koje vrše pritisak na koncepte i kon-
ceptualizacije, semantiku i semantizacije, 
znanje i prepoznavanja, polazne i krajnje 
tačke, na formu mišljenja, pa čak i na same 

načine mišljenja, te nas na taj način tjeraju da budemo 
jednoumno ustrojeni i konvencionalno „podešeni“. Taj 
čelični dres što su navukli po svim meridijanima, teži 
da dovede čovjeka do politički stiliziranog mišljenja, u 
kojem Onaj drugi, drugačiji, onaj s „divljim mišljenjem“, 
dakle sva dualizirana priroda čovjeka, onaj istiniti čovjek 
koji se žestoko suprotstavlja bilo kakvom monističkom 
konvencionalizmu bude potlačen, te se kao takav upus-
ti u događaj, u savremenu „teatarsku predstavu“ kao da 
je gladijator.

Naravno, povijest je zapaženo prethodila i napredo-
vala kroz razvoj situacija i događaja; sva je „igra“ sada 
prebačena na jednu super-infrastrukturu koja, onako 
golim okom gledano, slobodno možemo priznati da 
je nešto, ili mnogo teatralnija nego što je bila daleko 
prije u drevnim događajima, dok prethodno ugovore-
na smrt i dalje ostaje ista, nimalo teatralna, a nikako ni 
izmišljotina nije, dok sàm protagonista smrti i dalje tra-
je da bude onaj što je još od starina bio, ona ista osoba: 
Onaj drugi. 

U vremenu političke globalizacije i globalne politizaci-
je, Nacija, bez sumnje, bilo to u faktičkom smislu posto-
janja, bilo u semantičkom ishodu shvatanja, sačinjava 
jedno od lica Ovog drugog, gdje teatralna dramatizaci-
ja čitave njegove sudbine, slijedi istu strukturu drama-
tizacije gladijatorove sudbine iz duboke prošlosti.

Vjerujem da svi prizivamo spoznaju amfiteatra, i vjeru-
jem da svi imamo spoznaju onoga što se događalo u 
njihovoj drevnoj „teatarskoj“ areni; vjerujem također, 
da se svi podsjećamo izreke koja se ponavlja već 
stoljećima: Ave, Caesar, morituri te salutant! (Zdravo, 
Cezare, pozdravljaju te Oni koji će umrijeti!), koja istovre-
meno, i kao sama izreka, govori puno toga. Zapravo isti 
su ti gladijatori koji svoju stvarnu istinitu smrt, teatralno 
pripisuju Onom drugom, kao da se ustvari ne radi o nji-
ma, nego kao da se radi o nekom drugom koji nije tu na 
samom platou arene, a da sa njima samim pomenuta 
smrt nema nikakve veze. 

Kao prvo, ona predstavlja prethodno „potpisani“ smrt-

ni ugovor, ugovor jedne nimalo „teatralne“ smrti - taj 
ugovor za koji su gledaoci bili svjesni, i više nego sigur-
ni, čak i prije nego je njihova noga kročila u amfi-teatar, 
što veoma jasno objašnjava ne samo njihove ovacije 
u trenutku gore spomenute izreke, već i samo njihovo 
prisustvo u amfi-teatru. 

Kao drugo, ona daje do znanja da spomenuti ugovor 
nije „potpisan“ sa samom smrću kao u slučaju jednog 
biološkog prestanka procesa, niti u formi jednog bru-
talnog samoubistva, niti u formi jednog slatkog sa-
moubistva (eutanazije), već se radi o jednoj otvoreno 
traženoj smrti, prethodno uslovljenoj, dakle i ugovo-
rene i upravljane smrti od strane civitasa. 

Kao treće, ona izražava činjenicu da je „onoj“ smrti pre-
thodila jedna druga smrt: smrt individualnosti. Spo-
menuti izraz ne ostavlja nimalo mjesta za sumnju u 
ovom smjeru; dok sve izlazi iz usta nekih koji su svaka-
ko „Ja“ (Ave... – Zdravo... ), ona nimalo ne upozorava o 
„njihovoj“ smrti, već smrti „njih“, smrti nekih i nekoliko 
„njih“ (salutant), ukazujući da se neobično nalazimo is-
pred jedne ne samo obične „formalizacije“, „teatralne“, 
nego da smo zapravo i ispred jedne „empirijske“ pot-
vrde smrti Onoga drugog. 

Što se tiče „dramatičnog“ aspekta, strukture drame iz 
antičkog perioda, čak bi se i sam Aristotel našao u teškoj 
situaciji, jer spomenuti izraz pored početnog znaka, is-
tovremeno je označavao i katarzu, tako da u jednom 
amfi¬-teatru dramatična situacija unutar arene nije bio 
sami događaj smrti, što se prethodno znalo, već poenta 
je u tome ko će umrijeti.

Postavljena u areni političke globalizacije i globalne 
politizacije, sudbina Nacije historijski slijedi identičnu 
„teatarsku“ dramatizaciju, podijeljenu na dvije faze, dok 
njen svršetak nije nimalo „teatralan“. I ne samo to, osim 
vanjske dramatične strukture, sudbina Nacije prolazi 
kroz iste strukturalne događaje teatarske predstave; isto 
kao gladijator u areni koji se kasnije počeo oglašavati 
njegovim uzvikom „Moriturus te saluto!“ (Pozdravljamo 
te mi koji ćemo umrijeti!), postaje mentalni sklop koji je 
sasvim svjestan da treba umrijeti, da to na kraju krajeva, 
i zaslužuje. 

Na areni političke globalizacije i globalne politizacije 
našeg vremena svjedočimo da se Nacija izražava u 
prvom licu, mentalni sklop koji postaje svjestan da tre-

Piše: Fatmir S. Bači



Sudeći po spomenutim definicijama, 
koncept Države i Naroda možemo sresti 

u najranijim periodima zapadnjačke 
civilizacije, konkretnije u djelima Homera, 

koji nikada nije povukao liniju podjele 
između demos-a i ethnos-a, a isti koncept 

postoji također i u djelima Aristotela i 
prisustvo ovih termina u rimskoj kulturi, 
odakle su i uzeti termini koje i dan danas 

koristimo. Isto kao i demos prijašnjeg 
perioda, tako i današnja Država bilježi jednu 
objektivizaciju veza i odnosa jedne zajednice 

iznad načela teritorije unutar koje se 
sprovodi autoritet njenih upravitelja, odakle 
je proizašao termin „demo“kod Mikenaca: 

teritorijalni i administrativni prostor.

ba umrijeti, da zaslužuje takav svršetak, te na ovaj način 
mijenja prirodu „smrti“, od ubistva u samoubistvo, bar 
na prvi pogled naravno, jer postoje i ubistva koja su 
teatralizirana kao samoubistva. 

U ovom smjeru će biti dovoljno da se prisjetimo ne 
samo primjera, dvije Njemačke, dvije Koreje i dva Su-
dana, već i mnogobrojnih separatističkih pokreta koji 
oživljavaju u današnjoj Europi, gdje možemo vidjeti 
ljude iste Nacije kako se divlje i patološki mrze. 

Bez obzira na to da, hvala Bogu, ovaj posljednji prim-
jer nije dio svebošnjačkog načina života, opet bi, mis-
lim bilo po zdravom redu da ipak postavimo pitanje: 
„Zašto, i pored velikog odcepljenja ljudi i teritorija, 
takva mržnja nije prisutna među Bošnjacima, da li je 
to zbog žitkog ili gustog tkiva nacionalnog ubjeđenja, 
da li zbog slabosti same zajednice i jakih pojedinaca ili 
suprotno, ili je to sve skupa zbog izgubljenog sjećanja 
na sebe?“. Ovakva pitanja nisu radi toga da bi se probu-
dila neka frka, niti frka radi frke, ali da bi se dokazalo da 
Bošnjaci imaju usmjerenu volju i složen projekat prema 
jasnom cilju, i kao takvi, da gaje svoju nekretninu un-
utar sebe, koja i ako se dokazala sa jakim osobinama za 
opstanak, nije u stanju sa takvim kvalitetima u posjedu 
da pokrene novu dinamiku da bi se i ujedinila. 

U mjeri u kojoj jedan dubok i analitički ispravan od-
govor prema ovim pitanjima i strujama koje bi žuborile 
poslije samih odgovora, dinamikom koja će da je slije-
di, očekivanja i iznenađenja na našem putu u buduće, 
mnoge od pojava koje vidimo ili ne vidimo da se kreću 

unutar konteksta svebošnjačkog odgovora, valja staviti 
pod jasnom urbanom arhitekturom ideja i znanja, da 
bi izvukli svijetlu stranu naših osobina. Valja istaći, da 
se radi o odgovorima koji treba harmonično da sadrže 
u sebi, i to na suštinski način, daleku i blisku prošlost, 
sadašnjost i budućnost ne samo Bosne, već prije i iznad 
svega samih Bošnjaka, jer će Bosna kao Nacija nestati 
onoga trena kada nestane i posljednji Bošnjak. 

Odgovori na postavljena pitanja ne bi nam samo jas-
no pomogli da shvatimo u potpunosti samu suštinu 
unutar spomenutog okvira, već bi razjasnili smjer i 
stav koji trebamo zauzeti prema samim odgovorima 
i perspektivama njihove primjene – bilo da se radi o 
prihvatljivom ili neprihvatljivom stavu, prikladnom ili 
suprotstavljajućem. Da bismo mogli dati odgovor na 
ova pitanja dubinski i kroz analitičke istine, jedini način 
je da pokrenemo binarnu, diakronalnu/sinkronalnu 
mašineriju, dakle od drevnih bosanskih pojmova i kon-
cepcija i njihove primjene, pa sve do promjene i ak-
tuelnog značenja, i tek poslije da izvršimo klasifikaciju 
prema vremenu i događaju. 

Ta klasifikacija koja neće samo neutralizirati haos, 
oslanjajući se na opće ili posebno suprotstavljanje, već 
će jasno iznijeti prisustvo dubokih dihotomija, onih di-
hotomija uprljanih od strane nekih hegemonističkih 
sinteza koje su u svojoj suštini izmišljene protiv naših 
interesa od strane naših okupatora i nemaju nikakvu is-
tinu, osim toga što su plod homogenističkih diktatura i 
diktata, epistemoloških diktatura i političkih diktata. 

Na ovom prostoru ću pokušati da detaljno slijedim je-
dan takav metodološki i analitički okvir, sa ciljem da po-
nudim jedan pristup o kojem, koliko je meni poznato, 
niko nije nimalo govorio – niti istraživao – da bi barem 
zvučalo prihvatljivo za ostale: ovo je jednostavno jedna 
meditacija pokrenuta nekim pojavama: uznemiravanja, 
pitanja i raskršća koja, iako u prvom pogledu imaju in-
dividualni vrelo događanja, mislim da možemo zapaziti 
unutar cjelokupne ideografije svebošnjačkog pitanja. 

STATUS QUAESTIONIS

Na areni političke globalizacije i globalne politizacije, 
„politika“ se bez najmanje sumnje ne predstavlja kao 
dominirajući element, već kao homogenizirajući. Ovo 
je jedan od glavnih razloga zbog kojih nam ne pred-
stavlja kao čudna činjenica, da se krajnja sudbina jedne 
Nacije vidi na onim mjestima gdje koncept Države ne 
samo da vlada iznad koncepta Nacije, već je preokrenut 
u jedan ako ne u sasvim besmislen koncept, onda u naj-
manju ruku, u njegov koncept surogat. 

Očigledan primjer značenja u ovom smjeru možemo 
bez sumnje naći kod jedne od najvažnijih institucija 
za razvoj svjetske politike našeg vremena: Organizaci-
ja Ujedinjenih Nacija, koja priznaje i prima kao svoje 
članice države Južnog Sudana i Sjevernog Sudana, ali 
ne i sudansku Naciju; države Sjevernu Koreju i Južnu 
Koreju, ali ne i korejsku Naciju. 

Razlog je jednostavan, mislim: politika se ne može kon-
ceptualizirati, čak i više od toga, ona se ne može shvatiti 
preko iskustva i savjesti zapadnjačke politike osim pod 
svjetlom Države, i to u toj mjeri, da se može reći slo-
bodno da spomenuto zapadno iskustvo i savjest nisu u 
mogućnosti konceptualizirati jedno političko uređenje 
izvan koncepta Države.

A takva jedna pojava i taj način shvatanja, koja nam se 
postavlja i kao granica i ograničenje političkih mišljenja 
i percepcija, što vrijedi i može se naći ne samo kod najra-
dikalnijih marksističkih teoretičara, već i kod neoliber-
alnih „proroka“ globalizacije, a suština toga nije država 
već superdržava, koja je prema njima i „ujedinjavajući“ 
element spomenut u poznatoj izreci Heraklita „jedin-
stvo u različitosti“. 

Dvije stvari su mi skrenule pažnju na gore spomenuti 
proces: prvo, namjera da se posmatraju ne samo gore 
spomenuta dešavanja, već i sami koncept Države i 
Nacije kao nešto „moderne“ pojave; i kao drugo, nam-
jera za stvaranje jedne Države bez Naroda.

ETHNOS VS DEMOS

Jedini način da vidimo istinitost ili neistinitost prve 
tačke je da krenemo od relevantnih formulacija koje se 
danas postavljaju u povezanosti sa Državom i Nacijom. 
Konkretnije:

Država: jedan institutcionalni i administrativni entitet 
koji upravlja i uređuje život preko zakona unutar jedne 
određene teritorije;

Nacija: Zajednica ljudi koji dijele isto porijeklo, jezik, 
vjeru, kulturu, tradiciju, navike i običaje.

Gledajući pod prizmu „klasičnih“ definicija, Država 
i narod nisu nimalo moderni koncepti i čak štoviše, 
događaji današnjice se suštinski ne razlikuju od 
događaja naših prethodnika, već su samo nijanse u pi-
tanju. 

Kao prvo, sudeći po spomenutim definicijama, koncept 
Države i Naroda možemo sresti u najranijim periodima 
zapadnjačke civilizacije, konkretnije u djelima Homera, 
koji nikada nije povukao liniju podjele između demos-
a i ethnos-a, a isti koncept postoji također i u djelima 
Aristotela i prisustvo ovih termina u rimskoj kulturi, 
odakle su i uzeti termini koje i dan danas koristimo. Isto 
kao i demos prijašnjeg perioda, tako i današnja Država 
bilježi jednu objektivizaciju veza i odnosa jedne za-
jednice iznad načela teritorije unutar koje se sprovodi 
autoritet njenih upravitelja, odakle je proizašao ter-
min „demo“ kod Mikenaca: teritorijalni i administrativni 
prostor. 

Teritorijalna dimenzija demos-a, isto kao i ona Države, 
je direktno povezana sa njenom političkom dimenzi-
jom; pojamdemos-a prema ovoj definiciji je potpun 
sve dok stoji u suštinu ideala građanina / spartanskog 
vojnika; upravo zbog takve nijanse, termin „demos“ bio 
je srž i definicija političke zajednice, koja je sačinjavala 
ljudsku suštinu polis-a, što je također jasno izraženo i 
kod civitas romana. 

Međutim, isto kao i ethnos prethodnog perioda, tako 
i Nacija našeg vremena bilježi subjektivizam poveza-
nosti i odnosa uopće, znači samu volju ljudi za suživot, 
ljudi koji se međusobno vežu radi nečeg visinski sub-
limnijeg od jedne cjeline elemenata koji ne formiraju 
jedan paket inter pares, već supra pares, i kao takva 
neovisna od principium territorialis,ili od pripadnosti 
jednom demos-u.

Tačno ova prva razlika je veoma mnogo uticala u 
određenim historijsko-političkim momentima pri 
vladanju koncepta Države iznad koncepta Nacije, dem-
os-a iznad ethnos-a, uvijek na teret sudbine ovog 
drugog. Upravo to je ujedno i prednost data principi-
um territorialis-u koja je davala za pravo Rimu da gleda 
na principium nationalis kao beznačajnim i inferiornim 
napram civitas romana, koji je, isto kao i helenski polis, 
bilježio okruženu teritoriju –territorium – od prirode 
– terra, onu teritoriju koja je pripadala territor-u, impe-
rium-u.

Zapravo, ovaj principium territorialis sačinjava i bazalnu 
osnovu Države današnjice, u vremenu kada se sjena im-
perium romanum-a već godinama šeta među nama i 
podržava okvire projekta globalne Države, i tačno je 
to jedan od razloga koji nas je natjerao da skrenemo 



pažnju na primjer gladijatora, čovjeka koji nije bio 
dio civitas-a, niti zajedničkih institucija.

Isto načelo ne stoji samo na osnovama svih primjera 
koje smo spomenuli ranije, gdje je načelo nacionalne 
nezavisnosti sasvim otvoreno i u potpunosti zamijen-
jeno načelom teritorijalne nezavisnosti, ali gdje se pre-
ma istom principu gaju doniraju i separatistički pokreti, 
pošto iza njih ne stoje samo jaki politički i ideološki ra-
zlozi i motivi, već i dobro ispleteni ekonomski interesi. 

Sa ove tačke gledišta, vjerujemo da je više nego jasno 
obznanjeno da jedna od suštinskih promjena na osn-
ovu koje se grade i brane razlike između Države i Nacije, 
da je sve vezano sa stavom prema zemlji, gdje u prvom 
slučaju imamo njenu (zemljinu) pripadnost prema 
nama, dok u drugom slučaju imamo našu pripadnost 
toj zemlji. 

Zemlja kao takva je značajno osjetljiva svojina, svakako 
prihvatljivo i lahko shvatljivo u etimološkoj vezi koja 
postoji između natio i natura; međutim, jedan takav 
stav stoji u suštini razlike između građanin/čovjek (jer 
prvi (građanin) određuje se takvim sa nekom vrstom 
robovanja koji se kreće i stoji prema territorium-u, dok 
je drugi (čovjek) u stalnom pokretu i promjeni i stoji 
iznad terra, iznad natura, prirode), isto kao što civilizaci-
ja predstavlja smrznuto stanje i zatvorenu strukturu, 
a kultura sa druge strane je sama po sebi dinamika i 
pokret, i predstavlja otvorenu strukturu.

Gore spomenuti okvir je ostavio jaki i veliki utisak, čak i u 
Bosni, da za izgradnju jedne Države u današnje vrijeme 
nije nimalo potrebno da se pridržavamo principium na-
tionalis-a, same Nacije, koja se od strane državokratije 
jednostavno predstavlja u ovom slučaju kao jedan 
prazan i surogat koncept Države, dok u međuvremenu 
lično smatram, da tačno jedno takvo ubjeđenje stvara 
mogućnost za plitki tretman pojedinaca i zajednica, 
i da zapravo to jeste glavni uzrok krvavih konflikata 
današnjice koje svjedočimo. 

Kao prvo, zbog jednog bitnog životnog i psihološkog 
razloga. Ukoliko se stvaranje jedne Države podudara 
sa ujedinjenjem etničkih skupina po zahtjevu i pritisku 
jednog tertium-a (trećega), onda kod samih etničkih 
skupina, stavljene pod pritiskom da zajednički žive sa 
drugima na osnovu političko-ekonomskih zakona, neće 
postojati šansa da se postigne zajedničko shvatanje, 
niti jedna homogena cjelina, koja ima svoje duboke 
korijene ne prosto i samo historijske, već iznad svega, 
vjerske, kulturne, kolektivno psihološke itd. 

I upravo zbog toga razloga, uvijek će se jedna etnička 
grupa osjećati potlačenom i pod prijetnjom druge 
grupe koja se privremeno nalazi na vlasti, i ovo sačinjava 
jednu od onih prilika koje primjećujemo dok sjedimo 
ukrštenih nogu u areni životnih događaja. 

Neko ovdje može dati primjer činjenicu da je trenut-
no najmoćnija država na svijetu, Sjedinjene Američke 
Države, osnivana na multietničkoj realnosti i koju 

sačinjavaju dijametralno suprotne kulture. Jedan takav 
primjer donešen u formi prigovora ne bi bio opravdan 
sa historijskog aspekta i kroz analizu same pojave o ko-
joj je riječ, iz sljedećih razloga:

1) SAD su zaista osnovane od strane ljudi koji su bili 
iz različitih mjesta, nacionalnosti i kultura, ali su imali 
jedan zajednički element: minimalne egzisticijalne 
mogućnosti i neizbježnu zajedničku dinamiku za 
osiguravanje osnovnih životnih potreba, ali i osjećaj 
osvete, jer su mjesta odakle su dolazili ostavljali bez 
mogućnosti povratka, time i bez osigurane budućnosti 
u ti mjestima;

2) naseljavanje tih oblasti je opravdano jednim 
pragmatičnim pristupom i iz želje da se izgradi na mjes-
tima gdje je bilo mnogo prostora i za mnoge druge 
ljude;

3) na samim počecima su osnivane male države koje su 
odustale od svoje individualnosti, sa ciljem da budu pu-
nopravno primljene od strane novoformiranih država;

4) čak i dan danas, ukoliko neko ima cilj da bude pu-
nopravno primljen, prije svega mora pokazati da pos-
jeduje sva načela vezana za suživot.

Kao drugo, iz razloga pragmatične prirode. Formiranje 
građanina i njegovog osjećaja pripadnosti nečemu, 
znači prihvatanju i poštivanju institucionalnih sfera 
koje sadrži u sebi, čak je nešto tako zaista i obavezno, 
prethodno postojanje kulture, etičkih načela, toleranci-
je i otvaranje prema Drugome, koje se formiraju i budu 
stavljene samo pod jedan čisto Nacionalni kontekst i 
sačinjavaju jedro spomenutog konteksta. 

U ovom smjeru, ethnos sa svom njegovom socio-
antropološkom pozadinom (kultura, jezik, vjera, os-
novne ćelije društva, etika itd.), ne može da ne utiče, pa 
i još više ethnos je dužan modelirati do negdje, samo 
ponašanje zajednice i političke stavove. Ukoliko se 
udubimo u ovaj pristup, ethnos nije prikazan samo kao 
obaveznim, već i dijalektičim elementom prema kojem 
se treba držati i na kojeg se démos treba oslanjati.

Vjerujemo da ova dva razloga treba uzeti u obzir i sma-
trati orijentirom, posebno u ovom vremenu kada ne 
samo Nacija već i nacionalna Država predstavljaju, u 
svakom pogledu, entitete koje se tope unutar okvira 
očekivane nove političke konfiguracije. 

Taj smjer novog svjetskog poretka koji se namjerava 
nametnuti preko globalističkog projekta, kao i svaki 
drugi “status”(smrznuto stanje) biće privremen, imat 
će svoj početak, razvoj i kraj, da bi na kraju iza sebe 
ostavio, niti manje niti više, osim jedne emblematične 
sjene territorium-a, strogo odvojene od zemlje i od 
prirode, a nipošto sjedinjenje zemlje sa prirodom. Tada 
neće biti potrebe za ponovne antropološke odrednice 
i obrade, iz čistog razloga što, podsjećamo, tada neće 
postojati anthropos, čovjek.

K
usturicin Andrićgrad u sprezi sa Dodikom 
i njegovom administracijom napravljen 
je na otetoj bošnjačkoj zemlji koja još 
po “papirima ” pripada  nasljednicima 
velikog višegradskog zemljoposjednika  
Pašana (Mustafe)  Hadžića čiji unuk Mu-
hamed Pršeš sa ostalim nasljednicima 

pokušava doći do svoje zemlje koju je pomenuti dvojac 
nezakonito uzurpirao.

OTIMAČINA TUĐEG

  Tandem Dodik- Kusturica i njihovi pomagači iz ad-
ministracije  RS i Višegrada za potrebe Andrićgrada 
oteli su osam dunuma bosnjačke zemlje. Naravno da 
vlasnike niko nije ni valjano obavijestio o toj jednoj u 
nizu sličnih otimačina bošnjačkih nekretnina u RS.  U 
borbu sa vjetrenjačama Muhamed Pršeš se upustio pri-
je desetak godina i od tada pokušava doći do tačnih 
katastarskih i gruntovnih izvadaka koje mu jednostav-
no nisu dostupne. 

U razgovoru za BHDINFODESK iz Birminghama Mu-
hamed Pršeš naš biznismen koji živi i radi u Švicarskoj  
je precizirao: “Čak ni gotova sudska rješenja sa ostavin-
skih rasprava nisu upisana u  katastar  a kako će i biti 
kada je izvjesna Marina  uposlenica katastra u Višegra-
du 2006. godine meni i mojoj familiji u lice rekla  da će 
ta imovina biti upisana na nove nasljednike kada  se iz 
groba digne “pokojni đedo” Pašan. Evo dostavio sam 

vam na  uvid to sudsko rješenje  sa ostavinske raspra-
ve suda u Višegradu u kojem je obuhvaćeno samo 5% 
nekretnina koje su pripadale mom rahmetli djedu. Iako 
je sve čisto pomenuta Marina uposlenica katastra u Vi-
šegradu odbila je da ga spovede. 

“SVEMOĆNA” MARINA

 Nažalost ona je  održala svoje  obećanje i do danas 
ta imovina nije valjano upisana na naša imena a nakon 
početka izgradnje Andrićgrada postalo nam je jasno 
zašto to nije urađeno. Na toj parceli gdje  je Andrićgrad 
bilo je devet dunuma zemlje (u gruntu se vodilo pod 
brojevima III/20, III/47,III/48 III/307) a kada su nam oteli 
osam dunuma zemlje, toj čestici dali su novi katastra-
ski broj 1099/4. Doduše bili su veoma “velikodušni”  i 
nama su ostavili jedan dunum zemlje i ta parcela je upi-
sana u katastru na naša imena pod brojevima  1134/1 
i 1134/2. Tako da sada mi zakonski vlasnici, graničimo 
s našom otetom parcelom na kojoj  je nikla Kusturicina 
zamisao. Pokušavali smo oficijelno i neoficijelno doći 
do potpune dokumentacije. Jednostavno u Višegradu 
su svi u sprezi od  političara, činovnika do lokalnih ad-
vokata koji ne smiju da se upuste u pravnu bitku kako 
bi mi došli do svoje otete zemlje. Nažalost posto svoja 
temeljna prava ne možemo ostvariti u Višegradu mi za-
konski nasljednici odlučili smo da tužimo RS   Evrop-
skom sudu u Strazburu.”, kaže Pršeš.

“GRAD ZA VEŠANJE”

DOKUMENTI P i š e :  N a m i k  A l i m a j s to rov i ć Preveo:  Džemaludin Lat ić

Građevina kojom se hvale predsjednik RS i filmski režiser izgrađena je na uzurpiranih osam dunuma bošnjačke 
zemlje, zakonski nasljednici odlučili tužiti RS   Evropskom sudu u Strazburu.

KO  SU NASLJEDNICI

- Inače  pored mene tužbu protiv RS predaće i osta-
li nasljednici: Jasminka Pršeš- Forca iz Švicarske, Ja-
smin Pršeš USA, Elzana Hasanbegović-Vesnić Austrija, 
Mehmed Hasanbegović Australija, Mirsad Hasanbego-
vić Novi Zeland, Ahmed Hasanbegović Holandija, Fuad 
Hadžić Sarajevo, Kemal Hadžić Sarajevo, Esad Sabrihafi-
zović Sarajevo, te još nekoliko rođaka iz Švedske , Turske 
i Srbije. Financijski smo dovoljno sposobni da idemo do 
kraja sa željom da vratimo našu  dedovinu. Vrijeme oti-
mačine je prošlo ako nema pravde u Višegradu i RS u 
Strazburu je sigurno ima, veli Pršeš.

 Kada su svojevremno  poznatom višegradskom ve-
leposjedniku Pašanu (Mustafe) Hadžića poslije Drugog 
svjetskog rata partizani  otimali zemlju on im je uvijek 
govorio da će to jednog dana morati vratiti njegovim 
unucima. Doduše tada vjerovatno gazda Pašan nije 
znao ni gdje je  Strazbur ni njegov sud za ljudska pra-
va. Novu mnogo žešću otimačinu od strane  tandema 
Dodik-Kusturica rahmetli Pašan nije dočekao on je onaj 
svijet preselio 1980. godine.

PRIVIDNI MIR  

Kako se to desilo ove godine i zašto se nije ranije 
tako nešto dešavalo? Možda bi jedan  događaj koji se 
dešavao u to vrijeme mogao navesti na trag ka traže-
nju odgovora na ovo pitanje. Naime, grupa boraca je 
dugo štrajkala ispred zgrade državnih isnstitucija BiH. 
Ti borci, gladni i ogorčeni, tražili su svoje neisplaćene 
otpremnine iz Armije BiH. Oni su trebali svih proteklih 
godina, pa i ove, biti ukras proslave Dana oslobođenja 
Grada, jer oni su izdržali najdužu opsadu grada u mo-
dernoj historiji čovječanstva.  Grad su u opsadi držale 
sprke jedinice pod komandom zločinca Radovana Ka-
radžića, odnosno, Slobodana Miloševića. Pa, naravno, ti 
borci su istinski heroji. Onaj ko ih je doveo da danas, 
nakon 20 godina, spavaju pod šatorima ne bi li iznudili 
svoju nafaku, taj je učinio da njima nije ni do slavlja, ni 
proslave oslobođenja grada. 

Može li se to uzeti kao primjer u kakvom je stanju 
danas Sarajevo? Kakva je ta sloboda? Da, može to biti 
jedna od pokazatelja da nema slobode u gradu gdje su 
njegovi heroji poniženi!

Postoji ta otrcana fraza kako je rat protiv BiH nastav-
ljen “drugim sredstvima.” Stanje u kojem se nalazi drža-
va, i sam život njenih građana, a nakon dvadeset godi-
na mira, ukazuje da ima neke istine u toj otrcanoj frazi. 
Ko to još uvijek vodi rat, eto “drugim sredstvima”, protiv 
BiH? Vjerovatno isti onaj ko ga je vodio i onim pravim, 
vojskom i oružjem. A ko brani BiH u tom drugom ratu? 
Vjerovatno niko, ako njeni branitelji, stvarni heroji, spa-
vaju na trotoarima!

Tako bi se moglo teoretizirati veoma dugo i naširo-
ko. Ali, teoretiziranje uopće nije potrebno, jer je stanje 
društva i države vrlo vidljivo. Pa i akteri, kako okupatori 
tako i njihovi pomagači su vrlo, vrlo poznati. I ciljevi su 
im vrlo deklarativni i jasni! Čak  se akteri ni ne skrivaju. 
Otvoreno agitiraju, vrše izravnu agresiju “drugim sred-

OTETA BOŠNJAČKA ZEMLJA

stvima” na BiH. I strategija im je ista. Sarađuju između 
sebe, poput HVO i VRS. Drže pod kontrolom svoj etnički 
teritorij, a onaj odbranjeni drža u enklavama. A Saraje-
vo, kao glavni grad, drže pod opsadom.  Za taj novi rat, 
“drugim sredstvima”, za kojeg su odabrali i nove vođe, 
imaju istu “logističku”, političku i medijsku podršku iz 
Beograda i Zagreba. Štabovi su im u Banjoj Luci i Mo-
staru.

Koliko god izgledao poželjan i dobar ovaj “privid-
ni mir”, kojeg kontrolira tzv. međunarodna zajednica, 
ma kojoj formi bila involvirana u njegovo održavanje, 
jedna nepobitna činjenica može u najozbiljnijoj i naj-
ozbiljnijoj formi zaprijetiti da “vrag opet može odnije-
ti šalu”. Ta činjenica, koja se fromalno još uvijek ne želi 
javno iskazati, nepobitna je koliko je i lahko dokaziva. 
A ona bi se već sad mogla konstatirati i izreći bez ikak-
ve potrebe za njenom provjerom, jer je očita. Naime, 
od kada je nastupila era postdejtonskog mira, u kojoj 
dominiraju sadašnji nacionalni lideri, Dragan Čović, Mi-
lorad Dodik i Sulejman Tihić, povećavao se animozitet 
među političkim liderima, kao i otvorena mržnja među 
narodima. Sadašnja mržnja među nacionalnim politič-
kim i akademskim, pa i vjerskim elitama, pa i narodima 
nije bila u ovako zloćudnom stadiju ni kad je započela 
agresija na BiH 1992. gdoine. Ona je utoliko veća što se 
više javno ispoljava kroz medije. Tu mržnju u narodu još 
jedino kontrolira strah od ponavljanja svirepih zločina 
koje su izvršile srpske, pa i hrvatske  zločinačke falange.

    
KOMUNISTI I NACIONALISTI - ISTI

 
Nedavno je Anri Levi izjavio kako su nacionalne 

stranke najveće zlo za BiH. Iako time nije ništa novo re-
kao, suviše je referentno Levijevo mišljenje da ga se ne 
bi uzimalo u obzir. Ali, da bi ga se respektiralo moralo bi 
se jasnije reći koje su to danas nacionalističke stranke u 
BiH. I ako bi se u toj kvalifikaciji i prepoznale i vodeće, 
odnosno vladajuće stranke iz hrvatskog i srpskog blo-
ka, takva kavlifikacija ni ne bi zabrinula njihove lidere, 
jer, kako se izjašnjavaju, oni ni ne misle ništa drugo BiH 
od onoga što je u njihovim strankama prepoznao Anri 
Levi. Međutim, šta je sa strankama iz bošnjačkog bloka? 
Samo jedna stranka, a to je SDA, mogla bi se prepoznati 
u Levijevoj kvalifikaciji. Osim toga, a možda baš zbog 
toga, SDA se već dugo upinje da nije nacionalna stran-
ka, već da se ideološki transformirala, pa je sam Bakir 
Izetbegović na jednoj tribini ocijenio da je suviše otišla 
ulijevo. Ipak, nema ko drugi ispred Bošnjaka biti tretiran 
u nacionalnoj kvoti vladajućih stranka u BiH osim SDA.

Zbog ovakvih ocjena uglednih mislilaca, analitičara, 
pa i političara izvana, o nacionalnim strankama, pobje-
da SDP-a se uistinu činila kao politički preokret, bar kod 
Bošnjaka. Međutim, nakon što je SDP dozvolio sebi da 
koalira sa nacionalnom strankom “iz svog sokaka”, dakle 
samo sa SDA-om, izgubio je vjerodostojnost i dosljed-
nost koju je kao opoziciona stranka uporno zagovarao 
proteklih godina: ”Nikada sa SDA-om, HDZ-om i SDS-
om!”  Zatim, formiranjem vlasti, od izbora ministara do 
postavljanja direktora, odnosno članova Upravnih od-
bora državnih firmi, SDP je potpuno nacionalna stran-
ka, dajući i dijeleći funkcije po principu stranačke lojal-
nosti, a ne po referentnosti kandidata.

Tako da je SDP samo ideološki još dosljedan svom 
komunističko-socijalističkom nasljeđu, dok je u stvar-

noj političkoj pragmi provodio identičnu stranačku 
politiku kao i SDA. Možda su baš zbog toga i nastale 
turbulencije, trzavice pa i svađe između koalicionih 
partnera koje još ni izdaleka nisu prevaziđene. Jedni 
druge su optuživali ko je više komunistička stranka, na 
način da se prebrojava komunistički kadar, odnono ko 
više vodi stranačaku politiku iz”centralnog komiteta”  
poput komunista. A kako se primiče izborna kampanja 
sigurno će biti još direktnijih i žustrijih polemika, pa i 
izravnih sukoba.   

Što se tiče odnosa prema državi, on je bar deklara-
tivno pozitivan jednako i kod SDP-a i kod SDA.  Pone-
kad se navodno razlikuju u viđenju ustrojstva društva, 
odnosno koncepta izgradnje države. Ali, sve to mogu 
biti puke političko-ideološke nijanse. Ono po čemu bi 
se mogle porediti SDA i SDP, da bi se vidjela eventual-
na razlika između njih jeste samo odnos prema narodu 
koji ih izglasava i daje im vlast nad sobom. SDA vlada 
već polovicu komunističke ere. Ako bi se usporedilo 
stanje naroda i države nakon dvadeset godina vladavi-
ne komunista u BiH, sa proteklih dvadeset godina vla-
davine SDA, odnosno nacionalnih stranaka, mogla bi 
se komunistima čak dati i prednost, jer i narodi BiH su 
bili u kudikamo boljem stanju šezdesetih, nego danas. 
Komunisti su tada rušili bogomolje, proganjali vjernike, 
gradili pruge i fabrike, nacionalizirali imovinu, otimali 
od bogataša (kulaka), davali narodu i državi… Nacio-
nalisti su gradili bogomolje, favorilizirali vjernike kao 
svoje podanike, nisu povratili nacionaliziranu imovinu, 
a sebi i svojoj stranačko-nacionalističkoj eliti priskrbili 
su enormno bogatstvo. Dakle, bogatili su se  “otimajući 
narodu od usta!”  Da su nacionalisti uistinu takvi kakvi 
se predstavljaju narodu u kampanjama, da su u vlasti 
kako bi “predstavljali nacionalne interese svoga naro-
da”, prvo bi, poput komunista, nahranili (svoj) narod, 
gradili puteve i fabrike, vratili nacionaliziranu, pa i va-
kufsko-crkvenu imovinu iz kojih bi se gradile bogomo-
lje…  To se očekivalo od SDP-a, koji je bar imao od koga 
naučiti kako se vlada “u ime naroda”. Međutim, SDP je, 
očito, više učio od nacionalista nego od svojih prauči-
telja komunista. Tako da danas, haman, ni nema razlike 
između njih. Za narod su isti: komunisti ili nacionalisti!

DUH VALTERA 
 
Da se vratimo na početak priče, jer početak ove priče 

ovisi o onome ko je doživio svoj politički kraj. Radi se o 
Borisu Tadiću koji je dva mandata, dakle duže od Rado-
vana Karadžića, držao Sarajevo u opsadi. Dok je Karad-
žić to činio topovnjačama, Tadiću je pošlo za rukom da 
to izvede prijeteći praznim pištoljem prislonjenim na 
slijepoočnicu bošnjačkim liderima. Taj Tadićev prazni 
pištolj bio je Milorad Dodik. Bez obzira šta mislili bjelo-
svjetski analitičari o uzrocima Tadićevog pada , i htjeli ili 
ne htjeli to priznati, rak rana njegove politike bio je San-
džak. Stoga, koliko god bila tijesna razlika, i izgledala 
benigna, u konačnici, Nikolić je pobijedio samo onoliko 
koliko Bošnjaka nije glasalo za Tadića, kao u prethodna 
dva mandata. Dakle, neki duh Valtera, koliko ga je još 
ostalo u njegovom rodnom Sandžaku, tako je ponovo 
oslobodio Sarajevo!      

Čak ni gotova sudska rješenja sa ostavinskih 

rasprava nisu upisana u  katastar  a kako će 

i biti kada je izvjesna Marina  uposlenica 

katastra u Višegradu 2006. godine meni i 

mojoj familiji u lice rekla  da će ta imovina biti 

upisana na nove nasljednike kada  se iz groba 

digne “pokojni đedo” Pašan.

“SVEMOĆNA” MARINA



Pristup rješavanju državne svojine Bosne i Herce-
govine je presedan kakav ne poznaje ni rimsko 
ni šerijatsko pravo. U tome su učestvovali politič-
ki lideri kao i OHR i to pod monitoringom među-

narodne zajednice. Ovako bi mogla biti i izgledati pravna 
hronologija borbe za državnu svojinu, odnosno, scenarij  
podrivanja njene osnovice.

PRAVNI OKVIR

Ustav BiH 

Član 1. (kontinuitet)

„Republika Bosna i Hercegovina, čiji je oficijalni, od 
sada, naziv Bosna i Hercegovina, nastavlja svoje prav-
no postojanje po međunarodnom pravu kao država...“ 
(Aneks IV Opšteg okvirnog sporazuma za mir u BiH, Pariz, 
14. decembar 1995. godine). 

Ugovor o pitanjima sukcesije bivše SFRJ (potpisan u 

Beču 29.06.2001. godine, ratifikacija Predsjedništva BiH, 
28. novembra 2001. godine). 

Član 2.

(1) Nepokretna državna imovina SFRJ koja se nalazila 
na teritoriji SFRJ prelazi na onu državu nasljednicu na či-
joj se teritoriji sada nalazi. 

Član 3.

(1) Materijalna pokretna državna imovina SFRJ koja se 
nalazila  na teritoriji SFRJ prelazi na državu nasljednicu na 
čijoj se teritoriji nalazila, na dan na koji je država nasljed-
nica proglasila nezavisnost.

(3) Ako je materijalnu pokretnu državnu imovinu SFRJ 
(osim vojne imovine), koja je prešla na neku od država 
sljednica u skladu sa stavom (1) ovoga člana, s njezina 
teritorija neovlašteno odnijela neka druga država sljedni-
ca, mora čim prije osigurati povratak te imovine ili platiti 
punu naknadu za njezino odnošenje.

Član 4.

(1) Bez obzira na stav (1) člana 3. ovoga Aneksa, ma-
terijalna pokretna državna imovina SFRJ koja je bila dio 
vojne imovine te države podliježe posebnim aranžmani-
ma koje će međusobno dogovoriti zainteresirane države 
nasljednice. 

(2) U pogledu materijalne pokretne i nepokretne imo-
vine bivše Jugoslavenske narodne armije koja je bila kori-
štena u civilne svrhe, aranžmani iz stavka (1) ovoga člana 
uvažavat će članove 2. (1) i 3. (1) ovoga Aneksa.

 Odluka Ustavnog BiH kojom je stavljen van snage 
Zakon o statusu državne imovine na teritoriji Repu-
blike Srpske, kojom je zaključeno „da Republika Srpska 
nema ustavnu nadležnost za regulisanje pravne materije 
iz Zakona o statusu državne imovine na teritoriji RS, jer je 
to, u skladu sa Ustavom, nadležnost Bosne i Hercegovine. 

ODLUKE UPRAVNOG ODBORA VIJEĆA ZA IMPLE-
MENTACIJU MIRA (PIC).

Politički direktori Upravnog odbora Vijeća za imple-
mentaciju mira 29. i 30.06.2009.godine u Sarajevu po 
istom pitanju zaključili su:

„Upravni odbor Vijeća za implementaciju mira je po-
zvao lidere političkih stranaka da se konstruktivno an-
gažiraju na postizanju konsenzusa u vezi sa principima i 
kriterijima, koji će se uključiti u sporazum između vlada 
kojim će se riješiti vlasnička prava države i drugih ni-
voa vlasti, i kojim će se Komisija za državnu imovinu BiH 
voditi u izradi nacrta zakona u skladu sa Općim okvirnim 
sporazumom za mir.“ 

1. Odluke Visokog predstavnika u vezi državne 
imovine.     

Visoki predstavnik Paddy Ashdown je donio Odluku ko-
jom se donosi Zakon o privremenoj zabrani raspolaganja 

državnom imovinom Bosne i Hercegovine, 18.03.2005.
godine.

Član 1.  

Ovim zakonom se zabranjuje raspolaganje državnom 
imovinom. U smislu ove odluke, pod državnom imovi-
nom podrazumijeva se:

nepokretna imovina koja pripada državi Bosni i Her-
cegovini (kao međunarodno priznatoj državi) na osnovu 
međunarodnog Sporazuma o pitanjima sukcesije, koji su 
29. juna 2001. god. potpisale države Bosna i Hercegovi-
na, Hrvatska, Bivša Jugoslovenska Republika Makedonija, 
Slovenija i Savezna Republika Jugoslavija, koja se, na dan 
donošenja ovog zakona, smatra vlasništvom ili posjedom 
Bosne i Hercegovine ili druge javne organizacije Bosne i 
Hercegovine; i 

nepokretna imovina na kojoj je pravo raspolaganja 
i upravljanja imala bivša Socijalistička Republika Bosna 
i Hercegovina do 31. decembra 1991. god, a koja  se na 
dan donošenja ovog zakona smatra vlasništvom ili posje-
dom Bosne i Hercegovine ili javne organizacije ili organa 
Bosne i Hercegovine i bilo koje administrativne jedinice 
Bosne i Hercegovine. 

U smislu ovog zakona, pod raspolaganjem navedene 
imovine smatra se direktni ili indirektni prenos vlasništva. 

Komisija za državnu imovinu prema Zakonu o privre-
menoj zabrani raspolaganja državnom imovinom od-
lučuje u kojim situacijama se mogu napraviti izuzeci od 
primjene ovog zakona.

Član 2.

Bez obzira na odredbe drugog zakona ili propisa, dr-
žavnom imovinom se može raspolagati samo u skladu 
s odredbama ovog zakona. Svaka odluka, akt, ugovor ili 
bilo koji drugi pravni instrument kojim se raspolaže imo-
vinom iz člana 1. ovog zakona suprotno odredbama ovog 
zakona, ništav je. 

Odluka Parlamentarne skupštine BiH o prodaji „ka-
sarne Maršal Tito-Maršalka“ Američkoj ambasadi iz 
2005. godine.  

Odluka nekih opštinskih sudova (Sarajevo, Mostar, 
Velika Kladuša) o knjiženju imovine bivše SFRJ na ime 
države BiH, čije su aktivnosti naknadno prekinute 
Odlukom OHR-a. Pravobranilaštvo BiH 

Izvještaj o radu Pravobranilaštva 
(januar-decembar 2011)

Pod „PRIJEDLOZI I SUGESTIJE“  

„Konačno će doći do prihvatljivog i održivog rješenja 
pitanja raspodjele državne imovine između država i dru-
gih razina vlasti, koje će biti potvrđeno od Vijeća za imple-
mentaciju mira (u skladu sa rokom iz posljednje izmjene 
Zakona o privremenoj zabrani raspolaganja državnom 
imovinom.)  

Sporazum o konačnom raspolaganju svim pravima 
i obavezama na pokretnoj imovini koja će i dalje slu-
žiti za potrebe odbrane, potpisan 27.03.2008.godine u 
Doboju, između sljedećih ugovornih strana: 

BiH, Vijeća ministara BiH, koje zastupa predsjeda-
vajući Vijeća ministara BiH, dr.Nikola Špirić,  FBiH, Vlada 
FBiH, koju zastupa premijer Vlade FBiH, dr.Nedžad Bran-
ković,  

RS, Vlada RS, koju zastupa predsjednik Vlade RS, Mi-
lorad Dodik. 

Član 1. (Predmet Sporazuma)

(1) Ovim Sporazumom reguliše se prenos vlasništva 
nad pokretnom imovinom iz člana 70.Zakona o odbrani 
BiH („Službeni glasnik BiH“ broj 88/05) kako je definisana 
u članu 2.ovog Sporazuma.
(2) Ovim Sporazumom se također regulira postupak 
identifikovanja i proglašavanja viškova pokretne imovine 
iz stava (1) ovog člana, te raspolaganja istom. 

1. Slučaj 69 perspektivnih vojnih lokacija (prema 
posljednjim podacima radi se o 63 perspektivne vojne lo-
kacije) 

2. „Rješavanjem pitanja raspodjele vojne imovine 
zemlja bi napravila značajan iskorak na putu ka NATO“ 
- istakao je Zekerijah Osmić. „Riječ je o 69 lokacija vojne 
imovine, od čega su 23 na teritoriji Srpske, a to su uglav-
nom vojne kasarne, skladišta, zemljišne parcele...Vrijed-
nost 23 lokacije vojne imovine u Srpskoj procijenjuje se 
na više od tri stotine miliona maraka, a ukupne vojne 
imovine u BiH na više od milijardu maraka.“  

Predsjedavajuća Zajedničke komisije za bezbjednost i 
odbranu Parlamenta BiH Dušanka Majkić kaže: „Stav Srp-
ske je jasan - vojsci treba dati na korištenje, ne u vlasniš-
tvo, samo imovinu koja im je potrebna, a svu ostalu treba 
dati entitetima i lokalnim zajednicama. Kako bi se smanji-
vao broj vojnika, tako bi i imovina prelazila u vlasništvo 
entiteta.“

Američki državni sekretar Hilari Klinton u junu 2010. 
godine uputila je pismo članovima Predsjedništva BiH u 
kojem je pozvala domaće vlasti da riješe pitanje raspola-
ganja i vlasništva nad vojnom imovinom, kako bi zemlja 

iskoristila sve pogodnosti koje im pruža akcioni plan. Iz 
Stejt departmenta su stizali zahtjevi da 69 lokacija per-
spektivne vojne imovine mora biti registrovano na BiH, 
tačnije dato na korištenje Ministarstvu odbrane BiH.

I.  STRANAČKI „SPORAZUMI“ U VEZI DRŽAVNE 
IMOVINE

1. Prudski sporazum (08.11.2008.godine)

„Strane su saglasne da se pitanje državne imovine ri-
ješi na taj način što bi u vlasništvu države bila uknjižena 
nepokretna imovina potrebna za rad državnih institucija, 
uključujući tu i perspektivnu nepokretnu i pokretnu 
vojnu imovinu. Ostala imovina, kao i neperspektivna 
vojna imovina, pripala bi entitetima, odnosno kan-
tonima i opštinama, sukladno potrebama entitetskih, 
kantonalnih i opštinskih institucija. Ukoliko dio nepokret-
ne vojne imovine u budućnosti ne bude bio potreban 
oružanim snagama, odnosno vojnim institucijama BiH, ta 
imovina prelazi na entitete, na čijem se prostoru nalaze.“

 
2. Sporazum  „prethodne  šestorke“ održan 

08.03.2012.godine u Banjoj Luci

Perspektivna vojna imovina, utvrđena odlukama Pred-
sjednuštva BiH, bit će knjižena u vlasništvo državnih or-
gana odbrane–rekao je tada lider Stranke nezavisnih so-
cijaldemokrata Milorad Dodik.

„A ostala neperspektivna vojna imovina da se knjiži 
tako da Savjet ministara u roku od 60 dana donese od-
luku koja imovina neperspektivna je potrebna za druge 
organe BiH i na bazi toga bi se knjižila na te organe. Ona 
imovina gdje se nalaze organi BiH nije predmet spora i 
ona će se uknjižiti automatski. S tim što se sva ostala imo-
vina knjiži na entitete, kantone i opštine shodno činjenici 
gdje se nalaze i shodno iskazanim funkcionalnim potre-
bama.“

Lider Socijaldemokratske partije BiH je rekao sljedeće: 
„Mi smo postigli sporazum iz kojeg možemo večeras ja-
sno odavde poručiti čelnicima međunaordne zajednice 
koji o tome odlučuju, kad pripremaju samit u Čikagu da 
znaju da smo mi svoj dio obaveza završili.“

KOMENTAR 

Imovina bivše SFRJ (pokretna i nepokretna, perspektiv-
na i neperspektivna) koja se nalazila na teritoriji BiH, kao 
nezavisne države, morala se upisati kao državna imovina 
BiH. Ustav BiH i Ugovor o pitanjima sukcesiji bivše SFRJ 
su bili jasan pravni osnov za knjiženje te imovine na ime 
države BiH, kao njenog izvornog vlasnika. Zašto do toga 
nije došlo najveću odgovornost snose organi zaduženi 
za brigu o državnoj imovini, prije svega Pravobranilaš-
tvo BiH i drugi organi koji su nezakonito koristili državnu 
imovinu i opstruisali njeno knjiženje na ime države BiH. 
Pored njih, ogromnu štetu na tom putu činile su i poli-
tičke stranke u čemu je prednjačio Prudski sporazum (Ti-
hić-Čović-Dodik). Međunarodna zajednica ima pogrešan 
pristup u shvatanju i tumačenju pojma državne imovine, 
smatrajući da je uslov za diobu imovine bivše SFRJ dono-
šenje dodatnih propisa. Imovinu bivše socijalističke RBiH 
bi trebalo urediti donošenjem posebnog zakona o držav-
noj imovini, a što se tiče imovine bivše SFRJ za tu imo-

vinu je dovoljan Ustav BiH i pomenuti Ugovor o pitanjima 
sukcesije bivše SFRJ. Zbog poznatih opstrukcija u pogledu 
knjiženja imovine bivše SFRJ u koju spada i vojna imovina, 
od strane predstavnika iz RS-a država BiH se nalazi u takvoj 
situaciji da se kasni sa ispunjenjem Akcionog plana za pri-
stup članstvu u NATO-u.

Na kraju se nedvosmisleno može izvući zaključak da 
državna imovina, a samim tim i vojna imovina, kao dio dr-
žavne imovine, još uvijek nije uknjižena na državu BiH, kao 
njenog izvornog vlasnika iz tri razloga:
1. Zbog neodgovornosti organa državne vlasti zadu-

ženih za zaštitu državne imovine (Pravobranilaštvo BiH, su-
dovi i drugi organi vlasti koji su bili u posjedu te imovine),
2. Zbog manipulacije i politizacije od strane politič-

kih stranaka tog vremena,
3. Zbog površnosti i nerazumijevanja od strane pred-

stavnika međunarodne zajednice u vezi rješavanja ovog 
pitanja.

Prilog tekstu: 

ZAJEDNIČKA IZJAVA PREDSJEDNIKA HDZ BiH, SDA 
I SNSD – DR. DRAGANA ČOVIĆA, SULEJMANA TIHIĆA I 

MILORADA DODIKA

Predsjednici stranaka dogovorili su se o sljedećem:

USTAVNA REFORMA – Predmet razgovora o ustavnoj re-
formi su sljedeće teme: Usklađivanja Ustava BiH s Europ-
skom konvencijom o temeljnim ljudskim pravima i slobo-
dama 

NADLEŽNOSTI DRŽAVE, FUNKCIONIRANJE INSTITUCIJA 
BiH I TERITORIJALNA ORGANIZACIJA- SREDIŠNJA RAZINA 
VLASTI

Strane su suglasne da se Ustav mijenja kroz amandman-
sko djelovanje na postojeći Ustav i da će se koristiti stručna 
pomoć međunarodnih institucija.

DRŽAVNA IMOVINA - strane su suglasne da se to pitanje 
riješi na taj način što bi u vlasništvu države bila uknjižena 
nepokretna imovina potrebna za rad državnih institucija, 
uključujući tu i perspektivnu nepokretnu i pokretnu vojnu 
imovinu. Ostala imovina, kao i neperspektivna vojna imovi-
na, pripala bi entitetima, odnosno županijama i općinama, 
sukladno potrebama entitetskih, županijskih i općinskih 
institucija. Ukoliko dio nepokretne vojne imovine u buduć-
nosti ne bude bio potreban oružanim snagama, odnosno 
vojnim institucijama BiH, ta imovina prelazi na entitete na 
čijem se prostoru nalazi.

POPIS PUČANSTVA – Strane su suglasne da se donese 
zakon da se donese Zakon o popisu pučanstva na razini 
BiH koji će biti održan 2011 godine, te da taj popis sadrži 
sve neophodne elemente prema EUROSTATU, uključuju-
ći i pokazatelje etničke, vjerske i jezičke pripadnosti, pod 
uvjetom da popis pučanstva iz 1991 g. bude i dalje osnova 
za nacionalnu zastupljenost u svim državnim, entitetskim , 
županijskim i općinskim institucijama zaključno do 2004.g. 
Strane su također suglasne da Parlament BiH usvoji pro-
gram mjera za pomoć povratku i održivom ostanku, uklju-
čujući tu i pomoć svim raseljenim osobama.

Pitanje pravnog statusa Distrikta Brčko, suglasne su sve 

tri strane, urediti Ustavnim zakonom, odnosno Zakonom sa 
ustavnom- 2/3 većinom.

FISKALNO VIJEĆE - Predsjednici stranaka dali su potpo-
ru odluci Fiskalnog vijeća vezano za utvrđivanje proračun-
skog okvira za 2009.g. koja je donesena 06. 11. 2008.g. i 
traži da se pristupi izradbi proračuna za narednu godinu.

REKONSTRUKCIJA VIJEĆA MINISTARA BIH - Strane su raz-
govarale i o potrebi rekonstrukcije Vijeća ministara BiH te 
su se dogovorile da razgovore na tu temu nastave.

Predmet razgovora o reformi ustava bile su sljedeće 
teme: usklađenost ustava BiH sa Europskom konvencijom 
o temeljnim ljudskim pravima i slobodama, nadležnosti dr-
žave, funkcioniranje institucija BiH i teritorijalna organizaci-
ja- središnja razina vlasti.

U zajedničkoj izjavi strane su suglasne da se Ustav mije-
nja kroz amandmansko djelovanje na postojeći ustav i da 
će se koristiti stručna pomoć međunarodnih institucija.

Što se pak državne imovine tiče , prema zajedničkoj izja-
vi, strane su suglasne da se to pitanje riješi na način što bi 
u vlasništvu države bila uknjižena nepokretna imovina po-
trebna za rad državnih institucija, uključujući tu i perspek-
tivnu nepokretnu i pokretnu vojnu imovinu. Ostala imovina 
kao i neperspektivna vojna imovina, pripala bi entitetima, 
odnosno županijama i općinama, sukladno potrebama en-
titetskih, županijskih i općinskih institucija. Ukoliko dio ne-
pokretne vojne imovine u budućnosti ne bude bio potre-
ban oružanim snagama, odnosno vojnim institucijama BiH, 
ta imovina prelazi na entitete na čijem se prostoru nalazi.

Popis pučanstva 2011 godine - Strane su također su-
glasne, prema dogovoru u Prudu i potpisanoj zajedničkoj 
izjavi, da se donese Zakon o popisu pučanstva na razini 
BiH koji će biti održan 2011 godine te da taj popis sadrži 
sve neophodne elemente prema EUROSTATU, uključujući i 
pokazatelje etničke, vjerske i jezičke pripadnosti, pod uvje-
tom da popis stanovništva iz 1991 g. bude i dalje osnova 
za nacionalnu zastupljenost u svim državnim, entitetskim , 
županijskim i općinskim institucijama zaključno do 2004.g. 
Strane su suglasne i da Parlament BiH usvoji program mjera 
za pomoć povratku i održivom ostanku uključujući i pomoć 
svim raseljenim osobama.

Pitanje pravnog statusa Distrikta Brčko, suglasne su sve 
tri strane, urediti Ustavnim zakonom, odnosno Zakonom sa 
ustavnom- 2/3 većinom.

Predsjednici stranaka dali su potporu odluci Fiskalnog vi-
jeća vezano za utvrđivanje proračunskog okvira za 2009.g. 
koja je donesena 06.11. 2008.g. i traži da se pristupi izradi 
proračuna za narednu godinu. Strane su razgovarale i o po-
trebi rekonstrukcije Vijeća ministara BiH te su se dogovorile 
da razgovore na tu temu nastave.

Izjava predsjednika HDZ BiH dr. Dragana Čovića:
„Ovo ocjenjujem povijesnim dogovorom, posebice ako 

se ima na umu sve što se zbivalo posljednjih dvije godine s 
našim dogovaranjima na sastancima šest stranaka i neusu-
glašenosti po svim pitanjima.

Sva ključna pitanja koja su postavljena pred BiH i o koji-
ma će se raspravljati 19. studenoga 2008. godine su dogo-
vorena između predstavnika najjačih stranaka bošnjačkog, 
srpskog i hrvatskog naroda u BiH. Vrlo jasno smo iskazali 
svoj zagovor oko donošenja Ustava“.



Prikaz djela: general Safwat El Zayat
Prijevod: Ibrahim Ahmetagić

U svom djelu (Limiti moći ... kraj američkog ekscepcioniz-
ma), koji se pojavio u izlozima knjižara u oktobru 2008. autor 
Adnrej Bašević (Andrew Basevits)  profesor istorije i međuna-
rodnih odnosa na Umiverutetu Boston, ozbiljno se bavi pita-
njem proučavanja dimenzija triju kriza: ekonomske, političke 
i vojne krize sa kojima se suočavaju Sjedinjene Američke Dr-
žave sve od završetka II. svjetskog rata pa do danas. Te krize s 
početka stoljeća dovode SAD u poziciju da stalno vode svjet-
ske ratove bez jasne vizije i konkretnih ciljeva, a na koje su 
protračena – i još uvijek se troše- izvori ogromnog bogatstva 
dok istovremeno stalno gubi svoju svoju nekadašnju moć, i 
istovremeno otkriva ponižavajući limit američke sposobno-
sti i moći da preoblikuje svijet na način da on bude uređen u 
skladu sa američkim modelom i njenim stilom života. Baše-
vić u ovom djelu poziva Amerikance da ozbiljno preispitaju 
taj i takav stil života te da ga promjene prije nego što im se 
nanese ogromna šteta koja će kasnije biti neizbježna. Čudno 
je to, da se samo sedam dana  od početka objavljivanja ove 
knjige obistinilo njegovo predviđanje (‹vrijeme polaganja ra-
čuna dolazi›), a koje on u svom izvrsnom uvodu knjizi navodi. 
To je vrijeme kada je Sjedinjene Američke Države, a zatim i 
čitav svijet, pogodila najveća financijske i ekonomska krize 
koja se nije pojavila sve od vremena velike depresije. Ta kriza 
nije bila daleko od istih uzroka koji su doveli do velike krize, 
mada joj epicentar nije bio u SAD-u. Međutim, SAD su te koje 
još uvijek plaćaju faktura njenog iscrpljujućih efekata što je 
to posebno bilo primjetno nakon događaja od 11. septem-
bra 2001. Kraj toj avanturi se ni na horizontima ne nazire, a 
kamo li da se on uskoro očekuje. To je ono što nam nameće 
obavezu pažljivog iščitavanja onoga što otkriva i na što upo-
zorava autor Andrej Bašević.

 
EKONOMSKA (EKSTRAVAGANCIJSKA) KRIZA 

Američki stil i njen način života je definisan trilogijom To-
masa Džefersona u Deklaraciji o nenezavisnosti još 1776.g. 
Glavni elementi tog stila su el: strast za životom, individual-

ne slobode i stalno traganje za srećom. A Amerikanci su ove 
elemente u praksu preveli u jednu samoživu etiku koja se 
temelji  na uživanju u raskoši, što je, kao što tvrdi Bašević, 
proizvelo jaz koji sve do danas postoji. To je jaz između ličnih 
potreba američkog naroda i limita u ograničenih raspoloži-
vih sredstava i resursa za njegovu relaizaciju. To je ono što 
se preciznije može opisati kao kriza američke estravaganci-
je koja uvijek gura Sjedinjene Američke Države da, za njeno 
obezbjeđenje, traže nove resurse izvan sopstvenih granica. 
  Dakle, Američka istorija, kao što je opisano od strane pred-
sjednika Teodor Ruzvelta 1899., «je istorija ekspanzije» u 
potrazi za rješenjem kojim bi se premostio ovaj jaz. Taj ek-
spanzionizam je stvarno otpočeo već s predsjednikom 
Džefersonom koji je anektirao teritorij Louiziane 1803.g. 
Kroz ovaj pokušaj Sjedinjene Američke Države ne žale truda 
u navodnom ‹oslobađanju drugih›, a neki Amerikanci vole 
da svoju istoriju opisuju kao jednu sasvim ‹moralnu priču›. 
To je priča koju izražavaju njivohi političari u pokušaju da se 
spere ljaga sa njene prošlosti i da joj se pripišu navodne «ve-
like liberalne tradicije». SAD ekspanizam se beskrupulouno 
provodio i provodi svim legalnim i ilegalnim sredstvima pri 
čemu su njihovi lideri uglavnom svjesni da će taj ekspanzi-
jonizam obezbijediti dotok izobilja jeftine robe i  materijal-
no-tehničkih sredstava, a to blagostanje će dalje osigurati da 
američki narod nastavi da uživa u svojoj slobodi.

Bašević navodi da je vrhunac korelacije između ekspanzije, 
bogatstva i slobode došao nakon Drugog svjetskog rata, 
kada su Sjedinjene Američke Države postale najmoćnija i 
najbogatija zemlja sa najvećim slobodama bar u očima bije-
le većine. Zatim slijedeće dvije decenije nakon rata svjedoče 
realizaciju tog vrhunca u onome što je tada nazivano «pro-
izvodna imperija». To je Sjedinjenim Američkim Državema 
dalo visok nivo samostalnosti i strateške dostatnosti. Među-
tim, gušenje Amerikanca u zadovoljštinama, raskoši i rastroš-
nosti te odluka predsjednika Lindon Džohnsona da se upet-
lja u Vijetnamski rat gdje šalje svoje vojnika 1965. a koje su 
tamo bili razmješteni i ostali sve do1973.g., mada je to greška 

koju njegov prethodnik predsjenik Nikson nije učinio, tada 
posebno u tom vremenu bilježimo preobraćanje SAD-a iz 
jedne ‹proizvodne imperije› u «potrošačku imperiju“. U tom 
razdoblju su se pojavile simptomi slabosti i pogoršanja što 
se osjetilo u vrijme ‹prvog naftnog šoka› u kojemu su ame-
ričke monopolističke kompanije nad naftnim tržištem pre-
pustile svoj monopol u korist kartela (OPEC), kao što se jasno 
ispostavilo ranjivost i nepokrivenost američke ekonomije. 
Tako da je 1975. godina bila zadnja godina u kojoj ukupan 
izvoz pokrivao ukupnom uvoz.

Bašević naglašava da su sve do kasnih sedamdesetih Ameri-
kanci suočeni sa dubokom ekonomskom krizom, koja je bila 
izraz ogromnog jaza između sve većih rasipničkih potreba 
potrošačkog društva i sopstvenih ograničenih resursa. To je 
pred Amerikance tada stavilo samo dvije opcije, treće nije 
bilo: Smanjenje potrošačkih navika i odlučiti živjeti unutar 
granica sopstvenih resursa ili u suprotnom druga alternativa 
je bila instrumentalizacija američkih oružanih snaga koje su 
stalno jačane zbog vjetnamskog rata i ekonmske krize da se 
vojnom silom ostatak svijeta prisili da prihvati američki na-
čin i stil života te da se na tako nadoknadi deficit u nedosta-
jućim resursima.

Bašević ukazuje na dva govora dvojice predsjednika iz tog 
vremena u kojima su svaki za sebe promovisali jednu od 
dvije ranije pomenute alternative. Naime, predsjednik Džimi 
Karter   je u svom govoru od 15.juna 1979.g. u vrijeme eko-
nomske krize koja je obuhvatila cio njegov mandat i trajala 
nakon toga a to je izbijanje islamske revolucije u  Iranu na 
početku te godine januara 1979. što je izazvalo ‹drugi naftni 
šok›. Karter je u tom svom govoru pozvao naciju da se opre-
dijeli za prvu alternativu jer je američki stil života skrenuo s 
pravog puta gdje većina nas sada „sakralizira potrošnju i ego-
ističko lično uživanje“ pri čemu se „pogrešno razumijevanje 
pojam slobode: kao prava da se samo za sebe, a na račun 
drugih ljudi, obezbijede povlastice“. Nacija se, prema Karte-
ru, „treba kompletno okrenuti zajedničkim američkim ciljevi-
ma“ gdje se sloboda razumijeva na pravilan način kao:„Život 
u skladu sa trajnim sistemom vrijednosti i odlučnost da se 
konsliduje način života u skladu sa sopstvenim mogućnosti-
ma i raspoloživim domaćim resirsima“.  Predsjednik je iznio 
svoj program od šest tačaka koji smanjuje pretjerano osla-
njanje na uvou strane nafte. Govorio je «Energija će biti naš 
neposredna test naše sposobnosti da ujedinimo ovaj narod.» 
Karter je,  prema Basevićevoj tačci gledanja, u ovom govo-
ru nastupao ka pravi državnik sa dugoročnom vizijom, iako 
su ga mnogi  Amerikanaca smatrali nesposobnu i nesretnim 
predsjednikom.

Ali predsjednik Ronald Regan, koji je predsjednički položaj 
došao nakon izbornog zemljotresa u novembru 1980.g., je 
američku naciju poveo u drugom pravcu, odabrao je drugu 
alternativu, a to je da treba uspostaviti hegemoniju i domi-
naciju nad cijelim svijetom. Američka snaga i moć su jedino 
sredstvo za prevladavaje jaza između potreba i raspoloživih 
resursa. Predsjednik Regan je dobro poznavao ličnost većine 
američkih građana: a to je hedonistička želje za zadovoljenjem 
sopstvenih prohtijeva, a ne želja za samokontrolom ili odrica-
njem. To je tzv. kvantitativno, a ne kvalitativno razumijevanje 
pojma slobode na koju je pozivao njegov poraženi prethodnik. 
Osmogodišnja Reganovo predsjednička ere je predstavlja-
la luksuz vulgarnog prekomjernog trošenja i rasipanja za-
hvaljujući poreskim olakšicama s jedne strane i povećane 
izdvajanja za vojne potrebe s druge strane. To je uticalo na 

povećanje deficita u federalnom budžetu sa prosječnih 55,5 
na prosječnih 210,6 milijardi dolara tokom godina njegove 
predsjednikovanja, federalni rashodi su se popeli na 1.14 
triliona triliona dolara 1989.g. nakon što je 1980. bio 590.9 
milijardi dolara. A oslanjanje na uvoz strane nafte je porastao 
na 41% od ukupne lokalne potrošnje.

Onda je došao Reganov govor koga je održao 23. marta 
1983. koji, mada sa zakašnjenjem, pokazuje prirodu promje-
na i revolucije do koje je došlo, gdje je najavio stratesku od-
brambenu inicijativu, što je značilo izgradnju neprobojnog 
protivraketnog štita što nuklearno oružje neprijatelja čini 
nemoćnim, prevaziđenim pa čak i zastarjelim. U tom kontek-
stu, Regan je fundirao osnovu za tri stuba na kojima je te-
meljio svoju predstojeću vanjsku politiku: prvi se ogleda u 
tome da se zahvaljujući snazi nacije i modernte tehnologije 
dobije vojni imunitet i globalna dominacija svijetom. Drugi 
stub je da se ova vojna snaga, za koju je Regan počeo ciklus 
poboljšanja i modernizacije, upotrijebi za adekvatno uzvra-
ćanje, što Karter 1979.g. nije bio u stanju, i to opredjeljujući 
se za opciju savijanja volje ostatka svijeta kako bi se ponovo 
otvorili putevi za vankoncesionalni priliv potrebnih energe-
nata i materijalnih sredstava, sirovina i roba potrebnih za ra-
skoš i lagodan život. I treći stub je ono što je bilo svojevrstna 
priptrema za ovaj globalni rat protiv terorizma koga će, dvije 
decenije kasnije, pokrenuti Buš mlađi.

Bašević vjeruju da su Reganove godina rasipništva došle pod 
udar dva jaka kontradiktorna principa koji će uticati na vanj-
sku politiku. 

Prvi: Tu je uspjeh, koga svi priznaju, u tome da se povećaju 
vojna izdvajanja koja su u vrijeme Regana bila skoro neogra-

ničena što je dovelo do odlučujuće pobjede i do kraja Hlad-
nog rata te do raspad SSSR-a. Drugo: Rast ovisnosti o stranim 
resursima, posebno nafti, je pripremilo put za duboko mi-
ješanje u unutarnje stvari u muslimanskom svijetu što je na 
kraju dovelo do pokretanja otvorenog, globalnog rata kome 
se, u tom dijelu svijeta, još ne nazire kraj. Reganova politika 
pomoći islamistima u Afganistanu u njihovom zaustavljanju 
ruske okupacije osamdesetih je dovelo na vlast ‹ekstremni 
islamsistički režim› koji je doveo do počinjanja okretanja 
leđa dojučerašnjem savezniku i izvođenja terorističkih akata 
na tlu samih SAD-a u jutro 11.septembra 2001.g. a završilo 
se tako da je, deceniju nakon ruske, istu zamienila američka 
okupacija Afganistana. Amerikanci su se našli u sličnoj pozi-
ciji ruskog okupatora gdje narod počinje da mrzi okupatora 
SAD, a otišli su i dalje na drugim meridijanima uvalivši se u 
pakao zalivskih ratova što je katastrofalno završilo okupaci-
jom Iraka 2003. za vrijeme vladavine Buša II. 

Vjerovatno je tačno da je «Karterovom doktrinom» iz janua-
ra 1980. uspostavljena ponovna vojno strateška orijentacija 
SAD uperena prema  Arapskom zalivu kako bi se osigurali 
vitalne nacionalni interese u tom regionu, ali Regan, koji je 
svoju izvrsnu vojsku okrenuo, a na čijoj modernizaciji je ne-
umorno radio, tako da je više nije koristio za okruženje Rusa, 
kao što je to bilo medijski predstavljeno, već se okreće prema 
Arapskom zalivu kako bi se spriječilo ponavljanje «naftnih 
šokova» i osigurao trajni dotok nafte u SAD za potrebe te ek-
stravagancijske potrošnje kod kuće. Zatim kroz sumnjie poli-
tike koje karakteriše lutanje u pomaganju obadvije zaraćene 
stane Irak i Iran čime će se stvoriti osnova za američke kata-
strofe greške u Arapskom zalivu koje neće uspjeti otkloniti 
kao njegovi prethodnici  već će se sve više u njih uključivati. 
  Tako će Buš dočekati Sadamov invaziju Kuvajta u avgudtu 
1990. gdje pokreće vojnu kontrakampanju koja je, umjesto 
briljantne vojne pobjede, završila u preuzimanju novih oba-
veza i povećanje vojnog prisustva u zemljama zaliva i umje-
sto da se taj lokalni sukob čuva unutar okvira tada se po prvi 
put SAD pred arapskim svijetom pokazuju u svom pravom 
svjetlu u svojstvu zavojevača i potencijalne okupacione sile. 

Takođe, kao što se to vidi Bašević, godine Klintonove ad-
ministracije bivaju obilježene usvajanjem politike dvojnog 
okruženja Iraka i Irana, a  karakterišu ih rastući apetiti za 
upotrebom vazduhoplovne vojne sile i krstarećih kruz raketa 
u okviru programa isrpljivanja neprijatelja bez uključivanja 
pješadijskih vojnih trupa za zauzimanje kopna. Ovo je period 
nekonzistente politike koja, s jedne strane, ostavlja režim u 
Bagdadu, a nastavila sa nametanjem strogog sistema sankci-
ja što je moralno bilo neodbranjivo. To je imalo ogromne šte-
te i posljedice po obični irački narod gdje je umrlo preko pola 
miliona djece kao što stoji u izvještaju UNESCO-a za 1996.g. 
a to je američka predstavnica SAD-a Meldin Olbrajt neodgo-
vorno pred UN-om pravdala riječima: “Mislim da je ovo vrlo 
teška opcija, ali zaslužuje cijenu koja je plaćena“!

Stvar je u tome da ništa nije bitno s obzirom na to da će Ame-
rikanaci još jednu deceniju kod kuće uživati u izobilju tokom 
Klintonove ere kad su cijene nafte bile niske i povećava se 
pohlepa za jeftinom azijskom robom i raste potrošnja nafte. 
Američki uvoz nafte je skočio za 50% a u budžetu je četiri 
puta povećana neravnoteža u oblasti trgovine što je dove-
lo do ukupnog saveznog deficita od oko 1,5 trilijuna dolara. 
Dalje, Bašević je mišljenja da su događaji od 11.septembra 
samo još više učvrstili jastrebobve među neokonzervativ-
cima Bushove administracije u njihovom uvjerenju da je 
američka otvorena hegemonija u zalivu potreba, ne zbog 
američke nacionalnu sigurnoste, već zbog toga da bi se uz 
pomoć zalivske nafte u domovini održao američki stil i način 
lagodnog života. To je ono što izrazio ministar obrane Donald 
Ramsfeld u oktobru 2001. rekavši: «Mi smo suočeni s dvije 

mogućnosti, ili da promijenimo način na koji živimo ili da 
promijeniti način na koji živi ostatak svijeta. Mi smo izabrali 
ovu drugu opciju.»  Dakle, ono što on nije učinio predsjednik 
Bush stariji 1991. Je uradio to što mu je sin uradio 2003., a 
to je da se krene naprijed ka Bagdadu, da se sruši režim kao 
prve karika u dugom lancu mnogo ambicioznijeg projekta 
preoblikovanje muslimanski svijet, ili barem postala ono što 
američka administracija naziva ‹Velikim Bliskim istokom›. Sve 
se to čini u skladu sa američkom agendom slobode, iza koje 
se krije agenda običnog ekspanzionizma, koja ima za cilj osi-
guranje obilja i izlaska iz krize rastrošnosti u SAD, potrebe da 
se izvrši revizija obrasca tekuće potrošnje unutar SAD-a, i to 
bez mobilizacije kompletne nacije u jedn globalni rat protiv 
terorizma koga je pokrenula američka administracija. Pred-
sjednik Buš mlađi je  insistirao na smanjenju poreza pozova-
jući građane da i dalje tonu u luksuz i kupovinu, a nije ni po-
mišljao da se oni pozovu da ponovno razmišljati kako da se 
smanji ogroman teret  sa pleća vojnog osoblja čija brojnost 
ne prelazi 0,5% od ukupnog stanovništva američkog naroda.

Dakle, Sjedinjene Američke Države su se našle u situaciji 
kada se njihovi vojnici očajno bore u Iraku i Afganistanu, bez 
želje da tu potošačku imperiju preobraze u „globalnu oslo-
slobodilačku imperiju“ kako su bar u medijima promovisali. 
Kako se povećavala faktura rata i žrtava u ljudsvu vani tako 
se povećavao deficit unutar SAD-a tako da se javlja ogroman 
jaz između potreba i mogućnosti i nesposobnost velesile da 
shvati da te probleme u koje je ušća može rješiti jedinu unu-
tar sopstvenih granica a ne intervencijama u inostranstvu.

POLITIČKA KRIZA

Korijene krize američkog političkog sistema Basević temelji-
na na seriji kriza nacionalne sigurnosti koja počinje u ljeto 
1940. kada je predsjednik Franklin Ruzvelt počeo mobilisati  
narod za borbi u II svjetskom ratu. Ova serija je nastavila tra-
jati i u proljeće 1947. kada je predsjednik Hari Truman (Harry 
Truman) preduzeo niz mjera da naciju pripremi za jednu 
vrstu svjetskog rata to jest otpočinjanje hladnog rata samo 
osamnaest mjeseci od dana pobjede u prethodnom svjet-
skom ratu. Ovo će redovno biti slučaj sa proizvođenjem niza 
plutrajućih kriza bilo da se radi o stvarnim ili izmišljenim kri-
zama u kojima se revidira uloga zakonodavne predstavmičke 
vlasti u dva doma Kongresu i Senatu, a sve to u korist do-
minacije predstavnik izvršne vlasti koju čini federalna vlade 
i predsjednik, kome su nanovo dodijeljene imperijalne ovla-
sti, je taj koji obavlja sve poslove vezane za Bijelu kuću, bez 
obzira na njegovu partijsku pripadnost. U svjetlu uklanjanja 
mehanizama i poluga zakonodavstvne vlasti te odsustva 
bilo kakve kontrole ili nadzora od strane stranačkih kolega 
u zakonadavnoj vlasti nad svojim stranačkim izabranicima u 
izvršnoj vlasti te predsjednikovim narcisoidnim falsifikator-
skim postupcima koji idu za tim da se legalnim ili nelegal-
nim sredstvima ponovi obezbijedi i garantuje reizbor, sve 
to je u Vašingtonu dovelo grupu političkih izvršilaca čije se 
efikasnost i kompetentnost, bez obzira na njihou stranačku 
pripadnost, karakterišu kao loše, čije predviđanje događa-
ja i procjne se pokazuju lošim, njihove odluke su pogrešne, 
nesmotrene, postupci i reagovanja izhitreni, neodmjereni, a 
raskalašenost i rastrošnost je bila osnovna karakteristika nji-
hovog stila života.

Da bismo razmatrio neravnotežu u američkom političkom 
sistemu i pokazao bit političke krize Basevi razmatra tri 
osnovne dimenzije: intelektualnu koja se bave ideologijom 
nacionalne sigurnosti, organizacionu  gdje prezentira orga-
nizaciju nacionalne sigurnosti u SAD-u i na kraju personal-
nu koja se odnositi na kvalitet i karakter mislećih mozgo-

va koji imaju najveći uticaj u vanjskoj politici ove velesile. 
Prvu intelektualnu dimenziju, koja se tiče ideologije nacional-
ne sigurnosti, Bašević drži najoodgovornijom i ona je uzrok 
neuspjeha u nacionalnim sigurnosnim politikama Amerike. 
To su otkrili događaji  iz septembra 2001. i pretjeranih reakci-
ja koje su zatim uslijedile  koje su Ameriku uvukle globalnom 
ratu bez kraja koji se i ne nazire na bližim horizontima i bez 
minimalnih ograničenja u ljudskim, materijalnim i moralnim 
gubicima. Uzroci Bušovog neuspjeha se ogledaju samo u na-
činu na koji je regovao na te događaje neuspjeha već i kori-
štenja laži, kao i slabok  kvaliteta Bušove administracije kad 
reaguje na poznate događaje gdje je imala najlošiji učinak 
pokrećući novu «doktrinu preventivnog ratna», u istom kon-
tekstu i ideološkom konceptu nacionalne sigurnosti što su 
redovno činile i sve pretshodne američke administracije. Za-
sluga Buša koju mu svi priznaju a koju je on jasno formulisao, 
precizno izrazio i s velikom dozom entuzijazma podržavo. 
Ovo novouteneljena ideologija se temelji  na četiri uvjerenja 
koje je on iznio u svom drugom inauguralnom govoru u 20 
januar 2005.: 

Prvo: «istorija ima jasan postulat, a to je sloboda», a drugo 
je da: „Sjedinjene Države, od trenutka njihova osnivanja pa 
nadalje, su samo otjelovljenje slobode», i treće: „da su od sa-
mog Stvoritelja Sjedinjene Američke Države pozvane da nji-
hova nacija konačno ostvaruje slobodu“. Eto «to je ono zbog 
čega je stvorena ova nacija.» Posljednje od tih uvjerenja je da 
su:„američki nacionalni vitalni interesi i njihova doktrinarna 
uvjerenja sada jedno te isto pitanje:» To znači da se za sva 
nastojanja Sjedinjenih Američkih Država da nametnu svoj 
utjecaj izvan granica SAD-a, bez obzira na sredstva, moguće 
pronaći moralno opravdano budući da je to čin u ime slo-
bode bilo da se radi o eksanziju koju je provodio Džims Polk 
(James K. Polk) sredinom XIX vijeka do invazije na Afganistan 
i Irak početku XXI vijeka.

Tako je to kad se amrička nacionalna sigurnost stavi u 
službu američkog konteksta jer je ona legitimna garanci-
ja za sve postupke izvršne vlasti, a imperijalni predsjed-
nik i njegova klika imaju preširoka ovlašćenja pro odluči-
vanju o tome kada i kako će biti upotrijebljena sila, a to 
je moćno sredstvo za pribavljanje privlačnog moralnog 
imidža za svu praksu ostvarivanja vitalnih nacionalnih in-
teresa u inostranstvu s obzirom da se sve to pkušava ma-
skirati borbom za ljudska prava, slobodu i demokratiju.  
Druga, organizacijska dimenzija koja se odnosi na američ-
ku nacionalnu bezbjednost, Ministarstvo vanjskih poslova i 
kabinet ministra odbrane, komanda Generalštaba oružanih 
snaga, različite bezbjednosne agencije i ured CIA-e. Autor 
smatra da zakonodavne i izvršne vlasti od kraja II svjetskog 
rata na ovamo zajedno rade na stvaranju ovog ogromnog 
aparata koji stalno nastoji da se organizacijski i funkcionalno 
proširi. Bašević ukazuje na tri karakteristike ove organizacije 
od kojih je prva: sakralizacija tajnosti njenog rada jer se radio 
djelovanju protiv neprijatelja SAD-a te da se podaci moraju 
isprovjeravati radi unutarnjih potreba SAD-a. Druga karakte-
ristika je ta da se daje prednostost Institucijama bezbjednosti 
nad opštim interesom nacije i treća i poslednja karakteristika 
je pribjegavanje dezinformacijskim aktivnostima i njeno ko-
rištenje u političke svrhe kao što je bio slučaj sa paitanjem 
iračkog navodnog posjedovanja oružja za masovno unište-
nje ili kad se radi o ciljanom smanjivanju broja žrtava među 
civilima u ratu u Iraku i Afganistanu, zatim amnestija politič-
kih i vojnih elita i visokih funkcionera za eventualne strateške 
greške na terenu prilikom izvođenja akcijama u inostranstvu.

Čini se da je spoticanje i upad u zamku krize zaliva svinja u 
1961. otkrilo grijehe CIA-e i načelnika generallštaba zajedno 
pred očima predsjednika Kenedija što ga je dovelo do trojake 
reakcije, čini se da je to uveliko potkopalo birokratsku kon-
sultativnu ulogu  ovih institucija čega su bili svjesni svi kasniji 

američki predsjednici. Reakcija Kenedija se ogleda u smjeni 
rukovodilaca tih dviju institucija dovodeći na njihovo mjesto 
podobne ljude koji uživaju predsjednikovo povjerenje a što 
se kompetencije tiče za to je angažovana konsultantska kuća 
izvan ove institucije koja će predsjedniku moći davati kredi-
bilne savjete. Zatim je formirao posebna, specijalizovana tije-
la za pojedinačno upravljanje dotičnom krizom.

Čini se da je to tačno ono što je učinila i Bušova administra-
cija kada se okrenula na put vođenja globalnog rata kao od-
govora na događaje od 11. septebra gdje su namjerno zaobi-
đeni i marginalizovani elementi problematične Organizacija 
nacionalne sigurnosti, kao što se to dogodilo i sa Ministar-
stvom  odbrane i monistrom Kolen Pauelom. Ili postavljanje 
niza neiskusnih na više funkcije u ministarstvimu odbrane i 
generalštabu gdje se otpočinje sa imenovanjima niza pro-
sječnih uglavnom podobni generali poput Ričard Majersa i 
Piter Pajsa. Isto tako za Džordž Teneta na mjestu šefa Central-
ne obavještajne agencije, iako se bjelodano pokazao kao ne-
uspješan u predviđanju događaja 11. septembra. Međutim, 
on je čovjek koji govori samo ono što predsjednik voli čuti. I 
na kraju ako je to moguće da se kompletno zaobiđe uključi-
vanje CIA tako da je Ramsfeld osnovao posebno Odjelenje za 
planiranje OSP koje će biti zaduženo da izmišlja dokaze o na-
vodnom iračkom posjedivanju oružja za masovno uništenje 
što će biti alibi da se protiv te zemlje povede rat.  

Što se tiče treće dimenzije kad je riječ o ličnim kvalitetima 
najuticajnih mislećih mozgova koji najviše utiču na kreiranje 
vanjske politike a radi se malom krugu ljudi savjetnika impe-
rijalnom predsjedniku koji su povlašteniji u odnosu na tvr-
du i škrtu bitokratiju u CIA-i. Ova nova pojava u modernoj 
američkoj administraciji je doživjela svoj vrhunac u vrijeme 
Frenklin Ruzvelta za tokom II svjetskog rata kad su se u Va-
šingtonu oko predsjednika pojavila sjajna imena na čelu sa 
ministrom vanjskih poslova, kasnije ministar rata, Henri Ki-
sindžer. To je ekipa koja je ispravno i mudro radila i na doga-
đaje reagovala odmjereno i trijezne glave. I tako se formirao 
imidž tadašnjeg Vašingtona. Bašević ukazuje na pogoršanje 
koje se desilo u septembru 1945.g. kad je u SAD-u nakon 
Henri Stimsona Džordž Forstal postavljen za ministra rata s 
obzirom na karakter njegove ličnosti koja je bila kombinacija 
nestabilnosti i loše procjene u situacijama jer je pribjegavao 
izhitrenim odgovorima na pojavu i najmanje opasnosti. Ova 
situacija utemeljuje budući novi lošiji imidž Vašintona koji 
traje sve do danas jer slijedi čitava serija podanika, njegovih 
učenika sa militantnim mentalitetom koja u vojnoj moći vidi 
idealno sredstvo za rješavanje svjetskih problema. Sve ih je 
karakterisala pesimizam, nervoza i negativna energija kako 
će problemi eskalirati, situacija brzo pogoršana tako da je 
neizbježna i nužna brza reakcija kako bi bili predupređene 
buduće katastrofe.   

  Bašević ukazuje na Pol Nica (Paul H. Nitze) direktnog na-
sljednika Forstela koji će u sledeće četiri decenije dominirati 
politikama Američke Nacionalnom sigurnošću (NCS). Najveći 
njegov doprinos je dokumenat NCS broj 68 koji predstavlja 
jedan od najvažnijih dokumenata institucije NCS-a u periodu 
nakon II Svjetskog rata. To je tajni izvještaj koji je on dosta-
vio predsjednuku Hari Trumanu u proljeće 1950.g. u kome 
se opisuje stanje, situacija i predlažu strateške alternative 
naspram dva događaja koja je predsjednik smatrao izuzetno 
važnima za Američku nacionalnu sigurnost. Prvi događaj je: 
Iznenadan uspjeh Sovjeta da u avgustu 1949.g. izvrše pro-
bu nuklearne bombe čime je okončan američki monopol 
na posjedovanje nuklearnog naoružanja. Drugu događaj 
je uspješno izvođenje komunističke revolucije u Kini 01.ok-
tobra 1949. Pol Nic je pokazao svoju profesionalnu kompe-
tentnost ne samo u tome što je preporuke uspio direktno 
dostaviti predsjedniku već u tome što ga je uspio ubjediti u 
nužnost ubrzanog ulaganja u razvoj oružanih snaga SAD-a 

što je predstavljalo njegovu treću od ponuđenih alternativa 
jer je prethodno odbacio povlačenje SAD-a u izolacionizam 
ali i izhitreno zaglibljibanje u vođenje preventivnih ratova. To 
je tada nazvano Nicovom doktrinom. Ali pravi uspjeh Nica 
kako to vidi Bašević je u tome što je uspostavio model koga 
sve do sada slijede mizgovi elita američke nacionalne sigur-
nosti a koji se zasniva na četiri stuba: 

1. Medijska satanizacija neprijatelja. 

2. Korištenje metode iznošenja vještačkih, lažnih alter-
nativa koje same treba da dovedu do željenog cilja i 
unaprijed pripremljenih rezultata tako da analitičar 
praktično postane onaj koji donosi odluku. 

3. Vitalni nacionalni interesi SAD-a se vješto maskiraju 
čitavom lepezom ideala opšteprihvaćenih ljudskih 
vrijednosti kao što su: sloboda, mir, prosperitet, ljud-
ska prava. 

4. Četvrti je da se počne širiti panika kako bi proces do-
nošenja odluka bio ubrzan.

  Tako su događaji od 11.septembra samo očekivali dolazak 
Pol Volfovica, direktnog nasljednika Pola Nica a Nic je bio 
direktni nasljednik Džordž Forstera. Pol Volfovic je tada bio 
drugi čovjek u Ministarstvu odbrane u administraciji Džordž 
Buša. Taj događaj je njemu poslužio kao alibi da za samo ne-
koliko sati da pokrene vojnu silu i svega nekoliko sati nakon 
napada da pozove na okupaciju Iraka i svrgavanje Sadama 
Huseina. Cilj Pol Volfovica nije bio baš režim u Iraku i Sadam 
Husein kojiko mu je bilo važno da uspostavi nove standarde 
koji nisu limitirani u posezanju za upotrebom vojne sile što 
podrazumijeva i prihvatanje doktrine preventivnog rata na 
međunarodnom planu kao „jednu širu i trajnu akciju protiv 
svake države u svijetu koja predstavlja sigurno utočište za te-
roriste“. On je time prevazišao Nicovo odbijanje da pokrene 
nemoralni, preventivni rat. Dalje istorija će Volfovica pamtiti 
ne samo kao čovjeka koji pokrenuo agresiju na Irak koliko 
kao čovjeka koji je legalizovao vođenje preventivnog rata 
kao osnovnog principa američke politike. Osim toga on je 
učitelj „Bušove preventivne doktrine“ kao najopasnijih inici-
jativa američke nacionalne sigurnosti od osnivanja projekta 
Menhetn za proizvodnju prve nuklearne bombe. Ova dok-
trina je utemeljila  vođenje otvorenog, globalnog, besko-
načnog na svakom mjestu i u bilo koje vrijeme počevši od 
Afganistana preko Iraka koji bar do sada za rezultat ima samo 
olupune američkog broda. 

VOJNA KRIZA

Rat je najveći revizor institucije države. Od događaja nakon 
napada iz septembra 2001. Sjedinjene Američke Države i 
njezine institucije su postale predmet takve revizije koje 
je otkrila očito slabost kojom su pogođene njene instituci-
je među kojima i vojsku. Bašević ide za tim da naglasi raz-
mišljanje kako hrabrost, snaga i izdržljivost te napredna 
tehnologija nisu više parametar veličine neke vojske. Veli-
čanstvena vojska je ona koja obavlja zadatak koji joj je po-
vjerila nacija. Otkako je Buš pokrenuo globalni rat protiv 
terorizma američka vojna sila nije izvršila ni jedan od pred 
nju postavljenih zadataka. U Afganistanu nije uspjela elimi-
nisati vođe el-kaide niti eliminisati pokret talibana usprkos 
svom uočetnom brzom uspjehui u njihovom svrgavanju 
sa vlasti u Kabulu. Dok u Iraku, unatoč najavi predsjednika 
šest sedmica od početka invazije na tu zemlju da je „zada-
tak završen“, te da su «glavne borbene operacije završe-
ne», bezbjednosna situacija, haos i političke nestabilnosti 
ni na koji način ne sigerišu da je do kraja završen zadatak 
tranzicije ove zemlje u stabilnu pluralističku demokratiju. 

Preveliko povjerenje Bušove administracije u efikasnost 
američke vojne moći je bilo pretjerano. To je bila loša stra-
teška procjena što je Sjedinjene Američke Države dovelo do 
toga da to skupo plate ogromnim brojem ljudskih žrtvota i 
utrošenih materijalnih sredstava. Pokazalo se, naime, da čak 
u dobu napredne stelt (stealth) tehnologije (koja je još uvijek 
tajna i omogućuje gađanje sa velikih visina iznad dohvata ra-
dara) i precizne municije, i instant veza, da upotreba vojne 
sile ipak nije lijek za sve bolesti, te da čak i u vrijeme jedno-
blokovske ere ta snaga ima svoja ograničenja i nedostatke. 
U početku Bašević navodi tri velike iluzije koje su dovele SAD 
da se zapitaju o potrebi pretjeranog oslanjanja na vojnu silu: 

  Prva iluzija je: Sjedinjene Američke Države su izumile novi 
američki način vođenja ratova sa osloncem na svremene 
tehniloško-operativne dostignuća što njene snage čini do-
sta preciznijim i izuzetnim, pa prema tome i humanijim u 
vrijeme vođenja oružanih sukoba. Što je Predsjednik Buš sa 
visokom dozom samopouzdanja iznio u svom govoru rekav-
ši da je „kombinacijom inovativne strategije sa naprednim 
tehnologijama, mi možemo  redefinisali pojam rata tako da 
ga od sada vodimo prema našim uslovima... U ovoj novoj eri 
borbe, možemo ciljati na čitav režim, a ne na samu naciju.» 
  Druga od tih iluzija je: da je sada postoji skup principa koje 
dijele čelnici civilne vođe i američkih vojskovođe o načinu 
upotrebe i korištenja američkih oružanih snaga snage. To su 
načela koja je formalno izrazila Vineberg/Pavelova (Weinber-
ger/Powellova) doktrina koja je uspostavila osnovne stan-
darde za to kada i kako koristiti tu moć, tako što će Sjedinjene 
Američke Države voditi oružanu borbu samo u slučajevima 
kad su njihovi nacionalni interesi dovedeni u pitanje. Te da 
će se postaviti ograničeni, ostvarivi ciljevi. Te da će se mobi-
lisati i upotrijebiti takva sredstva koja omogućavajau posti-
zanje brze, efikasne i odlučne pobjede, a nakon toga slijedi 
neposredno elegantno izvlačenje bez labavog završetka. 
  Trećina od tih iluzija je: da se američki vojni i društveni sek-
tor konsenzualno slažu o definisanju uloge vojnog sektora 
na dobrovoljnosti i neobaveznoj vojnoj službi tako da se 
izbjegnu aspekte raskola i dezerterstva što se dogodiolo za 
vrijeme Vijetnamskog rata. Vojna obuka  i stručno-profesio-
nalno usavršavanje je obaveza i važi samo za profesionalne 
vojne jedinice, a ostali građani uživaju u jačanju američke 
slobode pojedinca a eventualna služenje u vojsci ostaje pita-
nje ličnog izbora pojedinca.

 Bašević ukazuje na to da su događaji koji su uslijedili iza 11 
septembra 2001.g. ustvari otkrili laž tih triju iluzija. Novi ame-
rički ratni stil prema principima borbe su pokazali ogromne 
nedostatke i na bojnom polju. Civilno / vojni konsenzus o 
načelima uporabe vojne sile je često narušavan i prekidan u 
korist vizije koju imaju civilne vođe, a drugi puta nad mono-
pol na donošenje odluka su imali vojni generali, a nezainte-
resovanost Amerikanaca koji su se okrenuli svom redovnim 
životnim pitanjima, dok njihova temlja na drugoj strani tamo 
negdje daleko vodi globalni rat  oni ključni dokaz o iluziji po-
mirenja američkom civilnog društva i njene vojne institucije. 
  Bašević nas uvodi u sondiranje dubine američke vojne kri-
zeiz čijih iluzija treba naučiti tri lekcije kao što je to učinila 
većinu vojnih analitičara kad se suočila sa onim sa čim su bile 
suočene vojne akcije SAD nakon 11. septembra. Vidjećemo 
Baševića kako to imenuje trima novim iluzijama koje su kako 
sam ranije objasnio jednako opasne.

Prva lekcija: da će mali ratovi kao što su oni vođeni u Afgani-
stanu i Iraku i gušenje pobuna biti obim ratova kakve treba 
ubuduće voditi u svijetu a sve manje će se voditi veliki, skupi, 
tradicionalni ratovi poput onog vođenog 1991. u akciji „oslo-
bađanja Kuvajta“.

Druga lekcija: Ratovanje ponovno treba povjeriti ljudima od 

profesije unutar vojnog sektora  i višim generalima a i ne do-
zvoljavati intervencije  civilnih klika koje ne shvataju prirodu 
i bit rata kao što se to učinilo ranije u vrijeme Vijetnamskog 
rata.

I treća lekcija je: poboljšanje odnosa između američkog druš-
tvenog i vojnog sektora i pitanje vraćanje obavezne vojne 
službe, a ne samo da se ona prepustiti stručnim dobrovolj-
cima i vojnim ekspertima i vratiti sistem obaveznog služenja 
vijnog roka, da se ponovo vrati slijeđenju tradicionalnom  
građanina/vojnika što će ponovo tretirati operativnih pitanja 
koja se odnose na brojne nedostatke vojne obuke, a istovre-
meno rješiti i specifična politička pitanja odsustva narodnih 
masa po pitanju kontrole rata. Tu su i etička problemi koji se 
tiču pravedne raspodjelu tereta nacionalnih pitanja.

U njegovom komentaru pogreške izvedene prve lekcije 
Bašević vjeruje da karakteristika malih ratova nije u njiho-
vom opsegu ili dužini trajanja već ona leži u njegovoj svrsi 
i ciljevima. Po svojoj prirodi radi se o imperijalnim ratovi-
ma koje su velesile redovno vodile ne radi svoje  samood-
brane već da bi potvrdile svoju hegemoniju nad drugim 
narodima. Tako da govor o ovoj vrsti ratova određuje da  
militantna budućnost SAD-a izbjegava da pruži odgovore 
na pitanje o cilju i svrsi vođenja tih ratova širom svijeta sob-
zirom na gorke rezultate i skupu cijenu ratova u Afganista-
nu i Iraku. Prema tome zašto ne pokušavamo promijeniti 
našu politiku da ona bude više realna, podnosiva i održiva 
umjesto da se stalno oslanjamo samo na upotrebu vojne 
sile koja ima, pokazalo seto, veoma ograničene rezultate?! 
  Bašević nas u svom objašnjenju pogreške oko izvlačenja na-
vodno naučene druge lekcije koja ide za tim da se tvrdi da je 
generalima navodno bila uskraćena planiranja i fleksibilnost 
izvođenja operacija vojnom rukovođenju operacija u Iraku i 
Afganistanu, jer pažljivije čitanje zabilješki u memoarima ge-
nerala Tomi Frenksa, pod nazivom «Američki vojnik» pokazu-
ju da je čovjek bio glavni faktor i prvi odgovorni od samog 
početka pa do kraja rata u Iraku i Afganistanu, te da planovi 
za invaziju tih zemalja u potpunosti odražava njegov koncept 
za pokretanje vojnih kampanja. Dakle pogreške koje su Sjedi-
njene Američke Države požele u tim ratovima, a one to i i dalje 
čine, su rezimirane u rezultatu vrlo lošeg kvaliteta Vrhovnog 
vojnog vođstva što je odraz opšteg konteksta koji je uspostav-
ljen nakon napada u septembru 2001,g., već  se taj problem 
proteže na cijelu post-hladnog rata eru za što postoji sasvim 
dovo argumenti. Dolkazi te zamke su dva generala Švarckroft 
i Pauel (Schwarzkopfa i Powell) tokom rata za «oslobođenje 
Kuvajta» 1991., i Vesli Klarka ( Wesley Clark) u ratu za Kosovo 
na Balkanu 1999.g. kao i zablude generala Tomasa Mongo-
merija (Thomas Montgomery) i Viljema Gorisona (William 
Garrison) u Mogadišu (Somalija) 1993.g. što je dovelo do ko-
lapsa politike Klintonove administracije u Somaliji kao cjelini. 

U tumačenju pogrešaka oko navodnog učenje duge lekcije 
o potrebi ponovnog uvođenja obaveznog služenja vojnog 
roka je zabluda obzirom na ogromnu svotu koju ona godiš-
nje vuče iz javnog buđeta što je takođe postalo teško podno-
šljivo.  Generala i visoki admirala  u američkoj vojsci takođe 
vjeruju da je ova vrsta vojnika problematična i štetna za uku-
pan kvalitet operativnih akcija koje oni mogu izvoditi. Čini 
se da je usmjerenje pentagon prema privatnim sigurnosnim 
firmamama ili ono što je postao poznat vojske privatnih po-
duzetnika je pokazatelj ponovnog isključenja pitanje obave-
znog vojnog roka.

Na kraju plodne analize američke vojne krize Bašević nas 
vodi do četiri istine za koje smatra da su jedine ispravne lek-
cije za sve što se dogodilo kako bi se vojska izvukla iz doga-
đaja u koje je uvučena nakon napada od 11.septembra a koju 
karakteriše stalno i neprekidno ratrovanje. 

Prva činjenica: Ratove je, kad se već pokrenu, teško kontroli-
sati jer rat je kombinacija potpune neizvjesnosti i opasnosti. 
„Rat je, kao što je prije dva vijeka ustvrdio poznati ruski teo-
retičar Fon Klauzevic, „svijet šanse“. Govoriti o tome kako je 
navodno nova tehnologija, otkriće komjutera i interneta te 
precizno navođene municije promijenilo prirodu rata je obič-
na izmišljotina i dokaz o grešci u koju su upale glave visokih 
političara i visokih oficira. Ovdje je dovoljno samo da kao 
kontra-argument navedemo činjenicu do kakvih rezultata i 
gubitaka je dovelo primitivno korištenje eksplozivnih mate-
rijalno-tehničkih sredstava i ograničenja koja su nametnuta 
našoj vojsci na Bliskom i Srednjem istoku što samo potvrđuje 
da je prirada rata danas  ista onakva kakva je oduvijek bila. 
Dakle, rat je: neizvjesna, nedokučiva, skupa, teško kontroli-
sana pojava, puna obrta i iznenađenja i često donosi neizvje-
sne rezultate, a samo obični matuhi misle da mu se ta priroda 
u međuvremenu promjenila. 

Druga činjenica je: Potreba korištenja ograničene vojne sile, 
bilo da SAD  korišteći ovoliku snagu kako bi se ostvarili agen-
du slobode u muslimanskom svijetu, ili nad njim pooštriti 
mjere i podvrgnuti kontroli, on tvrdi da je to ograničeno kori-
štenje vojne sila narodima Velikog Bliskog istoka nije donije-
lo nikakvu slobodu, niti je doprinijelo tome Sjedinjene Ame-
ričke Države uspostave hegemoniju i punu dominacije nad 
njim. I dalje su pred nama duge godine intervencionizma 
sve veće  miješanja u unutarnje stvari drugih država i uklju-
čivanja koja će biti tamo izvedena a bez konačnih pozitivnih 
rezultata već će samo stalni rezultirazi ogromnim troškovima 
zapadnom savezu.

Treća činjenica je: ludost doktrine preventivnog rata ili onoga 
što se naziva «Bušovom doktrinom“: Odavno su Sjedinjene 
Američke Države iz moralnih a i strateških razloga odselila od 
ideje preventivnog rata za eventualni budućih događaja.

Čak i kad su Sovjeti 1949. prekinuli američki monopol na nu-
klearno naoružanje i stavili tačku na unutarameričeke ideje 
o izvođenju prvog preventivnog udara kako bi, jednom za 
svagda, otklonili nuklearnu oslanjajući se na tadašnju odluč-
nu stratešku superiornosti tadašnje oprezano postupanje je 
SAD i svijet poštedjelo ogromnih posljedica i tragedije nu-
klearnog rata. Ali to oprezno gledanje  koje je ne posjeduju 
kasnije budale koji su dominirale na američkim administra-
cijama između 2001., i 2003.g. koje su odvele  Sjedinjene 
Američke Države u globalnom ratu bez kraja i troškove koji 
daleko premašila sva očekivanja bilo kojeg od tih luđaka. 

I posljednji četvrta činjenica je: da su viši nivoa američke ci-
vilne i vojne  američka vojska ne posjeduju umjeće strategike 
vještinu operatike. To je ono što predstavlja suštinsku dilemu  
koju Sjedinjene Američke Države nisu uspjeli otkloniti niti 
kontrolirati od stabilnu situaciju o događaje nakon raspada 
Sovjetskog Saveza kao stalnog protivnika. Naprotiv situacija 
se kasnije iskomplikovala nakon događaja od 11.septembra. 
Bašević uzrok tome vidi u slabim kompetencijama kako po-
litičke tako i vojne elite. Politička elita na kojoj leži ključna 
odgovornost za izradu globalne strategije je utonula u miks 
ideoloških iluzija o postizanju globalne dominacije u svijetu 
i modeliranju svijeta u skladu sa velikom strateškom zamisli 
Amerike. Vojne elite su zakazale u operativnim zadacima koje 
su povezane sa vojnim dejstvima i operacijama jer su kom-
pletnog vojnog sektora podredili samima sebi i zaboravile da 
je oružana borba dio rata ali ne i svakog rata koji je u svojoj 
suštini političko pitanje jer se moraju naći opravdavajući ra-
zlozi za njegovo vođenje, svrha njegovog vođenja misije od 
koje  su se te misije u Vašingtonu odrekli a koja je jedino u 
nadleđnosti politike.

SUDBINU BOŠNJAKA
„Neka vam je na srcu „Merhamet“, na jeziku merhamet, a i kad se džepa dotaknete sjetite se 
„Merhamet“ društva pomoću kojeg ćemo - ako Bog da - otkloniti svaku neugodnost što dolazi 
zbog siromaštva.“ - poručio je podovom osnivanja ovog društva daleke 1913. godine tadašnji 

reis hadži Mehmed Džemaludin ef. Čaušević

R
ijetke su humanitarne organizacije 
u našem okruženju, pa i šire, koje se, 
poput Muslimanskog dobrotvornog 
društva „Merhamet“, mogu pohvaliti 
stogodišnjim bivstvovanjem na ovim 
prostorima. Dijeleći tokom svoje histo-
rije sudbinu bošnjačkog naroda, prola-
zeći kroz Scile i Haribde, djelujući kroz 

četiri različite države i državna ustrojstva, „Merhamet“ 
je preživio brojne političke, ekonomske, društvene 
turbulencije i ratove i doživio stotu godišnjicu. 

Nadživio je „Merhamet“ i mnoge ličnosti koje su 
ga pokušavale proglasiti historijskom greškom, ali i 
brojne političke sisteme, među kojima i komunistički 
koji je ovoj organizaciji zabranio rad, ne računajući na 
činjenicu da se misija „Merhameta“ svojim značajem i 
snagom uveliko izdigla iznad bilo kojeg sistema i da 
ni najteže historijske okolnosti nisu mogle da ga obe-
shrabre i ukinu. 

SPRJEČAVANJE PROSJAČENJA

„Merhamet“ je formiran neposredno pred Prvi 
svjetski rat, u kritičnom vremenu po BiH i bošnjački 
narod. Teško raslojavanje i siromašenje u tom periodu 
bio je povod tadašnjim najuglednijim Sarajlijama da 
se angažiraju na pomaganju socijalno najugroženijih 
sugrađana i da spriječe sve učestalije prosjačenje. S 
tim nijetom stvoren je „Merhamet.“ Trebalo je narod 
pripremiti na ono što dolazi i trebalo je stvoriti organi-
zaciju koja bi se posvetila u najvećoj mjeri pitanju kako 
pomoći da narod u tim prilikama preživi. Tako je u Sa-
rajevu 1913. godine osnovano društvo „Merhamet“ 
koje je na sebe preuzelo brigu o pomaganju sirotinje.

Akademik Muhamed Filipović naglašava da sve ove 
činjenice govore o čvrstoj povezanosti bošnjačkog na-
roda sa „Merhametom“, kao i „Merhameta“ sa bošnjač-
kim narodom. 

- „Merhamet“ je nastao u pravo vrijeme, srastao s 
našim narodom i dijelio njegovu sudbinu, što nije bio 
slučaj sa svim organizacijama i društvima koja su stva-
rali Bošnjaci, od kojih su se neke odvajale od narodne 
matice i priklanjale drugim nacionalnim pokretima. 
„Merhamet“ je stoga jedan od znakova našeg identi-
teta i simbol naše samosvijesti.“, ističe Filipović.

Na XVI redovnoj sjednici muslimanskog zanatlij-
skog udruženja „Hurijet“, koja je održana u avgustu 
1912. godine, predsjednik tog udruženja Avdaga Ku-
lović obavijestio je prisutne o akciji popisivanja siro-
mašnih i neopskrbljenih članova islamske zajednice, s 
ciljem osnivanja prosjačkog fonda, kao prvog jezgra 
dobrotvorne aktivnosti imućnih građana. Avdaga Ku-
lović je, kako se svjedoči u Spomenici dvadesetogodiš-
njice opstanka i djelovanja Muslimanskog dobrotvor-
nog društva „Merhamet“, objavljenoj u oktobru 1933. 
godine, „predložio da se nakon prikupljenih izvještaja 
sazove konferencija na kojoj će biti redigiran proglas 
za narod sa molbom da se svaki imućan građanin upi-
še u članstvo tadašnjeg Upravnog odbora prosjačkog 

fonda.“
Na inicijativu tadašnjeg Upravnog odbora društva 

„Hurijet“, 26. avgusta 1912. godine, održana je osni-
vačka konferencija Prosjačkog fonda na kojoj je pro-
čitan „proglas za narod“ u kojem se građani Sarajeva 
pozivaju na učlanjenje u fond. 

Jula 1913. ponovo je inicirano osnivanje posebnog 
udruženja pod nazivom „Sadaka“, a Hasan ef. Torlić za-
dužen je da preradi dotadašnja pravila i da ih dostavi 
na uvid članovima odbora. Ta su pravila kasnije jedno-
glasno prihvaćena. Zanimljivo je da se u jednom raz-
doblju formiranja prosjačkog fonda često spominjao i 
naziv „Utjeha“. Taj naziv se, ustvari, spominjao u vezi sa 
osnivanjem posebnog udruženja „sa dobrotvornom 
srhom“. Nažalost, nema podrobnijih podataka o tome 
čijom je zaslugom muslimansko dobrotvorno društvo 
dobilo ime „Merhamet“. 

Kada su okončane sve pripreme za glavnu osnivač-
ku skupštinu, privremeni osnivački odbor, kojeg su 
činili Avdaga Kulović (predsjedavajući), i Hasan ef. Tor-
lić (kao sekretar), podnio je vladinom povjereništvu 
molbu za odobrenje skupštinskih zaključaka. Vladino 
povjereništvo za grad Sarajevo dozvolilo je osnivanje 
prvog muslimanskog dobrotvornog društva pod na-
zivom „Merhamet“, isključujući bilo koji oblik pomoći 
ovom društvu. Ukupna aktivnost „Merhameta“ ovisi-
la je o dobroj volji i solidarnosti imućnijih pojedina-
ca, pretežno iz redova bošnjačkih posjednika, uleme 
i poslovnih krugova. Ipak, nije izostao entuzijazam, 
pogotovo inicijatora i osnivača Društva. Na Glavnoj 

skupštini, održanoj već sljedeće 1914. godine, izabran 
je Upravni odbor: dr. Mehmed Spaho (predsjednik), 
dr. Mehmed Zečević (sekretar) i članovi: h. Mehmed 
Džemaludin ef. Čaušević, Ibrahim Demirdžić, Uzeir h. 
Hasanović, Junuzaga Madžarević, Ibrahimaga Musa-
kadija, Muhamedaga Ploskić, Ahmedaga Ramić, Muja-
ga Sudžuka, Server ef. Svrzo i Avdaga Šahinagić. 

„Merhametu“ je i tada pomogao Avdaga Kulović 
koji je ustupio prostorije udruženja „Hurijet“. Odmah 
je upućena molba Vakufsko-mearifskom saboru da 
se obezbijede odgovarajuće postorije za „Merhamet“, 
kao i materijalna pomoć „kako bi Društvo još od po-
četka, uz potporu islamskih ustanova, lakše udovolja-
valo svojoj teškoj zadaći“. 

Jedan od glavnih zadataka Upravnog odbora bio je 
omasovljenje članstva novoosnovanog dobrotvornog 
društva. Tadašnji reisu-l-ulema hadži Mehmed Dže-
maludin ef. Čaušević i mnogi drugi ugledni intelektu-
alci svakodnevno su upućivali poruke građanima da 
islam nalaže svakom muslimanu da pomaže siromaš-
ne članove svoje zajednice. Na taj način probuđena je 
društvena svijest kod mnogih građana Sarajeva, tako 
da je ubrzo porastao broj članova „Merhameta“. 

Ostat će upamćeno obraćanje reisa Džemaludina 
ef. Čauševića muslimanskom stanovništvu Sarajeva 
povodom osnivanja „Merhameta“ u kojem se, između 
ostalog, kaže:

 „Pokažite međusobno milosrđe, pa će vas Svevišnji 
obasuti svojom neizmjernom milošću… Među vidlji-
vim našim pogreškama jedna je ta što ne pazimo na 
našu sirotinju, što puštamo muslimansku fukaru da se 
potuca svukud i da ocrnjuje ponos islama. Mi učimo 
da svaka veličanstvenost pripada Bogu, Pejgamberu 
i pravovjernim muminima. Mi znamo da siromaštvo 
može dovesti do najgadnijih posljedica. Dakle, ako 
hoćemo čast i ponos ehli imana da sačuvamo, ako 
želimo predusresti najvažnije posljedice siromaštva, 
moramo i dužni smo srediti pitanje fukare i spriječiti 
rezalet, koji nam baca ljagu na naš uzvišeni islam… 

Svjesni muslimani u Sarajevu, shvaćajući svoju vjer-
sku dužnost i položaj koji ne dopušta da se ovo pita-
nje i nadalje zabacuje, sa ‘nemelazum eto neka prose’ 
osnovaše društvo ‘Merhamet’ i zatražiše od mene da 
ga preporučim braći muslimanima - što evo činim: 
Braćo muslimani! Neka vam je na srcu ‘Merhamet’, na 
jeziku merhamet, a i kad se džepa dotaknete sjetite se 
‘Merhamet’ društva pomoću kojeg ćemo - ako Bog da 
- otkloniti svaku neugodnost što dolazi zbog siromaš-
tva - irhamu ... ve Ahsinu...“

U skladu sa ovakvom orjentacijom utvrđena su i Pra-
vila „Merhameta“ za sprečavanje prosjačenja i potpo-
maganje sirotinje u Sarajevu. „Merhametova“ pravila 
iz 1913. godine upotpunjena su 1930. godine unoše-
njem paragrafa kojim je regulirano formiranje Ženske 
sekcije. Te godine, na XX redovnoj godišnjoj skupštini 
„Merhameta“, na prijedlog tadašnjeg predsjednika dr. 
Omera Bahtijarevića, potvrđeno je osnivanje Ženske 
sekcije i podržana ideja njena specifičnog djelovanje 
među ženskom  populacijom. 

O tome svjedoči i novinar Munir Šahinović-Ekremov 
u Spomenici dvadesetogodišnjice opstanka i djelo-
vanja Muslimanskog dobrotvornog društva „Merha-
met“: „Osvjedočilo se je da je ženska sekcija bila ne-

minovna potreba ‘Merhameta’… Ima mnogo sirotinje 
o čijoj bijedi muškarac ne može osvjedočiti, ima bole-
snih sirota koje može samo gospođa obići, naše žene 
konačno znaju mnogo bolje nego ljudi gdje je pomoć 
najhitnija i najpoptrebnija, one su najprikladnije da 
daju upute Glavnom odboru kome i kako treba priteći 
u pomoć…“

Godine 1928. održana je glavna skupština „Merha-
meta“ na kojoj je Avdaga Kulović i zvanično progla-
šen osnivačem „Merhameta“. Skupština je izrazila za-
hvalnost dugogodišnjem predsjedniku i pokrovitelju 
„Merhameta“, Mehmedu Džemaludinu ef. Čauševiću, 
reis-ul-ulemi u mirovini. 

HISTORIJSKO BREME 

I Drugi svjetski rat je na leđa „Merhameta“ natovario 
veliko breme, tešku neizvjesnost i nepoznanicu na koji 
način pomoći rijekama izbjeglica koje su se slijevale 
prema Sarajevu, ali i domicilnom stanovništvu koje je 
već bilo iscrpljeno siromaštvom i neimaštinom u pret-
hodnim godinama. Tako je „Merhamet“ tokom Dru-
gog svjetskog rata najveću pažnju posvećivao zbrinja-
vanju muhadžira i siročadi.

Osim u Sarajevu, muhadžiri iz istočne Hercegovine 
nalazili su se tada i u Mostaru. Četnički genocid nad 
muslimanskim stanovništvom, izvršen koncem 1941. 
i početkom 1942. godine, uvjetovao je novi talas mu-
hadžira u Sarajevo, tako da je krajem februara 1942. 
godine u ovom gradu bilo više od 11.000 muhadžira. 
Izbjeglice koje su se tada našle u Sarajevu došle su iz 
čajničkog, fočanskog, višegradskog, rogatičkog, sre-
breničkog, sarajevskog, bilećkog, nevesinjskog, gatač-
kog i stolačkog kotara. Kako se rat rasplamsavao i širio 
na nova područja, rad državnih organa NDH na zbri-
njavanju izbjeglica nije mogao pratiti uvećane potre-
be i obim poslova, tako da je briga za muhadžire ležala 
na „Merhametu“. Zbog toga je „Merhamet“ preuzeo na 
sebe dužnosti i funkcije koje nisu ispunjavale zvanične 
institucije i organi. 

„Merhamet“ je, kao rijetko koja organizacija u toku 
Drugog svjetskog rata, marljivo pribavljao podatke o 
prognanom stanovništvu s okupiranih teritorija. Glav-
ni odbor „Merhameta“ u Sarajevu formirao je radne 
odbore u mjestima gdje su se nalazili muhadžiri, a u 
nekim gradovima i selima povjereništva. Do septem-
bra 1944. godine „Merhamet“ je formirao 52 ogranka 
u 32 kotara. 

Osim u ishrani, „Merhamet“ je posebno pomagao 
u oblačenju muhadžirske djece, pošto su muhadžiri, 
uglavnom, pobjegli iz svojih kuća u jednom odijelu, 
često ne ponijevši ništa sa sobom, jer nisu imali vreme-
na ni da se spakuju. „Merhamet“ je neprestano vodio 
akciju prikupljanja novčanih priloga za potrebe onih 
o kojima se brinuo. Prikupljani su dobrovoljni prilozi, 
zekat, sadaka i-fitr te kurbani za Kurban-bajram. Iz tih 
priloga „Merhamet“ je podmirivao troškove zbrinjava-
nja muhadžira. 

Po završetku Drugog svjetskog rata, 1945. godine, 
BiH se ubrajala među najopustošenije krajeve Jugo-
slavije. Godina 1945. donijela je radikalne promjene 
u društvu. Komunističke državne vlasti tražile su da 
se muhadžiri u što većem broju vraćaju u mjesta gdje 

su ranije živjeli. U tom pogledu, država je davala izvje-
snu pomoć, ali je „Merhamet“ i u novim uvjetima opet 
odigrao veliku ulogu, nabavljajući i građevinski mate-
rijal za potrebe obnove života u krajevima odakle su 
muhadžiri ranije izbegli. Dok je „Merhamet“ to radio, 
nove vlasti mu nisu pravile probleme. Međutim, kada 
je rad vezan za vraćanje muhadžira na njihova ima-
nja bio prilično priveden kraju, vlasti su 1946. godine 
ukinule „Merhamet“. Imovina „Merhameta“ predana je 
novoosnovanom „Preporodu“, iako je, prema pravilima 
„Merhameta“, nakon prestanka njegovog rada trebala 
preći u vakuf. Kada je ukinut, „Merhamet“ je, i pored 
svih svojih velikih zasluga, u listu „Oslobođenje“ ozna-
čen kao „reakcionarno muslimansko društvo“. Iza ova-
kvog odnosa vlasti stajala je namjera da se postepeno 
onemoguće i ukinu one muslimanske institucije koje 
su imale stvarni utjecaj na muslimansko stanovništvo. 

Do ukidanja je došlo kada je Glavni odbor „Merha-
meta“ na sjednici od 12. avgusta 1946. godine donio 
odluku o održavanju vanredne skupštine „Merhame-
ta“ 8. septembra, s jednom tačkom dnevnog reda: pre-
stanak rada, odnosno fuzija Društva s „Preporodom“. 
Tako je nastao, ničim izazvan, višedecenijski vakum u 
„Merhametovoj“ misiji dobročinstva, koji će biti preki-
nut tek nakon gotovo četiri i po decenije, u političkim 
i društvenim okolnostima nastalim nakon višestranač-
kih izbora 1990. godine.

VRIJEME HEROJA

„Merhametu“ je ponovo „udahnut život“ 2. februara 
1991. godine na Obnoviteljskoj skupštini u Sarajevu. 
Za predsjednika „Merhameta“ izabran je ugledni sara-
jevski advokat Edhem Šahović. Već iduće godine, kada 
je agresija na BiH uzela maha, zbog odlaska Edhema 
Šahovića, za predsjednika je jednoglasno izabran Edah 
Bećirbegović, a za njegove pomoćnike imenovani su 
Hasib Branković i dr. Abdul-Kerim Fazlić. 

Namjera obnovitelja bila je pomaganje socijalno 
ugroženom stanovništvu u mirnodopskim uvjetima. 
Međutim, nisu ni slutili da će samo godinu dana kasni-
je „Merhamet“ biti na najvećem historijskom ispitu i u 
najtežoj misiji od svog nastanka, 1913. godine. Nezau-
stavljiv proces okretanja točka historije donio je neza-
pamćena stradanja BiH i bošnjačkom narodu. Ponovo 
je naša zemlja, kao i mnogo puta u njenoj historiji, po-
stala „moneta za potkusurivanje“, a bošnjački narod je 
u periodu 1992.-1995. bio izložen najtežem egzodusu 
i genocidu koji se u samom srcu Evrope dešavao pred 
očima međunarodne zajednice i pred kamerama naj-
većih svjetskih medija. 

Ponovo je pred „Merhametom“ bio historijski zada-
tak - obezbijediti sigurno utočište za unesrećene ljude, 
osigurati im smještaj, hranu, odjeću, zdravstvenu zašti-
tu i spriječiti još veću katastrofu koja je bila namijenje-
na bošnjačkom narodu. 

Godine 1992. formirani su pododbori „Merhameta“ 
u Banovićima, Pruscu, Srebreniku, Kiseljaku, Kreševu, 
Varešu, zatim u sarajevskim općinama Centar, Novi 
Grad, Novo Sarajevo te u naselju Vratnik, na području 
Foče, Kalinovika, Čajniča, Rudog, Rogatice i Višegrada. 
Glavni odbor „Merhameta“ donio je decembra 1993. 
godine posebno značajan dokument  u vezi s radom 

pododbora, kao i predstavništava „Merhameta“ u 
inostranstvu. Mnogi odbori u inostranstvu odigrali 
su nemjerljivu ulogu u biološkom opstanku bošnjač-
kog naroda, ali i ostalih ugroženih građana BiH tokom 
agresije na ovu zemlju. Zahvaljujući požrtvovanosti i 
solidarnosti aktivista „Merhameta” širom svijeta, obez-
bijeđene su ogromne količine hrane, lijekova, odjeće, 
obuće i ostale humanitarne pomoći za stotine hiljada 
građana BiH u opkoljenim gradovima i brojne izbje-
glice i prognanike koji su se našli u paklenom grotlu, 
pod snajperima i granatama neprijateljske artiljerije. 
Na taj način spriječena je humanitarna katastrofa širih 

„MERHAMETU” DODIJELJEN 

ORDEN ZLATNOG LJILJANA 

SA ZLATNIM VIJENCEM

„Merhamet“ je nekoliko puta tokom rata posjetio je 
predsjednik Republike BiH Alija Izetbegović, kako bi izrazio 
podršku ovoj humanitarnoj organizaciji koja je preuzela 
odgovornost zbrinjavanja najvećeg dijela stanovništva BiH, 
pod najtežim uvjetima agresije. Te „Merhametove” aktivnosti 
rezultirat će kasnije i priznanjima na najvišem nivou - 
dodjelom Ordena zlatnog ljiljana sa zlatnim vijencem od strane 
Predsjedništva RBiH, 9. avgusta 1996. godine, i Međunarodne 
nagrade mira „Papa Ivan XXIII“, koju je „Merhametu“ dodijelio 
Papa Ivan Pavao II, 13. aprila 1997. godine.

„Merhamet je, inače, u ratnom i poslijeratnom periodu 
dobio značajna priznanja i nagrade, među kojima su i priznanja 
najvećih zvaničnika iz nekoliko zemalja.

NAJVEĆA PRIZNANJA 



razmjera, a bošnjački narod, kojemu su velikosrpski i 
velikohrvatski ratni „režiseri” bili namijenili biološki ne-
stanak, opstao je i preživio. Najznačajniju ulogu u tom 
periodu odigrali su odbori „Merhameta” u Hrvatskoj, 
Njemačkoj, Švedskoj, Australiji.

Tokom agresije na našu zemlju, „Merhamet“ je 
udomljavao, zbrinjavao i hranio prognanike, brinuo 
o ratnoj siročadi i mnogobrojnim naglo osiromaše-
nim porodicama. Osim toga, „Merhamet“ je osigurao 
zdravstvenu zaštitu i pomoć zvaničnim zdravstvenim 
institucijama koje su bile ostale bez lijekova, medicin-
ske opreme i sanitetskog materijala. Među aktivistima 
„Merhameta“ bili su vrlo odvažni ljudi i žene, svojevr-
sni heroji rata, zahvaljujući kojima nesreća bošnjačkog 
stanovništva nije bila mnogo veća. 

Mnogobrojna djela danas svjedoče o tome da je 
tokom agresije na BiH „Merhamet“ odigrao jednu od 
svojih najznačajnijih uloga kada je ova organizacija 
nadljudskim naporima uspjela pomoći opstanak BiH 
i bošnjačkog naroda. Aktivisti i članovi „Merhameta“ 
ostavili su djela za pamćenje prkoseći smrti, zdravom 
razumu, okolnostima koje su nekada teško objašnjive, 
ali i raznim vojskama i paravojskama koje su šestarile 
našom zemljom sijući smrt, strah, najstrašnije patnje i 
stradanja nedužnih građana. Njihove će zasluge pam-
titi BiH i njeni građani koji su uspjeli preživjeti pakao 
agresije na našu zemlju, jer tamo gdje je bilo „Merha-
meta“ - bilo je i života.

„Merhamet“ je 2. februara ove godine Svečanom 
skupštinom u Narodnom pozorištu Sarajevo obilježio 
100-godišnji jubilej. Ovaj stameni stogodišnjak danas 
predstavlja stabilnu i jaku humanitarnu organizacija 
čiji je ugled odavno prešao granice BiH. 

U dvadesetak javnih kuhinja u BiH „Merhamet“ 
svakodnevno priprema blizu 10.000 obroka za naju-
groženije kategorije stanovništva. U svojim ambulan-
tama „Merhamet“ pruža besplatne usluge građanima 
koji su u stanju socijalne potrebe, a u okviru projekta 
„Kućna njega“ aktivisti „Merhameta“ brinu o brojnim 
starim i iznemoglim osobama. „Merhametova“ briga 
su i povratničke porodice, učenici iz socijalno ugrože-
nih porodica koje ova humanitarna organizacija sti-
pendira, zatim članovi brojnih udruženja RVI, demo-
biliziranih boraca, šehidskih porodica, kao i štićenici 
centara za odvikavanje od droge. 

„Merhametovo“ dobročinstvo doseglo je do So-
malije, Irana, Pakistana, Palestine, Turske, Sirije, Japa-
na, Haitija, SAD-a. Ministar vanjskih poslova Turske 
Ahmet Davutoglu jednom je kazao da je „Merhamet“ 
stariji od mnogih država na svijetu i da ova humanitar-
na organizacija uživa veliki ugled u Turskoj, ali i širom 
svijeta. Ove činjenice trebali bi biti malo više svjesni 
i predstavnici bh. vlasti na svim niovima, s obzirom 
da „Merhamet“ čini mnogo na suzbijanju siromaštva 
i amortiziranju teškog socijalnog i ekonomskog sta-
nja u našoj zemlji i s obzirom da je danas „Merhamet“ 
mnogim građanima BiH jedino utočište.

Prema riječimna predsjednika HO „Merhamet“ MDD 
dr. sci Hajrudina Šahića, ova humanitarna organizacija 
je danas jaka, respektabilna i ustrojena na modernim 
svjetskim uzusima, organizacija  sa velikim ugledom i 
van granica BiH.  

REIS DŽEMALUDIN EF. ČAUŠEVIĆ
Na čelu „Merhameta“ od 1918.-1925. i 1927. godine

ZNAMENITI BOŠNJACI 

NA ČELU „MERHAMETA“

„Merhamet“ je svoju snagu uvijek crpio u narodu koji je u ovoj 
organizaciji prepoznao svojevrsno utočište i neprobojni bedem 
bošnjačkog dostojanstva a, umnogome, i identiteta. No, zasluge za 
takvo poimanje „Merhameta“ i njegove historijske uloge svakako 
imaju i ljudi koji su u najtežim okolnostima stali na čelo ovog društva 
i svojim ugledom i moralnim kvalitetima doprinijeli omasovljenju 
podrške „Merhametu“.

U početku su bili angažirani određeni uži krugovi, i to prvenstveno 
trgovaca, posjednika, alima i manjeg broja intelektualaca. Međutim, 
povećana potreba za djelovanjem „Merhameta“ i sve složeniji 
društveni, pravni i politički uvjeti tog djelovanja nalagali su da se 
u rad ovog društva uključi što veći broj naše vjerske, prije svega 
sekularne inteligencije. 

Tako su se na čelu „Merhameta“ našli tada najznačajniji i 
najugledniji bošnjački intelektualci, pa su predsjednici Društva bili 
dr. Mehmed ef. Spaho (od 1913. do 1918. godine), hadži Mehmed 
Džemaludin ef. Čaušević (od 1918. do 1927. godine, sa izuzetkom 
1926. godine kada ga je mijenjao dr. Šaćir ef. Sikirić), Muhamed Emin 
ef. Dizdar (1928. godine), Edhemaga Bičakčić (1929. godine), mladi 
liječnik dr. Omer ef. Bahtijatrević (od 1930. do 1933. godine), Salih ef. 
Žiga (do kraja 1938. godine), a nakon njega Mehaga Čomara. 

Prvi predsjednik „Merhameta“ nakon njegovog obnavljanja 1991. 
godine bio je sarajevski advokat Edhem Šahović. Njega je u najtežem 
periodu po bošnjački narod tokom agresije na BiH naslijedio Edah 
Bećirbegović. Od 2005. predsjednik „Merhameta“ je dr. sci Hajrudin 

Šahić. 



ESEJ

 JE NA 

Mevlana je riječ  arapskog porijekla što 
znači „naš gospodin/naš vodič/naš 
gospodar“.  Uopće, na području Pa-
kistana i Indije pjesniku i književniku 
ova poštovana titula je dodana ispred 

imena. Također, u Anadoliji se zvao samo Muhammed 
Dželaledin.  Iako dok je bio živ titulu Mevlana  nije 
puno koristio, puno više se spominju nadimci poput 
„Imperator“,  „Car kadija“, ali poslije dostizanja Istine 
titula „Mevlana“ se počela koristiti za stalno. Danas, 
uglavnom se koristi Mevlana Muhamed Dželaledin 
Rumi. Napokon, ime na kraju Rumi koje znači „Ana-
dolija“ takođe se počela koristiti. Danas, zbog ovoga, 
sve više i više, i svako mjesto, još i prije 25-30 godina, 
brojni ljudi prave  istraživanja o Hz. Mevlani. Svaka 
grupa zanimanja, svako područje, svaki živi čovjek na 
jedan način učenja Mevlane radi. Ali generalno, ovo u 
vezi sa djelima i nije i puno  je više popularno uzima-
nje publikacija. Ovo stanje, danas nije organsko hra-
njenje čovjeka i niti igranje sa GDO (genetski modifi-
cirani organizmi) koji mogu simulirati sitost hranom.

Ustvari, jedno drugo pitanje kao što je biti više 
poznat: mogućnosti komunikacije uporedo, danas, 
svakog trenutka riječ Mevlane je određeno. Na jedan 
način Mevlaninih riječi se mogu naći u politici, spor-
tu, ekonomiji, takođe i u biletarelnim odnosima. Kad 
se sagovornik ljuti, riječ Mevlane daje zagrljaj; kad je 
protivnik nervozan, u ime primjera Mevlane ljutnju 
ne pokazuje, osjećaje ljutnje prijatelja treba da govo-
ri sa jednim dvostihom Mevlane koji odgovor njemu 
daje.

 Posebno naglasiti slučaj preko granica kao što je 
takođe stanje socijalnih sajtova za podijeliti. Većina 
riječi koji pripadaju Hz. Mevlani su njegova izdanja. 
Ili takođe, sajtovi gdje se mogu čuti izreke ispod  tre-
ba napisati Mevlana sa nekoliko stavljenih prikladnih 
figura koje izvode sema (derviški ples) sa smislom 
distribucije. Ponekad takođe ljutnja ili  radost sva-
kodnevnih događaja – čak i ako je ispravno- s Mevla-

ninim riječima se može dati odgovor. Zapravo, takođe 
normalno, ovu većinu riječi za jednu osobu je malo 
lično samo po sebi razmišljanje poput različitog kori-
štenja riječi. 

 Ili je ovo moda! Ako se Hz. Mevlana crpi korist će se 
takođe više povećati: između ovoga  širenje znanja će 
se napraviti. Postajemo svjedokom pregledanjem Fa-
cebook desetine kreiranih strana s nazivom Mevlana. 

Neki sa dobrim nijetom, čitajući Mevlanine riječi 
podijele na svoj način, neki takođe sa “sviđa mi se” pri-
marno daju prednost prilikom korištenja stranica ovo-
me imenu. Znate li da neki trgovci prilikom prodaje 
stave sliku sema ili Mevlana  na svaku stvar pogodnu 
za poklon; čak “peynir šekeri” su Mevlana bombone, 
i poput miješanog bureka “Mevlana” se prodaju. Ne-
kada, na jednoj društvenoj stranici, kako bi se u ovoj 
oblasti naglasila sadašnja situacija i sa ciljem mjerenja 
reakcije ljudi napravljen je jedan rad “Kutahya bi tre-
bala biti provincija” i tako je počela jedna kampanja. 
Ispod je napisano kako procjenjivane većine bi treba-
lo biti procijena. Međutim naše viđenje ima dvije pro-
cjene! Prvo “Kutahya već bi trebala biti provincija jer 
to dugo zaslužuje. Sigurno bi trebala biti provincija“. 
Drugi takođe od početka  našeg rada govore sažeto na 
temu. “Kutahya bi trebala biti provincija” (Hz. Mevlana). 
Da, ova procjena je napisana očigledno s našim istim 
osjećajima, ispod ovih riječi potpisano je  ime Mevla-
ne, poput njegove jedne fraze. Napravljena ironija je 
u stvari jedna lijepa stvar. Mi Konyalije bi trebali biti, 
očigledno, naše oči su primjetile takođe upravo da ra-
zliku ne bi mogli imati. Dolasci u zijaret našeg grada su 
zbog posjete Hz. Mevlane i kako bi se o njemu jedna 
stvar naučila.    

    Svako mjesto je Mevlana, svako mjesto je sema…. 
U minibusu, na vratima hotela, izlog frizera, vlažne 
maramice u restoranu…..Znakovi, slogani, reklame….
Ponekad jedno vozilo cimente se iza vrti, ponekad va-
tra vrši semu kad je naloženo u odžaku, ponekad je-
dan električni kabl s kraja pokazuje kovanice. Ponekad 
bankar distribuira kredit, ponekad takođe na čaju, čo-
rbi jamac se postaje…..   

 
Na svakom mjestu ima Mevlana takođe, ali gdje je 

Mevlana? Vijekovima ljudi svijeta utječu, njihovo čak 
već gore takođe zijaret mezara za do Konye dolaze 
radi univerzalnog učenja, svakog imana, svaka nacija 
počinje uticati na čovjeka „Veliki mislilac“ gdje je? Na-
ravno djela, bez instrumenta, bez dodavanja, bez ek-
stracije lična po sebi djela.

 
Da li je Šems Tebrizi ukrasio Hz.Mevlanu koji je zna-

čajan za sve ljude? Malo je ostao, on takođe kao Hz. 
Mevlana je došao na svako mjesto; ali malo nehat, 
malo trgovina, malo politika, pardon malo sabur......

Mi smo pronašli jedno rješenje, onda zadnju riječ, 
mi takođe, o Hz. Mevlani bi rekli, ali stvarno njemu pri-
padaju ove riječi:

„Tako će jedno vrijeme doći, gdje od mjesta gdje se 
rađa sunce do mjesta zapada, moja djela će se raširiti. 
Čak on će stepene imati koji, tlo zadovoljstva će oči-
gledno doći....“  

(S turskog i engleskog prevela Alisa Rešidović) 



S IMENOM ALLAHA, MILOSTIVIM, SAMILOSNIM

U društvu svakom svoje krike žalosne ispuštam,
i sa nesretnim i sa radosnim se ja zbližavam.

Prilikom putovanja je obavezno da čovjek 
nađe sebi saputnike, društvo, džemat 
(VMÒða), jer “U džematu je rahmet (Wðir)1.” 
Džemat je početak množine, a množina u 
arapskom jeziku počinje s brojem tri. Ili, po 

hadisu, kad je čovjek sam ili kad su dvojica, s njima je 
šejtan (òMÊþ¿). Kad se formira ispravan džemat, šej-
tanu je teži pristup. U pojavnom svijetu je tako. Insa-
ni-kjamil je pojavno uglavno sam, ali njegov džemat 
se sastoji od ujedinjenja skupine njegovih osobina. 
Isto tako, njegov džemat može predstavljati društvo 
meleka, društvo ruhova (för), ili društvo evlija. Tek u 
džematu takav čovjek može sebi dati oduška. Kad se 
čovjek nalazi u društvu sa svojim istomišljenicima, 
istovrsnicima, tek tad može da se opusti i ispušta ža-
lopojke. On je tada naj koji daje savjete i upute, kako 
sebi, tako i drugima. Potpunost zadobijena u takvom 
džematu, bilo s drugim ljudima sličnih karakteristika, 
bilo upotpunjavanjem duhovnih osobina insani-kja-
mila i ujedinjenjem u džemat, izazvat će one žalo-
pojke naja. Bez takvog društva, nema ni muzike naja. 
Drugim riječima, džemat u oba smisla je inicijator 
žalopojke, muzike ili savršenog upućivačkog govora.

Insani-kjamil postaje parnjak (WÚa)2 i nesretnom 
i sretnom. Ovdje nesretnik ne predstavlja griješnika, 
nevjernika ili munafika, već je nesretnik onaj koji tu-
guje zbog rastanka i žudi za ponovnim spajanjem. 
Čovjek-Naj se prilagođava njemu i preuzima njegove 
emocije na sebe, tako da s njim postaje istovrstan, jer 

1  Milost.
2  Džoft (per.), značenje: par.

DUHOVNOSTP i š e :  Ve l i d  I m a m ov i ć

Insani-kjamil je pojavno uglavno sam, ali njegov džemat se sastoji od ujedinjenja skupine njegovih osobina. 
Isto tako, njegov džemat može predstavljati društvo meleka, društvo ruhova (för), ili društvo evlija. Tek u 
džematu takav čovjek može sebi dati oduška. Kad se čovjek nalazi u društvu sa svojim istomišljenicima, isto-

vrsnicima, tek tad može da se opusti i ispušta žalopojke.

je insani-kjamil ogledalo za drugog čovjeka. Istina je 
da se on poistovjećuje i s pravim nesretnicima, griješ-
nicima, osuđenicima na propast. Njemu njihovo stanje 
postaje teško, pa on žali i za njihovom sudbinom, ne 
samo zbog njihove propasti na Onom svijetu, već naj-
više za uzrokom te propasti – što ne koriste ovaj život 
za približenje Njemu. Naravno, takvi ljudi ga ne pre-
poznaju, ne poistovjećuju se s njim, pa njemu njihovo 
prisustvo postaje teško i neizdržljivo. Ukoliko se nalazi 
samo u takvom društvu, insani-kjamila proglašavaju 
luđakom, čudakom, a njegove unutarnje žalopojke po-
staju sve teže, jer on žudi da se barem nekad sretne s 
nekim svojim istovrsnikom. “Nesretnik” u prenesenom 
smislu prepoznaje i prihvata to “ogledalo” i koristi ga 
da bi spoznavao sebe. (“Ko spozna sebe, spoznao je 
svog Gospodara” – hadis). Na taj način mu daje utjehu i 
putokaz u daljnjem napredovanju sve dok ne postane 
sretnik. Ili, insani-kjamil se susreće sa sretnikom i po-
staje njegov parnjak. Proces se ponavlja, mada se radi 
o dvije suprotnosti. Sretnik je onaj koji vidi Jedinstvo, 
ili vidi Njega u svemu oko sebe, pa je “upao” u to Je-
dinstvo još na ovom svijetu. Takav čovjek je pogodan 
saputnik, a putovanje postaje brže i efektnije. Insani-
kjamil se u svom napredovanju mora susresti s ove 
dvije suprotnosti, jer se nijedna stvar ne može spoznati 
bez svoje suprotnosti. Ovaj svijet, odnosno sve stvore-
no, svijet je suprotnosti. Mada nam često izgleda vrlo 
težak, ovaj svijet suprotnosti je blagodat čije vrijedno-
sti čovjek nije uopšte svjestan. Svijet suprotnosti pred-
stavlja jedno od savršenstava dunjaluka, jer vjernicima 
omogućava dosezanje do velikih spoznaja na veoma 
brz način, mada im se često čini kao vrlo težak i napo-
ran u njihovom životu. Pozitivnost i negativnost svake 
stvari daju određene spoznaje, a vjernik nikad ne može 
biti siguran da li mu je u napredovanju bolje jedno ili 
drugo. Samo jedna strana bi bilo jedno krilo s kojim se 
ne može letjeti. Savršenstvo predstavljaju dva krila, od-
nosno njihova naizmjenična kombinacija.

Svako misli da mi je postao prijatelj;
niko ne traži moje tajne unutarnje.

Ljudi koji prepoznaju insani-kjamila, ne u svoj nje-
govoj veličini, već kao jednog od onih ispravnih, poku-
šavaju iskoristiti njegovo prisustvo. Onih koji ne mogu 
istinski shvatiti njegovo stanje ima dvije vrste.

Neiskreni koriste njegovo društvo samo za dokazi-
vanje svoje vjere kod drugih ljudi. Takvi znaju da posto-
je ruhanijjetski ljudi, mada ih vrlo teško prepoznaju, ali 
oni se kreću u društvima ašika, po tekijama i derviškim 
sijelima, očekujući da slučajno upoznaju i takvu “klasu” 
ljudi. Često se dešava da zbog puste sujete proglašava-
ju razne askete visoko uzdignutim ljudima, dokazujući 
onima oko sebe i svoju tzv. izvrsnost. Kao loša poslje-
dica, obični muslimani ih slijede, odnosno iskazuju po-
štovanje takvim nezaslužno prozvanim duhovnjacima, 
upropaštavajući i sebe i njih u duhovnom putovanju, 
iako to ne znači da dovode sebe u džehennemsku pro-
past na Onom svijetu.

Iskreni, koji nisu istog stepena kao i prepoznati in-
sani-kjamil, ne mogu shvatiti njegovu veličinu. Jedni 
se zadovoljavaju time što se nalaze u njegovoj blizini, 
očekujući da im spoznaje “padnu s neba”, nekakvim ča-

robnim duhovnim utjecajem tog velikana, ne trudeći 
se da svojim naporom, samoprijegorom i samopožr-
tvovanjem pokušaju očistiti sebe od utjecaja pokvare-
nog nefsa, zadobiti što više izvrsnosti i dosegnuti do 
nekih spoznaja. Oni se oslanjaju na nekakve umišljeno-
sti da će sve doći samo po sebi. Drugi nastoje slijediti 
tog učitelja, ispočetka ga imitirajući u svakom pokretu, 
načinu držanja, ponašanju i govoru, što može biti vrlo 
pozitivno. Nakon takvog slijepog oponašanja Allah 
dž.š. obično obasipa takve ljude Svojom milošću pa 
oni postepeno ostvaruju svoje ispravne želje i dosežu 
do nekih ciljeva.

Sve ove grupacije nastoje sebe prikazati prijateljima 
insani-kjamila. On poriče njihovo prijateljstvo iz jedno-
stavnog razloga. Ko želi njemu postati prijatelj, mora 
dosegnuti do njegove unutarnje tajne (s{)3. Tajna se 
nalazi u srcu i ona se traži srčanim, ruhanijjetskim oči-
ma. Ili, čovjek mora imati očišćeno srce, odnosno mora 
upotpuniti sva svoja duhovna čula prije toga, jer se srce 
zadobija tek nakon takvog upotpunjenja. Prijateljstvo 
je vrlo visok stepen međusobnog odnosa među lju-
dima. Čovjek današnjeg doba proglašava prijateljem 
svakog čovjeka kojeg poznaje. U svijetu sufija prijate-
ljem se smatra samo onaj koji je sličan na svaki način, 
onaj na kojeg se čovjek može u potpunosti osloniti u 
svim situacijama, kome može povjeriti i najskrivenije 
tajne, za kojeg je siguran da ga nikad neće izdati. Pa zar 
onda prijatelj može biti neko drugi osim onaj koji se 
duhovno pročistio, koji je zadobio Bliskost, koji nema 
ni ovosvjetskog ni onosvjetskog interesa? Takvi su vrlo 
rijetki. Svi ostali su prolazni i svoje tzv. prijateljstvo će 
odbaciti ili na ovom ili na onom svijetu. Jedini istinski i 
trajni prijatelj je Allah dž.š., kao i Njegov Poslanik s.a.v.s. 
i oni koji su njemu slični. Čovjek ovo mora imati na 
umu da ne bi doživio teška razočarenja. Kad dođe do 
prekida prijateljstva koje nije zasnovano na ljubavi pre-
ma Allahu dž.š., a doći će zasigurno, čovjek ga ne treba 
uzimati srcem, već treba unaprijed biti svjestan da je 
takav prekid neminovan. Uvijek treba imati na umu da 
prilikom prekida ne dođe do oštećenja druge strane u 
bilo kojem smislu. Prekid prijateljstva treba prihvatiti 
dostojanstveno, uz nadu da će se Allah dž.š. smilovati 
i dozvoliti pristup do čovjeka koji je toga dostojan. U 
svakom slučaju, i onaj koji traži pravog prijatelja treba 
biti dostojan takvog uzvišenog odnosa, a to je prvi pre-
duslov.

Tajna od naricaja mog nije daleko,
ali, uhu i oku nedostaje ta svjetlost.

Čovjek-Naj otkriva ljudima da je njegov jecaj vrlo 
blizak, skoro istovjetan s unutarnjom tajnom koju nosi 
u srcu. Njegov govor je pun prenesenih značenja koje 
mogu uhvatiti samo oni koji se nalaze na tom putu, oni 
koji su mu slični po stanju i težnjama. Ili, njegovo srce 
nalikuje nebeskom Suncu, a govor nebeskom Mjese-
cu. Kao što Mjesec prima svjetlost od Sunca, pa je noću 
razasipa po Zemlji, tako i jezik insani-kjamila prima po-
ruke, šifrovane inicijacije, od srca i govorom ih prenosi 
vjernicima koji se nalaze u tami ovog svijeta. Njegove 
upute tragači koriste kao svjetlost da bi napredovali u 

3  Sirr (per.).

svom putovanju. Oni koji imaju zastore na svojim oči-
ma pa ne vide Mjesec, sliče onima koji imaju zastore na 
svojim srcima pa ne prihvataju upućivački govor.

Ovakav govor nije shvatljiv čovjeku preko fizičkih 
čula, prije svega preko uha, mada je govoru jedina 
mušterija uho. Da bi se takav govor shvatio, čovjek 
mora oplemeniti svoja fizička čula, odnosno mora pre-
ko njih dosegnuti do unutarnjih, duhovnih čula, kad 
su ta čula obasuta svjetlošću, nurom (r÷õ). Za nur se 
kaže da je svjetlost, mada po fizičkim karakteristikama 
sa svjetlošću nema nikakve sličnosti. Nur nije vidljiv 
golim okom, a upoređuje se sa svjetlošću zbog svoje 
osobine – on obasjava stvorene stvari i pokazuje Istinu. 
Kao što obična svjetlost obasjava neki predmet i ljud-
skom oku pokazuje njegov oblik, veličinu i boju, isto 
tako nur obasjava taj isti predmet i pokazuje njegovu 
istinu, stvarnost i suštinu, ujedno razdirući zastore koji 
pokrivaju ovosvjetske stvari, pojave i živa bića. Da bi 
se taj predmet vidio na takav način, čovjek mora imati 
duhovno oko, odnosno oko obasjano nurom, odno-
sno duhovno čulo vida. Zato se u stihu spominju i uho 
i oko, uho kao čulo koje treba da primi govor, a oko 
kao organ koji simbolizuje viđenje. Obadva ova čula u 
svakom slučaju moraju imati svjetlosnu prijemljivost, 
tako da u svojoj suštini oni predstavljaju jedno, ili oni 
su dosegli jedinstvo u svom svijetu čula. Duhovno uho 
i oko koriste istu prijemljivost, samo što stvar shvataju 
na drugačiji način. Prema tome, drugim riječima, go-
vor insani-kjamila se sluša uhom, gleda okom, a razu-
mije srcem. Shvatanje govora ide samo na ovaj način. 
Nakon toga, čovjek s upotpunjenim duhovnim čulima 
gleda sve stvari i pojave na ovom svijetu na sličan na-
čin. Naravno, svaki vjernik već na početku svog ulaska 
u pravu vjeru zadobija duhovna čula, samo što je nji-
hov kapacitet malen pa on ne može s tako nesavrše-
nim čulima gledati ovaj svijet u njegovoj stvarnosti i 
pravom značenju. Kao zaključak, govor insani-kjamila 
je nur, a taj govor prihvata onaj čovjek čije su uši i oči 
obasute istim takvim nurom.

Tijelo od duše i duša od tijela nisu zastrti,
ali niko nema dozvolu dušu da vidi.”

Duša, džan (òMa) je ona prefinjena duhovna stvar 
koja čini tijelo živim, ali se razlikuje od ruha. Zbog toga 
se naziva životnim ruhom. Duša se nalazi u svakoj ćeliji 
organizma. Mada je nevidljiva, ona je itekako prisutna. 
Kad bi se mogla na neki način uobličiti, imala bi istu 
formu kao i ljudsko tijelo. Zbog svoje nevidljivosti čulu 
vida, ona je ljudima zastrta. A zbog svoje prisutnosti u 
svakoj ćeliji, ona je prisutna i na neki način nije zastrta. 
Ili, dušu može vidjeti samo duša, ali tijelo nema načina 
za to. Tijelo nakon smrti propada i vraća se svom izvori-
štu – zemlji, dok se duša vraća svom Izvorištu – Gospo-
daru. Životna duša je suština, jezgro, u odnosu na tijelo 
koje je forma, ljuska. Spoj duše i tijela je simbolika i pri-
mjer za sve što se nalazi na ovom svijetu. Sve što po-
stoji ima svoju ljusku i jezgro, formu i suštinu. Drugim 
riječima, i ovo potpada pod izreku da je sve stvoreno u 
paru. Tako je i s ovim govorom ili žalopojkom naja. Ova-
kav govor, ili pisana prozna riječ ili stihovi, kad se gle-
daju kao puka forma, mogu imati samo vanjsku ljepotu 
koju određuju pravila govorništva, prozne ili poetske 

književnosti. Suštinsko značenje je nešto sasvim dru-
go i ne može se dosegnuti zahirskim znanjima. Poput 
ljuske, i govor u svojoj formi nestaje, a njegova suština 
ostaje kod čovjeka. Zato ovakve riječi treba slušati i či-
tati na takav način da se čovjek ne trudi da ih zapamti, 
već da one uđu u njegovu suštinu i postanu dio njega, 
da se poistovjete s njegovom naravi. Nijedan učenjak, 
književnik, umjetnik ili stilist ne može izvući poruku iz 
tih riječi ako ih gleda ovozemaljskim očima, znanjem i 
iskustvima.

Ovo su zadnje riječi i upute Čovjeka-Naja. On ko-
načno upozorava na dvojnost značenja njegovih ri-
ječi. Mada se slušalac sastoji od tijela i duše, sve dok 
ne bude “odbacio” tijelo, odnosno dok ne bude tijelo 
“transformisao” u dušu, neće nikako moći shvatiti ove 
upute. Drugim riječima, slušalac mora odbaciti sve tje-
lesne prohtjeve ukoliko želi napredovati u duhovnom 
smislu. Posredno je slušalac upozoren da, ako ne može 
shvatiti poruku ovih riječi, greška nije do riječi, već do 
njega. Zato on mora nastaviti sa svojim usavršavanjem, 
a ne da prigovara o nerazumljivosti ili “niskosti” ovih 
uzvišenih riječi, kako ne bi spadao u skupinu onih koje 
Kur’an kritikuje: “A kada ti dolaze da se s tobom rasprav-
ljaju, govore oni koji ne vjeruju: ‘To su samo izmišljotine 
naroda davnašnjih!’”4

2 – 8

Ovih sedam distiha, bejtova (WþQ) izgovorio je naj, 
insani-kjamil, dajući ljudima osnovne upute za njego-
vo slušanje:

Ovo je govor i za početnike na putu i za one 
koji su već nešto postigli,

Istinski ašk (Ý¾Ó), ljubav, može se zadobiti je-
dino kad čovjek bude tugovao zbog razdvojenosti koja 
je nastala dolaskom na ovaj svijet,

Treba uvijek žudjeti za iskonskim praizvorom,
Tek u kombinaciji suprotnosti, kao što su ra-

dost i žalost, dolazi se do kompletnije spoznaje,
Prijatelj se postaje tek istovrsnošću i zajednič-

kim putovanjem prema konačnom cilju,
Da bi išao ovim putem, čovjek mora svoja čula 

ispuniti nurom, i
Suština se može vidjeti samo suštinom.

Mada su ovo uputstva za sve ljude, nikako se ne 
mogu preskočiti obaveze

koje mora ispunjavati musliman, a koje se sastoje iz 
ispunjenja islamskih šarta (šehadet kao formula prihva-
tanja Islama, namaz, post, zekjat i hadždž). Ovi šarti su 
samo temelj obaveza muslimana jer on ima obaveze i 
prema društvu, rodbini, prijateljima, komšijama, poro-
dici i sebi. Obavljanje zabranjenih stvari se ne treba ni 
spominjati. Vršenje grijeha (harama), nepotpuno ispu-
njenje obaveza (farza), nedosljednost u preporukama 
(sunnet), loš govor i misli, uobraženje, kao i sva ostala 
mnogobrojna nesavršenstva u obavljanju naređenih i 
dozvoljenih djela, kao i vršenja zabranjenih, sumnjivih 
i nepreporučenih djela odbijaju i odaljuju čovjeka od 
shvatanja i prihvatanja ovih uputstava, dobivanja spo-
znaja i napredovanju na putu. To ne znači da čovjek koji 
uradi neki grijeh ili ne ispuni neku obavezu neće moći 

4  El-En’am, 25.

dospjeti do nekih spoznaja i shvatanja uputstava. To se 
više odnosi na nekompletnost pa i beskorisnost takvih 
saznanja. Drugim riječima, svaki čovjek, ukoliko želi 
ispuniti svoj cilj na dunjaluku, mora ustrajati u isprav-
nom vođenju svog zahirskog života, a ujedno se truditi 
da ovakvim uputstvima takav život ojača i duhovnim 
putovanjem. Na ovaj način se postiže paralelnost u čo-
vjekovom putovanju, a jedan način potpomaže drugi. 
Ovo je ujedno i ohrabrenje vjernicima da ne napuštaju 
svoj smjer putovanja, bez obzira ako na njemu i posr-
nu ili zastanu. Bolje je i puzati na tom putu, pa nekad i 
zastati, nego ga sasvim napustiti. A u svakom slučaju, 
treba tražiti stalni oprost, uzdati se u Allahovu milost 
i truditi se svom svojom snagom na suzdržavanju od 
harama, pokuđenih i sumnjivih djela i ispunjenju oba-
veza i dužnosti.

Ovaj šum naja je vatra, to vjetar nije:
ko god vatru ovu nema, neka ga ne bude!

Zvuk naja, riječi ove Mesnevije, naizgled su samo 
muzika, dašak govora. Kao takve, ove riječi ulaze u uho 
poput svih ostalih zvukova. Međutim, ovi stihovi nisu 
puko izgovaranje riječi. Oni su Božanski nadahnuti i 
imaju drukčiji utjecaj od ostalih vrsta govora ili zvuko-
va. Govor se u Mesneviji često poistovjećuje s vjetrom. 
Ovim se daje tumačenje jednog od svjetova ili ele-
menata svijeta sadržanih u čovjeku, jer se za čovjeka 
kaže da je kosmos ili svijet u malom, dok je dunjaluk 
veliki kosmos ili veliki svijet. Kod nekih sufija je sasvim 
drukčije jer oni tvrde da čovjek predstavlja veliki svijet. 
Na ovom svijetu mnoge stvari i pojave imaju sasvim 
suprotno značenje od onog pojavnog. Tako je i s go-
vorom, vjetrom. Osobina pojavnog vjetra je hlađenje, 
dok govor naja ima sasvim drugačiju osobinu. Pošto je 
Božanski nadahnut, on u svojoj suštini predstavlja čistu 
ljubav, ašk. Mevlana zahtijeva od nas, slušalaca i čitala-
ca, da u sebi takođe imamo ljubav, da možemo prihva-
titi takvu ljubav koju on prosipa iz svojih usta. Čovjek 
spreman na ašk treba da se zapali istinskim Aškom koji 
će u njemu preovladati nad svim ostalim osjetilima, pa 
i nad razumom, i na taj način ga voditi ovim putem. 
Razumijevanje ovog i sličnih govora se ne prihvata ra-
zumom. Razum postaje čak i pokuđen, osim u smislu 
da ne dozvoljava čovjeku da skrene s pravog puta, da-
jući mu osnovne smjernice u putovanju, a to se može 
desiti samo kad je razum islamiziran, kad je prihvatio 
islamske upute kao svoju vodilju i kad sve što čovjek 
radi upoređuje i mjeri s islamskim postulatima i stavo-
vima. Razum ima svoju granicu u shvatanjima i puto-
vanju i njegovu ulogu vodiča preuzima istinska ljubav. 
Razumska ograničenost je vidljiva u svakodnevnom ži-
votu, jer razumom ne možemo shvatiti brzinu kretanja 
elektrona u strujnom kolu, beskonačnost matematičke 
prave ili ravni, beskonačnost vremena i prostora, mada 
sve ovo razum prihvata zbog naučnih dokaza ili una-
prijed postavljenih teorema. Kako tek razum da shvati 
sve ono što se spominje u imanskim šartima (postoja-
nje Boga, meleka, odredbe, onog svijeta) i svega onog 
što nazivamo gajbom? Neki ljudi mogu razumom i na-
ukom dosegnuti do nekih spoznaja koje postižu ašici, 
ali njihov put je mnogo mukotrpniji i duži.

Ima ljudi kod kojih ove riječi ne mogu upaliti vatru 
ljubavi, koji su postali neosjetljivi na ovakve upute. Za 

njih je bolje, kako kaže Mevlana, da i ne postoje, jer ne 
posjeduju glavnu osobinu koju čovjek treba da ima, 
a to je ljubav. Mnogi umjetnici će potvrditi da je lju-
bav pokretač uobličavanja njihovog shvatanja svijeta 
preko umjetnosti. Mnogi kažu da se ratovi pokreću iz 
ljubavi. Mnogi tvrde da sve nastaje iz ljubavi. Pa i Allah 
dž.š. kaže da je ovaj svijet stvorio iz Ljubavi. Ljubav je 
ona unutarnja snaga koja nas pokreće i bez koje bi nam 
život bio sasvim besmislen. Ovo se ne odnosi samo na 
vjernike, već na sve ljude od postanka. Ako je tako u 
svakodnevnom životu, pa kako bi vjernici onda mogli 
praktikovati vjeru i živjeti bez ljubavi? Zar se vjera tre-
ba svesti samo na puko vjerovanje i fizičko izvršavanje 
vjerskih obaveza? Zar se to, napokon, može smatrati 
vjerom? Neke poslove ljudi mogu obavljati hladne gla-
ve, razumski. Ali zar ono, što je najuzvišenije, što ljude 
dovodi do Onog koji ih je stvorio iz Ljubavi, može da 
se sprovodi bez ljubavi? Zato Mevlana i kaže da čovjek, 
koji nema ljubavi u svojoj vjeri, koji vjersku ljubav ne 
uzima za ozbiljno, ne treba ni da postoji! Bez ljubavi on 
ne može doći do kraja putovanja, do unaprijed odre-
đenog cilja, do ispunjenja svrhe svog postojanja. Bez 
ljubavi se ne može smatrati Čovjekom. Pa ako svaki čo-
vjek ljubav koristi u svom životu za mnoge beznačajne 
i bezvrijedne stvari, kako može da ne koristi ljubav u 
svom putovanju prema svome Stvoritelju? Zar je Stvo-
ritelj manje značajan od žene, djece, posla, uspjeha, 
položaja, imetka i ostalih prolaznih i stvorenih stvari? 
Oni koji zagovaraju izbacivanje, zanemarivanje, pa čak 
i negiranje aška, treba da se zamisle. Uostalom, takvi 
nisu predmet našeg zaokupljanja. Ostavimo ih njima 
samima.

To je vatra Aška, koja se u naju nalazi,
to je žestina Aška, koja u vinu boravi.

Božanska Ljubav, Ašk, zaokuplja čitavo biće Čovje-
ka-Naja. Njegov govor je često nerazuman, neshvat-
ljiv, naizgled nepovezan, čak nekad svojom formom 
suprotan vjerskim postulatima koje obični vjernici po-
znaju kao takve i drže ih apsolutno nepromjenjljivim. 
Ašk se zbog svoje unutarnje osobine često poredi s 
vatrom. On izgara čovjeka iznutra, “jede” mu organe, 
“spaljuje” mozak, odvodi ga od društva dunjalučara, 
čini ga osobenjakom neshvatljivim običnim i nedozre-
lim vjernicima. Kako izgleda čovjek opijen aškom, kad 
ašk predstavlja običnu ovozemnu ljubav, sasvim je po-
znato. Najočigledniji primjeri se vide kod zaljubljenosti 
mladića i djevojke, kada mladić radi sasvim nerazumne 
stvari koje ne bi ni u snu pomislio da učini u svjesnom 
stanju. Ljubav prema položaju i bogatstvu dovodi čo-
vjeka u potpuno isto stanje. Tako je sa svim poznatim 
formalnim i nestalnim ljubavima. Takva ljubav je prola-
zna, a čovjek se poslije kaje za svoje postupke koje je 
uradio u takvom nerazumnom stanju. Šta tek očekivati 
od čovjeka opijenog istinskim Aškom? Šta takav Ašk 
uradi od njega? On postaje zaljubljenik, ašik, prema 
Allahu dž.š. Itekako se razlikuje od ovozemnog ašika. 
Njegovo tijelo obuzima slabost, mršavost, izgladnje-
lost. Poznato je da je ašik takav, dok je mašuk, pred-
met ljubavi ili osoba kojoj je upućena ta ljubav, ugojen, 
uživa u ugodnostima i nema neprijatnosti. Zasad nas 
interesuje istinski ašik. Božanski Ašk uništava njegove 
strasti (nefs). On ga izgrađuje do određenog stepena. 

PANBOŠNJAK



45Broj 11PANBOŠNJAK

Ne bi valjalo kad bi čovjek ostao u takvom stanju, jer 
bi ga ono vodilo do neumitne fizičke smrti. Ima ljudi 
koji su i umrli u ovom stanju, ali je njihova smrt ipak 
bila blagoslovljena jer su se oni nalazili na putu prema 
svom Stvoritelju. Ili slično, kao kad se čovjek zaputi na 
hadždž pa umre na tom putu, on se ipak naziva had-
žijom. Ista stvar je i s ašikom. Ipak je, u spoznajnom 
smislu, bolje preći ovaj stadij, u kojem je čovjek ašik, a 
Mašuk je njegov Gospodar, mada čovjek zadržava ašk 
u sebi i nakon tog stadija, ali ašk više ne vlada u pot-
punosti njegovim bićem, već se nalazi pod izvjesnom 
kontrolom. Konačnica je, koja je ipak veoma daleko, 
da čovjek postane mašuk, a njegov Gospodar Ašik. U 
svakom slučaju, čovjek mora biti zapaljen vatrom aška 
da bi krenuo na ovaj put. U takvom stanju mora preći 
mnoga iskušenja, probe i nesreće, koje lakše prebrodi 
kao ašik, jer uglavnom nije u potpunosti svjestan svih 
njihovih efekata. I ovo je jedna od pozitivnih strana aši-
kovog stanja.

Da se vratimo na ovaj bejt. Govor naja predstavlja 
vatrene iskre koje trebaju zapaliti utrnutu vatru ljubavi 
u čovjeku. Tada Ašk prebacuje kod čovjeka svoju žesti-
nu i načini od tog čovjeka pehar vina. Vino je sufijska 
simbolika za istinski Ašk i ne odnosi se na fizičko vino 
koje je inače Šerijatom zabranjeno i u najmanjim koli-
činama. Mevlana s dvije nama dobro poznate riječi opi-
suje stanje koje se javlja kod ašika izazvano vatrom i 
vinom! Gorenje i opijenost! Vatra spaljuje i uništava sve 
nefsanske osobine kod čovjeka. Opijenost oduzima od 
mozga moć razuma, shvatanja i razmišljanja. Ovako su 
blokirane najveće prepreke na ovom putu.

Nefs, simbol svih ovozemnih strasti kod čovjeka, po-
trebno je potčiniti, ili drugim riječima “ubiti”. Nefs je no-
silac svih želja, sklonosti i potreba za haramima. On se 
potčinjava i praktikovanjem svih islamskih šarta. Ašk je 
brži i efektivniji način pobjede nad njim, s tim da treba 
imati na umu da i ašik takođe obavezno mora obavljati 
ove šarte. Inače nije istinski ašik. Ašk mu samo pomaže 
da ovu etapu brže i sigurnije pređe. Nakon toga nefs se 
preorijentiše na žudnju za dozvoljenim stvarima, što je 
dopušteno. Ispočetka je ova dozvoljena strast i žudnja 
savladanog nefsa potrebna u daljnjem putovanju, ali 
nakon dosezanja jedne posebne etape puta i ova do-
puštenost predstavlja prepreku do stizanja u Bliskost. 
Putnik mora voditi drugi oblik borbe i savladavanja 
nefsa.

Vino opija mozak. Mevlana ne smatra da pamet ili 
razum treba izbaciti iz života. Ovim opijanjem se misli 
na nešto sasvim drugo. Pamet koja je prihvatila Islam 
je, naravno, neophodna. Opijanje mozga je potrebno 
na daljnjem putovanju kad pamet počinje, zbog svoje 
ograničenosti, predstavljati smetnju. Prvobitno islam-
ski izgrađena pamet je potrebna da uspostavi vlast u 
tijelu čovjeka, odnosno da zavlada nad njegovim osta-
lim organima i čulima i usmjeri ih na pravi put. Ali kad 
dođe vrijeme da pamet svoju vlast preda srcu, ona se 
jednostavno usprotivi. Kako se boriti protiv takve pa-
meti? Ona nije uzrok čovjekove propasti na Ahiretu 
(VsmJ), drugom svijetu, ali je uzrok zadržavanja na 
putu. Zbog toga je neophodno da se i takva pamet 
savlada. Najjednostavniji način je da se opije Aškom. 
Tek tada na scenu stupa probuđeno srce koje preuzima 
kontrolu nad cijelim čovjekovim bićem.

Da se ne zaboravi, ko želi biti istinski ašik i krenu-

ti ovim putem, mora tražiti Allahovu pomoć, milost i 
zaštitu, jer je On jedini koji čovjeka može sačuvati od 
skretanja s pravog puta. Iz pouzdanih izvora se saznaje 
da istinskog ašika Allah dž.š. zaista i sačuva od grijeha 
i grešaka. Ako čovjek napravi jedan korak prema Gos-
podaru, On prema njemu načini dva. Ako čovjek prema 
njemu hoda, On prema njemu trči. U svakom slučaju, 
uz Allahovu pomoć, čovjekov uspjeh ovisi od njega sa-
mog.

Najpouzdanije putovanje je uz potpunog i savrše-
nog šejha. On je taj koji ašiku usipa ljubav i vino. On je 
taj koji određuje mjeru postepenog uništavanja nefsa i 
djelomičnog opijanja razuma. On je taj savršeni čovjek-
naj. Mevlana je bio od takvih. Takav učitelj, upućivač, 
nije opijen aškom niti se opio vinom, pa da je nad so-
bom izguvio kontrolu. On se poistovjećuje s ašikovim 
stanjem pa je sasvim siguran u veličinu doze koju daje 
svom učeniku, muridu. Da bi mogao uspješno dozi-
rati količinu dostavljenog aška, i on mora biti od onih 
koji su taj put prošli uspješno. Drugim riječima, kako 
je ranije objašnjeno, kontrolu nad njegovim bićem ima 
srce, a ne pamet, a o strastima da i ne govorimo.

Naj je drug svakom ko je od prijatelja odvojen:
napjev njegov kroz srca naša prodire.

Da bi se zbližio s čovjekom-najem, vjernik se mora 
odreći svih ovozemnih prijatelja u koje spadaju ne 
samo ljudi, već i sve dunjalučke želje i strasti. Tek tada 
mu učitelj postaje ujedno i istinski prijatelj. Vrlo je teš-
ko na početku puta shvatiti šejha, učitelja i upućivača 
kao prijatelja. Kroz terbijjet5 kojeg on sprovodi na mu-
ridu, ovaj polahko napušta ovozemne želje i strasti i 
doseže do izvjesnih stepena usavršavanja. Ovo nije 
jednostavno i muridu predstavlja mukotrpan proces, 
pa murid ponekad posmatra šejha kao svog mučitelja 
i razumom ne može prihvatiti da je ova faza njegovog 
razvoja neophodna i da će mu donijeti dobrobit. Isto 
tako, on to ne bi ni mogao podnijeti da nije uronjen u 
istinski ašk koji mu zastire teškoće ovog procesa. Tek 
kad završi sa ovom fazom, on uviđa prijateljstvo šejha 
prema njemu. Tad nastupa druga faza muridovog puta 
kad on prihvata šejhov govor kao prijateljske savjete 
koji se ne odbijaju.

Zvuk naja, govor šejha, ispočetka predstavlja perdu 
(ønsU), zastor, koji mora poderati muridove zastore 
spoznaje. I sam naj (šejh) je zastor za njegovo nepro-
buđeno srce. Kao što je rečeno u 7. bejtu, uho i oko 
moraju biti ispunjeni nurom. Takvim uhom se slušaju 
riječi upute, prihvataju se srcem i skladište se u mozak 
kako bi se sproveli u životu. Poslije takvog slušanja do-
lazi red na oko koje gleda onog koji govori. Prosvijetlje-
no oko ga više ne gleda kao običnog čovjeka, već kao 
odraz Božanskih osobina, sifata (WÚÃ). Na taj način je 
zastor (muršid, šejh) poderao muridove zastore (sluh, 
vid i ostala čula) i prodro do njegovog srca.

Sve dok kod murida postoji sumnja u šejha, tu nema 
nikakvog napredovanja i muridu je bolje takvog šejha 
napustiti. Mada je u današnje doba vrlo teško pronaći 
učitelja koji se nalazi na ovako visokom stepenu, tra-
gač za Istinom mora u sebi usaditi ašk prema tom putu, 

5  Praksa discipline nametnuta muridu kroz služenje drugima, obavezne 

i dobrovoljne ibadete – nafile, kao i ostala razna odricanja i obaveze.

pa i ako ne naiđe na pravog šejha, neka se osloni na 
Allahovu dž.š. pomoć, a On će mu je sigurno pružiti. 
Takav iskreni murid će zasigurno imati koristi od svoje 
privrženosti šejhu i moći će čak i kod njega dosegnuti 
stepene o kojima je ovakav šejh samo slušao ili čitao, 
a o njima bi mogao samo da sanja. Ovakvi slučajevi su 
rijetki, ali, kao što se vidi, greška nije u učitelju već u 
učeniku i njegovoj iskrenosti. Kod svakoga šejha, ko-
liko god on bio na niskom duhovnom stepenu, sva-
ki murid se može okoristiti. S druge strane, početnik 
na ovom putu, murid, nema načina ni vage kako bi 
mogao izmjeriti podobnost nekog šejha. Zbog mno-
gobrojnih strasti i želja u sebi, on ne može gledati 
istinskim i prosvijetljenim okom, pa tako ne može niti 
pravilno procijeniti da li je upravu on ili njegov šejh. 
Zato je najbolje da se upozna s temeljnim stvarima u 
tarikatu, da se upozna sa šejhom i ako njegovo srce 
bar djelomično prihvati šejha, neka i ostane kod njega 
i pokaže poslušnost i odanost. S takvim pristupom će 
zasigurno doći do svog cilja.

Ko još vidje otrov i protivotrov, poput naja?
Ko još vidje saosjećajnog i ašika čežnjiva, poput 

naja?

S jedne strane, naj, potpuni šejh, otrov je i prepre-
ka za nevjernike, dvoličnjake, neiskrene vjernike i sve 
ostale protivnike i neprijatelje. Istovremeno, on je pro-
tivotrov i lijek za sve tragače na putu, za sve ašike, za 
sve one koji su bliski svome Stvoritelju. Ovo je njegovo 
dejstvo u širem smislu.

S druge strane, on je otrov za nefsanske prohtjeve 
kod svakog neizgrađenog vjernika. Njegove upute, 
ukoliko se primjenjuju, razdiru i sagaraju čovjekov nefs, 
potčinjavaju ga, dovodeći ga do “smrti”. On se ponaša 
kao glačar metalnog ogledala, koji željeznu ploču poli-
ra do savršenstva i tamno željezo transformiše u sjajno 
ogledalo. Ova neispolirana željezna ploča je čovjekovo 
neprobuđeno srce. Otklanjanje nefsanskih prohtjeva 
predstavlja glačanje srca, a nakon završetka tog proce-
sa srce postaje ispunjeno nurom i u njemu se ogleda 
ono što treba da se ogleda. “Ne mogu Me obuhvatiti 
ni Zemlja ni nebesa, ali može mu’minovo (óñ÷ñ)6 srce.” 
To je ono srce, kalb (Oìß), koje vjernik zadobija nakon 
oživljavanja duhovnih čula.

Istovremeno, on je blagotvorni lijek koji oživljava za-
tomljeni ruh. S jedne strane se ponaša kao smrtonosni 
otrov, a u isto to vrijeme ima osobinu oživljavajućega 
lijeka. Naj predstavlja simboliku ovog svijeta. Na du-
njaluku sve štetne stvari izgledaju lijepe i ugodne. Sve 
korisne stvari izgledaju mučne i neugodne. Na ovaj 
način se razumije i značenje ajeta: “Od zla onog šta 
stvara.”7 Sve stvoreno na ovom svijetu u sebi nosi i do-
bro i zlo. Manifestacija jednog i drugog uglavnom nije 
istovremena i dešava se zavisno od vremena i objek-
ta ili lica na kojem se vrši. Zbog takvog djelovanja ne 
može se istovremeno vidjeti i jedna i druga osobina, pa 
se svaka stvar razvrstava kao isključivo dobra ili isklju-
čivo loša. Ovo je zamka u koju upada čovjekov nefs, pa 
i razum. Zato Svemilostivi šalje Uputu ljudima, kako bi 

6  Vjernik.
7  El-Felek, 2.

ih obavijestio o stvarima koje ne smiju raditi (haram) 
ili koje moraju ili mogu raditi (farz i halal), jer On naj-
bolje zna suštinu svake stvorene stvari ili pojave. Naj, 
savršeni šejh, muršidi-kjamil, predstavlja jedinstvenost 
u manifestaciji i dobra i zla, i otrova i protivotrova, jer 
pokazuje i jednu i drugu osobinu istovremeno – loše 
stvari uništava, a dobre uzgaja.

Naj saosjeća s ljudima na takav način da njegova su-
ćut ne ostaje pasivna, kao što se dešava kod običnih 
ljudi kad čuju za neku katastrofu pa sažalijevaju ljude 
pogođene nesrećom, uglavnom ostajući neaktivni. On 
svoje saosjećanje pretvara u aktivnost i pokušava spa-
siti ljude na svoj specifičan način – govorom, melodi-
jom naja. Taj način je jedini koji mu preostaje, jer, za ra-
zliku od poslanika i vjerovjesnika koji su imali naredbu 
da Poruku pošalju svim ljudima, on nema taj zadatak 
i obraća se samo onima koji imaju naklonost prema 
njemu. Jedini način obraćanja drugim ljudima je ova 
melodija. Istovremeno, on je ašik za Allahom dž.š. I to 
onaj istinski! A takvi ašici ne primjećuju nikoga oko 
sebe osim Njega, Njime su zaokupljeni i u svemu stvo-
renom vide jedino Njega. “Pa kud god se okrenete, pa 
tamo je lice Allahovo.”8 Ljudi koji su stigli do tog stepena 
i nemaju nikakve zadatke upućivanja, ne osvrću se na 
ovaj svijet i ljude zarobljene u njemu. Zbog toga je i 
ova suprotnost začudna kod naja – on je čežnjivi ašik, 
a istovremeno zbog svoje saosjećajnosti pokušava pre-
nijeti poruku Istine ostalim ljudima. Takav insani-kjamil 
je očigledno jedinstvo suprotnosti.

I na kraju, on predstavlja kamen-ispitivač za dobro 
i zlo. Kao što u alhemiji kamen-ispitivač daje naznake 
šta je pravo, a šta lažno zlato, tako i on pokazuje koji 
ljudi su na ispravnom putu, a koji nisu. Svi oni koji ga 
odbijaju i smatraju čak i svojim neprijateljem pripadaju 
ovoj drugoj skupini. I na taj način on daje uputu – da 
se iskreni vjernici ne druže s ljudima druge skupine i ne 
prihvataju ih za svoje saputnike i prijatelje.

Naj kazuje o Putu punom krvi
i pripovijeda priče o Medžnunovoj strasti.

Priče koje govori naj, a u ovom slučaju je to Me-
snevija, nisu kazivanja koja trebaju ljude uljuljkivati u 
svakodnevici i koja mogu slušati neobavezno, poput 
bajkovitih priča za djecu pred spavanje. Mesnevija je 
specifičan oblik književnosti, ako se tako uopšte može i 
nazvati. Ili još bolje, Mesnevija je poseban način kaziva-
nja i upućivanja preko upečatljivih hikaja koje veoma 
lahko ostaju u sjećanju. Hikaje razbijaju monotoniju 
teških uputa i savjeta koje su koristili islamski velika-
ni. Svojom jednostavnošću u kazivanju ona plijeni uho 
slušaoca, a ritmikom daje svom govoru melodiju koja 
uljepšava kazivanja i time kod ljudi izaziva umjetničku 
sklonost koja ih privlači njoj. Međutim, ona istovreme-
no govori o vrlo teškom putovanju, putu punom trnja, 
muke, znoja i krvi. Taj put je izuzetno težak i zahtije-
va od tragača za Istinom da mu se preda svim svojim 
bićem i uključi u to putovanje sve svoje sposobnosti, 
pa i više. Mesnevija govori o mukotrpnom ostavljanju 
svih dunjalučkih želja i strasti do potpunog sloma nef-
sa, nakon čega slijedi ostatak duhovnog putovanja i 

8  El-Bekare, 115.

napredovanja. Nefsanska smrt se ne dešava u jednom 
trenutku, kako neki neupućeni govore. Nefs doživlja-
va mnogobrojne smrti koje se dešavaju u dugom vre-
menskom periodu. Umiranje svakog djelića nefsa je 
izuzetno bolno, “krvavo”, kako vole reći sufije. Do visina 
se stiže kroz trnje (Per aspera ad astra9). O ovome zna-
ju i dunjalučki naučnici ili poslovni ljudi. Ni do jednog 
ovozemnog uspjeha se ne dolazi lahko. A kako je tek 
s duhovnim uspećem?! Ono je u potpunosti prekrive-
no mukom i teškoćom. Teško je dokazati sebi istinsku 
ljubav prema Allahu dž.š. i Njegovom Poslaniku s.a.v.s. 
Naš Gospodar to zna, ali mi ne znamo, pa smo spušteni 
na Zemlju kako bi sami uvidjeli gdje nam je mjesto. Na-
ravno, za ovakve teškoće i iskušenja postoje raznolike 
nagrade: za dunjalučare (ako se okrenu samo dunja-
lučkim potragama) postoje nagrade ovog svijeta; za 
vjernike su stvoreni dženneti raznih nivoa; za iskrene 
ašike je Njegova Blizina; neki Njegovi odabranici, osim 
ovih ahiretskih nagrada, dobijaju i džennetska uživanja 
još na ovom svijetu (nemaju ništa slično s dunjalučkim 
uživanjima). Onih koji su još ovdje dosegli Njegovu Bli-
zinu je vrlo malo. Ostali se nalaze u Njegovom bazaru, 
gdje im se za ovaj svijet daje onaj svijet. Svaka žrtva ima 
svoju naknadu, pa je običnim vjernicima lakše podnije-
ti žrtve, iskušenja i nedaće ovog svijeta. “Allah je od vjer-
nika kupio živote njihove i imetke njihove u zamjenu za 
džennet koji će im dati.”10 Njegovim odabranicima nije 
potrebna ovakva trgovina. Oni Mu robuju bez gledanja 
na obećane nagrade. “I oni prvi – uvijek prvi!”11

Medžnun (ò÷ô`ñ) je glavni lik iz čuvenog istočnjač-
kog djela “Lejla i Medžnun”. Njegovo ime znači luđak, 
zaluđeni. On se kod sufija veoma često spominje i 
predstavlja simbol istinske ljubavi prema Allahu dž.š. 
Kao što je on bio zaljubljen u Lejlu, tako i ašik treba biti 
zaljubljen u svog Mašuka. Kao što navedeno djelo u ci-
jelosti govori o njegovoj ljubavi za djevojkom Lejlom, 
tako i Mesnevija u potpunosti govori i sasvim je posve-
ćena ljubavi ašika prema Mašuku. Čak i kad ne govori 
direktno o Ljubavi, Mesnevija je indirektno povezana 
s tom temom. Medžnunova strast o kojoj se govori je 
ustvari ašk izuzetno visokog stepena koji prelazi u lu-
đačku, nevjerovatnu, nerazumsku i vanzemaljsku strast 
prema voljenoj. Takva ljubav nije opisana ni u jednom 
drugom poznatom djelu i bila je povod nastanka mno-
gih književnih djela i Istoka i Zapada. Gledajući Mesne-
viju na takav način, slobodno se može reći da je Me-
snevija najljepši opis odnosa ašika i Mašuka u sufijskoj 
literaturi. I konačno, zašto Mevlana donosi uporedbu 
s Medžnunom? Pošto je Medžnunova ljubav bila čista 
“platonska”, ona je na kraju uništila Medžnuna, dok je 
Lejla ostala netaknuta i nastavila živjeti svoj život. Tako 
i istinska Ljubav proždire i uništava sve osim Mašuka. 
Žestina ove Ljubavi je zaista takva. Istinsko postoja-
nje ima samo On, dok je sve stvoreno dobilo od Njega 
posuđeno postojanje, pa sve stvoreno u suštini ni ne 
postoji. Na kraju čovjek treba shvatiti i utkati u sebe tu 
spoznaju da postoji samo On i da samo On ostaje. “Sve 
propada osim Njegova lica.”12

9  Kroz trnje do zvijezda; latinska poslovica.
10  Et-Tevba, 111.
11  El-Vaki’a, 10.
12  El-Kasas, 88.

Samo onom bezumnom se povjerava smisao ova:
jezik nema mušterije osim uha.

U ovom kontekstu se bezumnim smatra onaj koji je 
napustio nefsansku pamet, djelomični ili raspravljački 
razum. To je razum koji žudi za ostvarenjima nefsanskih 
prohtjeva. Isto tako, to je razum koji je nepotpun, mada 
se po ovozemaljskim mjerilima može smatrati savrše-
nim. To je razum ili pamet koja se postiže kroz učenje, 
čitanje, bavljenje čistim dunjalučkim naukama. Razum 
u tim sferama može zaista dosegnuti svoje savršenstvo, 
ali ipak ostaje djelomičan, jer se ne temelji na istin-
skoj Božanskoj nauci. On je poznat pod nazivom “akli-
me’aš”, pamet koja se koristi isključivo za ovozemaljski 
život. Za razliku od ove pameti postoji “akli-me’ad”, a to 
je pamet vezana za onaj svijet. Za ovu pamet se vezuju 
čisto zahirski učenjaci, zahirska ulema, koji svoja znanja 
postižu vlastitim trudom, a temelje svog znanja prona-
laze u Kur’anu i Sunnetu. Postoji i treća vrsta pameti, 
a to je “akli-kull”, potpuni, savršeni razum. Naziva se i 
Univerzalnim Razumom, a njegov vlasnik je Allah dž.š. 
Ljudi čistog srca, ljudi koji su napustili dva prethodna 
razuma, na poseban i specifičan način budu povezani 
s ovim Potpunim Razumom i direktno dobijaju znanja 
koja su im potrebna. Ili, oni prihvataju uputstva koja im 
daju sufije, a to su znanja skrivena u alegorijama koje 
oni veoma dobro razumiju. U većini slučajeva ovi ljudi 
su prošli prva dva stepena razuma, a zatim su ih odba-
cili. Većina sufijskih velikana je prošla ovaj put, mada 
postoje i sufije koji dospijevaju do ovog Razuma bez 
prolaska kroz prethodne dvije etape. Takvi su malo-
brojni i vrlo teško ih je slijediti. Srednji put je svestra-
no obrazovanje murida, pod uslovom da se ne uzoholi 
u tom svom znanju, a takvu oholost može spriječiti ili 
uništiti jedino muršidi-kjamil. U svakom slučaju, na koji 
god način da tragač dođe do ovog Znanja, on postaje 
podoban za prihvatanje ovakvih uputa koji se nalaze u 
stihovima Mesnevije ili u sličnim sufijskim djelima.

Poznato je da riječi proistekle s jezika može prihva-
titi samo uho. Kao što zahirski govor može prihvatiti 
samo čovjek sa sluhom, odnosno zdravim uhom, tako 
i batinski govor prihvata ruhanijjetsko uho, a čovjek 
ga razumije srcem. U ovom je skrivena uputa načina 
postizanja srca – murid mora odbaciti vlastitu pamet 
i vlastito razmišljanje. Dunjalučka i ahiretska znanja ni 
u kojem slučaju nisu pokuđena. Ipak, za sufijsko puto-
vanje ona mogu biti prepreka. Batinske, ruhanijjetske 
tajne se mogu prihvatiti samo ruhanijjetskim čulima i 
ruhanijjetskim srcem. Jer, svaka stvar privlači samo slič-
nu i istorodnu stvar.

Slušanje Menevije se može porediti s prvim zvanič-
nim dolaskom Objave Muhammedu s.a.v.s. Njemu je u 
pećini Hira došao melek Džebrail a.s. Prvo mu je nare-
dio da čita, a nakon što je Muhammed s.a.v.s. odgovo-
rio da ne zna čitati, nekoliko puta ga je prodrmao. Tek 
tada mu je rekao prve ajete Sure El-’Alek (1-5): “Čitaj s 
imenom Gospodara tvoga koji stvara. Stvara čovjeka od 
zakvačka. Čitaj, a Gospodar tvoj je najplemenitiji. Onaj 
koji poučava perom. Poučava čovjeka ono što ne zna.” 
Nakon toga se Muhammed s.a.v.s. vratio kući i naredio 
da ga pokriju, dok nije dobio naredbu otkrivanja. Ovaj 
događaj je poznat svim muslimanima. Međutim, on u 

sebi sadrži poruke za sve vjernike. I vjernici moraju ima-
ti čežnju za susretom, osamljivati se od ovog svijeta i 
njegovih vlastodržaca i obožavalaca, te smanjiti opskr-
bu u dunjalučkim znanjima, informacijama i vijestima. 
Nakon toga će se pojaviti upućivač u liku šejha ili učite-
lja. Pred njim vjernici ne smiju pokazivati svoja bijedna 
znanja i moraju sebe ubijediti da o istinskim znanjima 
i uputama ne znaju ništa. Nakon toga moraju prihvatiti 
šejhov terbijjet koji će im protresati čitavo tijelo, a onda 
slijedi govor kojeg prihvataju duhovnim čulom sluha, 
ruhanijjetskim uhom. Drugim riječima, tek tada je šej-
hov jezik dobio pravog kupca. Nakon toga se vraćaju u 
svoju svakodnevicu i pokrivaju svoje stanje od ostalih 
ljudi. Biti u takvom stanju, halu (èMi), mučno je i čo-
vjeka obuzima drhtavica zbog težine upute. Kad murid 
to stanje prihvati i prođe ga bez loših posljedica, onda 
od šejha dobiva dozvolu da se može otkrivati drugim 
ljudima, odnosno tek onda kada bude dosegao stepen 
da može podnijeti nevolje koje će mu zadavati oni koji 
nisu njegovi istovrsnici. Ovo je mala digresija i aluzija 
na početak objavljivanja i treba se koristiti na početku 
putovanja. Ovaj događaj ujedno otkriva pravi smisao 
odnosa jezik-uho, o čemu govori ovaj bejt.

U tugi našoj dani su beskrajni:
dani naši putuju skupa s teškim jadom vatrenim.

Ovo je specifičan oblik tuge. Vezuje se za istinski ašk, 
a odnosi se na tugu zbog razdvajanja s Mašukom na 
ovom svijetu. U takvoj težnji i iščekivanju konačnog 
povratka Stvoritelju, vrijeme prolazi veoma sporo pa 
dan traje mnogo duže nego onima koji se nalaze u 
nemarnosti prema svom Gospodaru. Ovakav spor pro-
lazak vremena je poznat svakom čovjeku. Kad čovjek 
nešto željno iščekuje, nešto čemu se veoma raduje, a 
najbolji primjer za to je sastanak s dragom, onda mu 
svaka minuta izgleda kao sahat. Nasuprot tome, kad 
se čovjek zaokupira nekim poslom, onda mu vrijeme 
vrlo brzo prolazi. Nadalje, ašik svaki dan provodi na isti 
način – u iščekivanju konačnog susreta. Na taj način on 
više nema osjećaj za vrijeme, ali njega to ne interesuje 
jer je svjestan da je sve prolazno osim Mašuka, pa je 
ista stvar i s danima.

Uz svaki ašikov dan je pridruženo iščekivanje koje 
mu izgara dušu i tijelo. U 13. bejtu je naj pripremio mu-
ride za takvo putovanje koje je povezano s krvlju, od-
nosno mukama. Zakoračivši u ovu fazu, murid postaje 
svjestan te upute koju sada doživljava na svojoj koži. 
O ovom stadiju naj nije dao nikakvu uputu, kako ne bi 
preplašio početnike-tragače. Naj je bacio mamac pre-
ma žrtvi, pripovijedajući čuvenu hikaju o Medžnunu. 
Na taj način je zamka bila skrivena, a žrtva se ulovila. 
Međutim, za razliku od ovozemnih zamki i za ljude i za 
životinje, ova zamka ne predstavlja smrt, već život. Ili, 
predstavlja smrt prema dunjalučkim željama, a vječni 
život na onom svijetu koji započinje na dunjaluku. Ašik 
postaje svjestan težine i muke putovanja, koji se pri-
kazuju u svoj svojoj jačini. Međutim, zarobljen aškom, 
on o tome ne brine. Svjestan je da mu je cilj ipak blizu, 
mada će na tom putu oslabiti njegov nefs, kao i tijelo. 
Misao o konačnom cilju mu olakšava sve patnje koje 
doživljava.

Ako dani naši odu, pusti ih! – nisu bitni.
Ti ostani, jer niko nije svet kao što si Ti!

Prolazak dana u iščekivanju nije više važan. Islam-
ske upute i sunnet zabranjuju vjernicima da im dani 
prolaze uzaludno, bez ikakvih dobrih djela, ibadeta 
i novih spoznaja. Slučaj s ašikom nije suprotan tome, 
mada ostalima izgleda upravo takav. Njegov ašk i spo-
minjanje Gospodara je najbolji ibadet (“A sigurno je zikr 
Allaha najbolji.”13). Ovaj ajet je dvoznačan. Odnosi se na 
sjećanje na Allaha koje vrši čovjek, a može se odnositi 
i na zikr kojeg vrši Allah dž.š. “Sjećajte se vi Mene, i Ja ću 
se vas sjetiti.”14 Osim što se nalazi u ibadetu, ašik čini i 
dobra djela drugim ljudima jer sebe smatra nižim od 
svih stvorenja. A o ovome ćemo drugom prilikom. Na-
dalje, on dobija spoznaje direktno, bez učenja. Na taj 
način mu dani ne prolaze uzaludno. U svakom slučaju, 
on više ne ovisi od blagodati ili zla, koji se dešavaju u 
vremenu, te postepeno postaje izvanvremenski. Vrije-
me, kao prolazna kategorija, postaje mu nevažno. Izla-
zak iz vremenskog u bezvremensko je teško objasniti, 
ali se može doživjeti, što je i poželjno, jer čovjek posta-
je nevezan za još jednu stvorenost. Vanvremensko ili 
bezvremensko nije stadij u kojem čovjek može stalno 
boraviti, jer je postojanje bez vremena vezano za na-
šeg Stvoritelja, mada se prenosi da ni onaj svijet nije 
vremenski, kao da ni stvaranje duša nije bilo u vreme-
nu. Vrijeme je isključivo kategorija vezana za stvaranje 
ovog svijeta. O vrlo neshvatljivim stvarima iz gajba, kao 
što su bezvremensko i besprostorno, Mevlana je djelo-
mično govorio tokom Mesnevije, ali više u vidu natu-
knica, a ne potpunih objašnjenja. Sve stvari vezane za 
gajb nisu shvatljive razumom i moguće ih je ili nasluti-
ti ili djelomično spoznati samo duhovnim iskustvom. 
Zato i Mevlana kaže da ni dani, kao vrijeme, odnosno 
kao stvorena kategorija, takođe nisu važni.

Oslobađajući se nefsanskih prohtjeva, žudnje za na-
gradama, straha od kazni, kao i ostalih stvorenih stva-
ri, iskreni ašik se oslobađa i vezanosti za vrijeme, kao 
jedne od najcjenjenijih pojava u životu čovjeka. Obični 
čovjek zna cijeniti vrijeme, jer je svjestan da ono što 
prođe nikad se više ne može vratiti. Vrijeme postaje 
cjenjenije od dunjalučkih bogatstava. Ono što čovjek 
propusti, više se ne može nadoknaditi. I što je, naročito 
za dunjalučara, veoma teško prihvatiti, vrijeme svojim 
prolaskom približava čovjeku odlazak s ovog svijeta. A 
svi mi smo svjesni kako većina ljudi vrlo teško prihvata 
starenje i primicanje smrti. Svjedoci smo kako u novi-
je vrijeme dunjalučki moćnici daju sve od sebe kako 
bi pokušali odgoditi starost i smrt, kako prelaskom na 
zdraviju hranu i zdraviji način života, tako i transplanta-
cijom organa mlađih osoba, koje ilegalno nabavljaju na 
crnom tržištu. Musliman je svjestan da se ni starost ni 
smrt ne mogu spriječiti, jer nam je Muhammed s.a.v.s. 
prenio kako za sve bolesti postoji lijek osim za to dvoje.

Ašiku nije važno protjecanje vremena, jer je svjestan 
da ostaje Allah dž.š. On je trajan, vječan, nije postao 
i neće nestati. “Sve propada osim Njegova lica.”15 Zar 
može bilo šta biti važnije od Njega. Pa On u svakom 

13  El-’Ankebut, 45.
14  El-Bekara, 152.
15  El-Kasas, 88.

trenutku može, ako hoće, stvoriti hiljade svjetova kao 
što je naš. On je Vlasnik svega. Da li je važnija riznica ili 
Rizničar? U takvom stanju, ašik postaje prisan sa svo-
jim Gospodarom. U ovom bejtu se on obraća Njemu u 
drugom licu jednine, što je dokaz velike prisnosti. Ovo 
nije dova običnih muslimana koji se na isti način obra-
ćaju Allahu dž.š., jer između Gospodara i roba nema 
zastora i posrednika, pa rob može na taj način s Njim 
komunicirati. U dovama običnih vjernika je dat takav 
način zbog upute. Allah dž.š. želi da rob dođe u Nje-
govu Blizinu. On to dopušta. Ipak, mora se razlikovati 
instrukcija od doživljenog odnosa i spoznaje. Ašik koji 
se uspeo na ovakav stepen nema takav odnos samo na 
riječima. On ovo doživljava i biva prihvaćen u Njego-
vo Predvorje. Odbacujući sve stvoreno, Njegov istinski 
rob se približava konačnom cilju pa spoznaje Njegovu 
svetost i čistoću od svega što nije On. On tada, osim 
prenesenog znanja, dobiva spoznaju Allahove neslič-
nosti sa svim stvorenim. A do spoznaje nesličnosti 
može se doći samo preko prethodne spoznaje sličnosti 
Stvoritelja i stvorenja, što se ogleda u Njegovim Sifa-
tima i Imenima koji su prosuti na Njegova stvorenja i 
sve stvoreno. Normalno, tek nakon odbacivanja slično-
sti dolazi do konačne spoznaje i usvajanja nesličnosti. I 
ovo je kontradiktoran par vezan za spoznaju, jer se sva-
ka stvar može spoznati samo preko svoje suprotnosti. 
Za razliku od spoznaje stvorenih stvari, ova spoznaja 
je vrlo duga i mukotrpna, a vezana je i sa mnoštvom 
prepreka i mogućnosti zastranjenja. Kao posljedica, 
vrlo mali broj ljudi je došao do potpunosti u ovakvoj 
spoznaji.

Ko god nije riba, vodom Njegovom se zasiti
ko god hljeba dnevnog nema, dani su mu dugi.

Iz dunjalučkog iskustva se zna da voda ribi pred-
stavlja život i da izlazak iz vode za ogromnu većinu 
riba predstavlja početak umiranja. U ovo ne spadaju 
neka morska stvorenja koja smatramo ribama, mada 
spadaju u sisare (kit, delfin), kao ni vrste letećih riba 
koje su u stanju nekoliko sekundi letjeti iznad površine 
mora. Pa i za takva stvorenja, kao i za ostale stanov-
nike slatkih i slanih voda, voda predstavlja stanište u 
kojem provedu cijeli ili većinu svog života. Odnosno, 
život bez vode bi im bio nemoguć. Ista stvar je i s ljudi-
ma bliskim Stvoritelju. Njegovu Prisutnost oni osjećaju 
svuda oko sebe, tako da izgleda da se njihov boravak 
usred te Prisutnosti može porediti kao život riba u vodi. 
I za njih bi izlazak iz te vode, odnosno odvojenost od 
Prisutnosti, predstavljao smrt ili mučenje. Njihov pre-
kid s Blizinom je praktično nemoguć, jer nakon takve 
spoznaje o Stvoritelju oni se više ne mogu udaljiti od 
nje. Drugim riječima, boraveći u Blizini, oni dobijaju 
sve veće spoznaje koje im povećavaju žudnju i apetit 
za boravkom u Prisutnosti, pa se takvih spoznaja, koje 
su beskonačne i po horozontali i po vertikali, oni ne 
mogu zasititi. S druge strane, obični vjernici, a takvih 
je mnogo, ne osjećaju Njegovu Prisutnost oko sebe. 
Oni se zadovoljavaju običnim i formalnim ibadetima, a 
većinu svog života provode u drugim aktivnostima, ve-
zanim za ovosvjetski život. Ibadeti su im mukotrpni i ne 
mogu im davati slast niti im mogu povećati žudnju za 
njima, ali oni ih obavljaju samo iz vjerovanja da su im 

potrebni za spas na onom svijetu. Čak im je i misli teško 
vezivati za Njega. Dodatni ibadeti, nafile, proučavanja 
i zikrovi im predstavljaju teškoću i zamor, ali oni se nji-
ma predaju kad smatraju da su im potrebni za stjecanje 
više sevaba koji će ih dovesti u više džennetske sfere, a 
obavljaju ih samo u specijalnim prilikama. Dunjalučari 
svakako spadaju u najgoru vrstu. Njima su čak i ibadeti 
suvišni, a da ne govorimo o nečemu uzvišenijem. Pre-
ma tome, Njegovo Prisustvo, ili Njegova Voda, znanje, 
spoznaja i razmišljanje o Gospodaru vrlo brzo zasite 
ljude, neke više ili manje, dok sufije, uronjeni u tu vodu, 
osjećaju se zadovoljnim samo kad tu vodu osjećaju, a 
svako zastranjenje ili bilo šta što ih od toga odvodi, za 
njih predstavlja zamor i tugu. Upravo suprotno nego 
kod ostalih ljudi.

Zahirska ulema se oslanja na svoje znanje. “Skloni-
ću se na kakvo brdo koje će me od vode zaštititi.”16 Ovo je 
izrekao sin Nuha a.s., Ken’an, prilikom potopa. I zahir-
ska ulema postupa slično, odričući se sufijskog putova-
nja, a oslanjajući se na skupljanje znanja koje im izgle-
da poput ogromnog, visokog i stamenog brda koje će 
ih spasiti. Međutim, Voda Allahova pobriše i poništi sva 
znanja. Jedino pravo znanje je kod Njega i ne može se 
stjecati učenjem i teorijskim raspravama.

“Mi od vode sve živo stvaramo.”17 Ovo je i fizička, pri-
rodnjačka istina da svako živo biće ima veliki procenat 
vode u sebi, kao i da sve što je živo ovisi od vode. U 
duhovnom smislu, bez Allahove Vode nema ni Života. 
Onog kojeg je Allah obasuo svojom ljubavlju, obasuo 
ga je i istinskim životom. On je El-Hajj (Živi). To je Nje-
gov sifat kojega On daje svemu stvorenom po njegovoj 
mjeri. Istinski živi čovjek je onaj koji je duhovno živ, koji 
je taj sifat dobio od Njega, koji je svjestan da taj sifat 
pripada samo Njemu. On je živ samo uz, preko, pored, 
kroz, u i sa Allahom. Ovo stanje duha dobija onaj koji 
je umro od sebe, koji je usmrtio svoj nefs, a zauzvrat je 
dobio vječno postojanje, stanje bekaa.

Dnevni hljeb ili dnevna opskrba u fizičkom smislu 
je svima poznata. Svakom siromahu koji često osjeća 
glad, dan postaje beskonačno dug. Iskrenom ašiku, su-
fiji, jedina zadovoljavajuća opskrba je ljubav koju On 
prosipa po njemu. Mada živi u čežnji za svojim Gospo-
darom i povratkom Njemu, u svoju prapostojbinu, što 
mu ovaj život često čini dugim, kad zasluži istinsku lju-
bav koja dolazi od Allaha, on više ne osjeća dužinu vre-
mena. U tom slučaju je on mašuk, a Allah je Ašik. Ovo je 
suprotno stanje od onog na početku putovanja kad su-
fija, u stanju aška, trpi mnoge nevolje i žudi za stanjem 
Bliskosti. Taj ašk mu daje snagu da prebrodi sve život-
ne teškoće i iskušenja. Ašik je u tom stadiju svjestan da 
postoji neko uzvišenije stanje od ovoga i tom stanju 
žudi. Oni, koji su uskraćeni od ove opskrbe, koje Allah 
dž.š. ne obasipa Svojom ljubavlju, doživljavaju patnje i 
na ovom i na onom svijetu. Poznato je da se čovjek ne 
može zadovoljiti nikakvim dunjalučkim slastima, kao 
što su bogatstvo, položaji, slava, ugled, brojna porodi-
ca, veliki imetak, koji su dozvoljeni, a nedozvoljene da 
i ne spominjemo. Takvi smatraju da će uveličavanjem 
dunjalučkih bogatstava i užitaka dospjeti do zadovolj-
stva, da će se zasititi i smiriti. Ali, dunjaluk na njih dje-

16  Hud, 43.
17  El-Enbija’, 30.

luje kao morska voda – što je više piju, sve su žedniji, a 
žeđ se uopšte ne smanjuje. Tjerani požudom za uveća-
njem imovine, oni provode život u vječnoj i iscrpljuju-
ćoj utrci. U takvom stanju prelaze na onaj svijet gdje se 
njihova žeđ, patnja, nastavlja.

Nijedan sirovi ne razumije stanje zreloga:
zato govor moj kratak biti mora. I tebi selam!

Ovo je zadnji bejt kojega je Mevlana sam napisao. 
Ovo je završna riječ Uvoda u Mesneviju, koji predstav-
lja svekoliku suštinu cijele Poeme. Cijela Mesnevija u 
svom izlaganju razrađuje ovih osamnaest veličanstve-
nih bejtova koje je nemoguće u potpunosti shvatiti. Svi 
početnici, kao i svi putnici na ovom uzvišenom Putu 
su sirovi, nedozreli, nesvjesni. Oni nemaju konačnu 
spoznaju, nisu stigli do cilja. Njihovo znanje obuhvata 
samo etape puta koje su prošli. Još se mnogi zastori na-
laze pred njima, zastori svjetlosti i tame. Zastori tame 
su neznanja i neshvatanja. Zastori svjetlosti su djelo-
mična znanja i spoznaje koje tokom putovanja treba 
odbacivati da bi se došlo do dubljih i većih saznanja, 
a njih sufijama daje Allah dž.š. na posebne načine. Za-
stori svjetlosti su teži. Čovjek prilikom dobijanja novih 
spoznaja vrlo teško pristaje da ih odbaci jer smatra da 
iza toga nema ništa drugo. Ovakve djelomične spozna-
je sliče munji u tamnoj noći. Ona zaslijepi oči putnici-
ma pa oni požure naprijed dok ne shvate da ih opet 
čeka tama. “Gotovo da munja oduzme vidove njihove. 
Kad god im bljesne, pođu u njoj, a kad im zamrači, stanu.”18 
Spoznaje velikana su opasne za početnike jer ih oni ne 
mogu shvatiti. Onaj zreli je prešao etape ovog sirovog 
i razumije njegova stanja, što kod sirovog nije slučaj. 
Zato putnik, murid, mora imati povjerenje u muršida i 
slijediti njegov put, a ne njegove spoznaje. S ispravnim 
šejhom će se put preći brže i sigurnije. Kad čovjek ima 
vodiča u mrkloj noći, onda ga neće zavesti kratkotrajni 
bljesak munje, niti će ga zaustaviti i zavesti totalna tmi-
na. Vodič mu neće objašnjavati znakove na putu nego 
će ga provesti pored njih, upozoravajući ga na najbliži 
putokaz i opominjući ga na lažne znakove koji se nala-
ze u blizini. Samo tako se stiže do cilja.

Govor muršidi-kjamila mora biti kratak. Šutnja je čak 
i bolja. Putnik slijedi vodiča posmatrajući njegove po-
stupke, boraveći u njegovoj blizini. Putnik mora znati 
da od velikog govora nema koristi. Što čovjek više na-
preduje, jezik mu je smireniji. Mnogo pričanja je znak 
nesavršenstva, a Muhammed s.a.v.s. nas na to upozo-
rava: “Čuvajte se dobrih govornika.” Govor mora biti 
kratak, jezgrovit, sadržajan i simboličan. Takav govor je 
upućen samo onima koji slijede vodiča, a drugima ne 
odaje tajne koje su u njemu sakrivene. Takav govor ne 
objašnjava suštinske spoznaje. On daje samo išarete, 
naznake, kojih se čovjek mora držati da bi prešao put 
koji mu je namijenjen. On ne predstavlja spas za ljude 
od razuma, nauke, formalizma i formalnog slijeđenja. 
Njegova simbolika je specifična, formom se razlikuje 
kod pojedinih vodiča, a suština mu je u potpunosti 
ista. Nijedan duhovni vodič se po suštini ne razlikuje 
od drugoga. Razlika je samo u vrsti i načinu putovanja, 
pa čovjek, ovisno od svoje naravi, bira vodiča koji će 

18  El-Bekara, 20.

biti u skladu s njegovom naravi.
Na kraju ovog bejta Mevlana upućuje selam. Selam 

je spas, smirenje, slijeđenje i prihvatanje slijeđenja. On 
je univerzalni islamski pozdrav koji se formom pojav-
ljuje na ovom svijetu, a svojom suštinom se nastavlja 
na ahiretu. Oblast u kojoj vlada Islam se naziva Ku-
ćom Selama. I čovjek koji svojom suštinom predstavlja 
Islam je takođe Kuća Selama. I Džennet na onom svi-
jetu je takođe Kuća Selama. Selam se na ovom svijetu 
nalazi u formi islamskih propisa i preporuka, a čovjek 
ga mora prihvatiti i ugraditi u svoju narav, kako bi on 
postao Selam. Takav čovjek predstavlja drugim ljudi-
ma Selam, odnosno spas na obadva svijeta. On vodi 
spasu na onom svijetu, spašavajući čovjeka na ovom 
svijetu. On je ujedno i Sirat-ćuprija s kojom se čovjek 
mora prebaciti preko džehennemskih patnji i stići u 
džennetske dvorove i Allahovu Blizinu. Pošto je ovaj 
svijet odraz i odsjaj onog svijeta, ali po značenju, a ne 
po formi, sve ovo se mora desiti na dunjaluku, kako bi 
na ahiretu zadobilo formu koja je na dunjaluku bila u 
značenju. Selam!

1-18

Poznat je događaj Husamuddina Čelebija i hz. Me-
vlane, kad mu je Mevlana dao papir sa napisanih ovih 
18 bejtova. Kad ih je Husamuddin pročitao, bio je odu-
ševljen pa je zatražio od Mevlane da nastavi s takvim 
stihovima. Mesnevija je nastavljena, uz vremenske 
prekide, tako što je Mevlana govorio stihove, a Hu-
samuddin ih je zapisivao. Tako je započela najljepša 
sufijska poema svih vremena, neuporediva, bezvre-
menska. Ona je uzrok što se za Mevlanu reklo: “Ima 
knjigu, a nije poslanik.” Ili: “Kad bi se nekim čudom 
zagubili Kur’an i Hadis, Mesnevija bi bila dovoljna za-
mjena.” Ova izreka je pretjerana, ali se njom dao značaj 
sveobuhvatnosti Mesnevije koja ne ostavlja nijedno 
neriješeno pitanje, koja daje uputstva svakom čovje-
ku u svakom vremenu i prostoru. Ona svakom čitaocu 
ostavlja utisak da je napisana za njega jer daje rješenja 
za probleme i nevolje kroz koje on upravo tada prolazi. 
Ovo je ujedno dokaz ispravnosti Mesnevije i njene va-
nvremenske dimenzije. Svaki govor ovakvog tipa, koji 
daje i univerzalna i pojedinačna rješenja za svaki opšti 
i specifičan problem, koji se ne ograničava ni na vri-
jeme ni na prostor, koji zadovoljava i neukog i izuzet-
no obrazovanog čovjeka, koji svakom čitaocu izgleda 
kao da je za njega izgovoren i napisan, pruža dostatan 
dokaz o svom Božanskom korijenu. Drugim riječima, 
on dolazi iz istog izvora kao i svaka poslanička objava, 
kao i svako nadahnuće, otkrovenje ili pozitivna inicija-
cija. Ovakav govor se nikad ne sukobljava s uputama 
Poslanika s.a.v.s., niti s govorom drugih ruhanijjetskih 
velikana, evlija. On, kao i svi prethodno spomenuti, 
objedinjuje sve poslanike i njihova kazivanja. Drugim 
riječima, on sa svoje strane pokazuje tevhid, jedinstvo 
u poslanstvu, hilafetu i vilajetu. On kao takav ne zamje-
njuje prethodne objave niti pobija ili zamjenjuje vila-
jetske upute prethodnih i potonjih evlija. On daje svoj 
doprinos u upućivanju ljudi cijelog svijeta privlačeći 
osobe slične po naravi, pa zajedno sa sličnim uputa-
ma ostalih velikana daje svoj udio u izgradnji islamske 
zgrade Poslanstva Muhammeda s.a.v.s., otkrivajući 

samo jedan djelić sveobuhvatnosti tog Allahovog dž.š 
Miljenika s.a.v.s. zbog kojeg On stvara cijeli ovaj vidljivi 
i nevidljivi, poznati i nepoznati svijet. Pošto je Izvor isti, 
Allah nam daje uputu da “Ne pravimo razliku između 
ijednog od poslanika Njegovih”19, ili “Ne pravimo razliku 
između ijednog od njih.”20 Prvi ajet govori o poslanstvu, 
a drugi je opštiji, univerzalniji i proširuje se na komple-
tan vilajet i hilafet, kazujući o suštinskoj sličnosti svih 
insani-kjamila. Razlike postoje samo u vrsti zaduženja, 
spoznaji, stepenu duhovnog uspeća i slično. Sve njih 
najlakše možemo porediti s posudama različite veliči-
ne u kojima se nalazi voda iz istoga mora.

Mesnevija kao govor nastavlja pokazivanje najveće 
mudžize Muhammeda s.a.v.s., a to je Govor, Stvaralač-
ki Govor kojim Stvoritelj i stvara ovaj svijet. Govor je 
Njegov sifat. On ga, kao tekstualni dio, daje svojim naj-
boljim stvorenjima u formi Kur’ana, a svi ostali nalaze 
univerzalna uputstva i inspiracije u njemu. Kur’an, kao 
Allahov Govor, nestvoren i neprolazan, pokazuje svoju 
Univerzalnost beskonačnim pružanjem dokaza, uputa 
i spoznaja svim ljudima svijeta. Njegova uloga se na-
stavlja i na Ahiretu, pa se prenosi da će stanovnicima 
Dženneta Allah dž.š. učiti Kur’an na Svoj način, tako da 
će sretnici govoriti kako takvo učenje nisu nikad prije 
čuli. On će pružati spoznaje džennetlijama i na onom 
svijetu. Kao takav, Kur’an predstavlja Božanski, Allahov 
Govor, bezvremenski, besprostorni, nestvoreni, besko-
načni.

Allahov Govor se pokazuje i na druge načine. Ovaj 
prethodni je najlakše shvatiti jer je sličan ljudskom go-
voru, odnosno, da bi ga čovjek lakše shvatio i prihvatio, 
taj Govor je ljudskom govoru dao neke svoje osobine, 
kako bi ga ljudi kao takvog lakše prihvatili. Međutim, 
Allahov Govor je mnogo univerzalniji. Njegova bitna 
osobina je stvaralaštvo, kreacija. Najsažetija forma u 
kojoj se najlakše može shvatiti je data preko izraza koji 
se nalazi na nekoliko mjesta u Kur’anu: “Budi! – i ono 
bude.” (ò÷âþÛóã)21. “Kef” (à) predstavlja govor, kelam 
(îëã), a “nun” (ò) je ovaj svijet ili sve stvoreno. Mada 
Allah dž.š. ne treba ništa izgovarati da bi nešto doš-
lo u postojanje, ovaj način pruža lakše shvatanje tog 
procesa. Iz “kelama” nastaje sve stvoreno. Ili, riječ ne 
predstavlja puko izgovaranje smislenog skupa konso-
nanata i vokala uz korištenje pluća, usta, jezika, zuba i 
usana, već je to “stvaralačka riječ”. Ona ima svoj efekt. 
Ona stvara. Nastajanjem te riječi dolazi do stvaranja i 
izlaska u pojavnost onog što se nalazi u njenoj sušti-
ni. Allahova Riječ predstavlja stvaranje. “Svakog dana 
On je u dejstvu.”22 On nam se obraća stvaranjem. Zbog 
toga se kaže da je Kur’an (Govor) objavljen (spušten) 
cijelom čovječanstvu. Posmatrajući stvaranje, svaki čo-
vjek može pronaći znakove upute, tako da neće moći 
naći izgovor da nije primio nikakvu objavu, da nije ni 
vidio ni čuo za Kur’an i tome slično. Nije obaveza čovje-
ka primiti Islam u formi i postulatima koje muslimani 
poznaju, odnosno čovjek koji pronađe Istinu ne mora 
obavezno pripadati kanonskom Islamu. Prihvatanje 
Islama može biti i na drugi način, a o tome će se go-
voriti kasnije. Zbog toga nam je zabranjeno suđenje 

19  El-Bekara, 285.
20  Ali ’Imran, 84.
21  kun fe jekun (ar.).
22  Er-Rahman, 29.

drugim ljudima u smislu “određivanja” njihove sudbine 
nakon smrti. Taj posao pripada samo Sudiji.

Stvaralački govor može zadobiti i čovjek. On može 
biti dvoznačan u djelovanju.

Jedna vrsta je Govor kojeg Allah dž.š. spušta preko 
jezika nekih od svojih robova, kad takav govor izaziva 
stvaranje, promjene u svijetu i slično. Najpoznatiji pri-
mjer je Isa a.s. koji je svojim govorom oživljavao mrtve, 
liječio neizlječivo bolesne i slično. Slična manifestacija 
je govor Akcijom. Primjer takvog Govora je Musaovo 
a.s. cijepanje Crvenog mora štapom. Govor i Akcija su 
prisutni i sada kod ruhanijjetskih velikana preko kera-
meta, ali oni mogu stupiti u dejstvo isključivo Allaho-
vom naredbom ili dozvolom.

Druga vrsta Stvaralačkog govora je mnogo korisni-
ja, ali i isto tako izuzetno tajanstvena. To je govor ko-
jim se oživljavaju uspavana ljudska srca. Takav govor 
imaju svi ljudi. U dunjalučkom smislu je to svaki govor 
koji djeluje na čovjeka da prihvati savjet, uputu ili na-
redbu. On može biti prisilan (bespogovorna izvršilačka 
naredba) ili dobrovoljan (prihvatanje naučnih istina, 
unapređenja u radu i slično). Normalno, on može biti 
pozitivan (vjerski, pozitivno dunjalučki) ili negativan 
(potjecaj na kriminal, laž, krađu, prevaru i slično). U 
vjerskom smislu, to je govor nakon kojeg čovjek pri-
hvata Islam, poboljšava svoju narav, preobražava svo-
ju nutrinu nabolje i slično. On može imati trenutačni 
efekt ili s produženom inicijacijom. Trenutačni efekt 
ima kod ljudi koji su već spremni za prihvatanje istine. 
Produženje inicijacije je kod nespremnih i nedozrelih 
ljudi, ali koji imaju sposobnost prihvatanja, samo što 
je još neizgrađena pa je potreban protok vremena da 
bi se čovjek izgradio do spremnosti na prihvatanje tih 
riječi kojih se u tom trenutku sjeti. One isto tako mogu 
ostati u njegovoj podsvijesti i djelovati iz nekog “kut-
ka mozga” u trenutku njegove spremnosti, tako da taj 
čovjek nije ni svjestan odakle mu je došla inicijacija za 
preobražaj. Treba se uvijek podsjetiti da se sve ovo de-
šava i u dunjalučkim i u vjerskim poslovima, odnosno, 
dunjaluk i ahiret su par koji ima svoje sličnosti u dje-
lovanjima, ali se razlikuje u efektima. Zbog toga smo 
spušteni na ovaj svijet, kako bi preko dunjalučkih pri-
mjera (išareta) mogli shvatiti vjerske suštinske istine. 
Mesnevija, po svom djelovanju pripada Univerzalnom 
Govoru. Ona i u ovom vremenu ima svoj utjecaj na sve 
ljude svijeta, bez obzira na njihovu kanonsko-vjersku 
pripadnost.

Svaka knjiga ima svoj uvod. I Kur’an, Božanski Govor, 
u vidu Knjige, ima svoj Uvod, a to je Sura “El-Fatiha”, 
“Fatiha”. Za nju je interesantno da je dva puta objavlji-
vana Muhammedu s.a.v.s. Nadalje, za nju postoji neko-
liko naziva, a najpogodoniji za ovo izlaganje je “Sedam 
ajeta koji se ponavljaju”. Osim što se aludira na njeno 
stalno izgovaranje na svakom rekjatu svakog namaza 
(osim dženaze namaza) kao i u mnogim životnim prili-
kama, prilikom učenja dova itd., jedno od njenih zna-
čenja je da ona predstavlja Sadržaj Kur’ana, odnosno 
kompletan tekst Kur’ana. Svi ajeti Kur’ana tumače i ra-
zlažu ovih sedam ajeta. Slična stvar se dešava s Mesne-
vijom, samo što se ne radi o sedam rečenica, stihova 
ili cjelina, već ih ima 18. I ovaj broj je aluzija na sufijsko 
poimanje vrsta svjetova na dunjaluku, za koje se kaže 
da ih ima 18.000, kako u cijelom makrokosmosu (kom-

pletan dunjaluk), tako i u mikrokosmosu (čovjek). U 
ovih 18 distiha, bejtova, sadržano je kompletno uput-
stvo Mesnevije. Za razliku od Fatihe koja ima 7 cjelina, 
Mesnevija ih ima 18, čime Mesnevija odaje poštovanje 
sažetosti Fatihe, kao i sažetosti Kur’ana koji se svojim 
ajetima proteže u kompletnoj Mesneviji i predstavlja 
glavnu inicijaciju za nastajanje bejtova. Mesnevija je 
jedan tumač Kur’ana i Hadisa. Zato je i normalno da 
je njen tekst daleko opsežniji i detaljniji od Kur’anskih 
ajeta.

Poput Fatihe, i ovih 18 ajeta se mogu podijeliti na 3 
cjeline, a to su 1-8, 9-13 i 14-18. O tim cjelinama će se 
govoriti samo ukratko, jer bi detaljno tumačenje dale-
ko odvelo, a za to je bila potrebna cijela Mesnevija, pa 
će se tokom tumačenja svih bejtova dati i svi detalji, 
potrebni onima koji traže. Ovdje je sada jedini cilj po-
kazati sličnost početka Mesnevije s početkom Kur’ana.

Prva cjelina govori o naju, odnosno predstavlja naj 
kroz njegov lični govor. Mada smo o svakom ovom 
bejtu dali komentar, ovdje će se dati samo kratak saže-
tak. Naj govori o svojoj odvojenosti i spuštanju na ovaj 
svjet u kojem on traži sagovornika, saputnika, sljed-
benika, prijatelja. On govori o svojoj usamljenosti čiji 
uzrok se ne nalazi u njegovoj tajnovitosti i skrovitosti, 
već u zastrtosti stvorenja oko njega. On u sebi ima Bo-
žansku osobinu zastrte pojavnosti. Na isti način je Bog 
ljudima otkriven i blizak, “A Mi smo mu bliži od vratne 
vene”23, ali Ga ljudi ne vide zbog svoje zastrtosti prema 
Njemu. Naj ljudima daje uputstva kako mogu podera-
ti te zastore i stupiti u otvoreni i prijateljski kontakt s 
njim. To deranje zastora dovodi do spasenja tragača i 
nudi mu mogućnost daljnjeg putovanja prema konač-
nom cilju.

Druga cjelina govori o neobičnim osobinama naja 
kroz posredan govor. Mada se Mevlana (koji je takođe 
naj) ovim bejtovima obraća ljudima, ovaj način govora 
upućuje na govornika koji se upoznao s najem, ali još 
nije dostigao taj duhovni stepen. Njegovo opisivanje 
naja je bliže ljudima, jer im je i on bliži. Do naja je teško 
doprijeti zbog duhovne neizgrađenosti, ali Gospodar 
daje ljudima olakšicu u kontaktu s onima koji su niži 
od takvog odličnika i koji su im po osobinama slični-
ji od samog naja. Ljudima su dolazili poslanici-ljudi, a 
ne poslanici-meleci, jer meleka nijedan čovjek ne bi 
mogao slijediti zbog neistovrsnosti. Lakše je prihvatiti 
poslanika-čovjeka zbog istovrsnosti u fizičkom smislu, 
mada ruhanijjetske razlike mogu biti skoro beskonač-
no velike. Drugim riječima, lakše je slijediti onoga čije 
tijelo je podvrgnuto istim fizičkim zakonima (oblik, lik, 
pojava, ishrana, spavanje, umor, odmor, tuga, žalost...). 
I na ovom sufijskom putu se nalazi takva olakšica u lju-
dima koji predstavljaju izaslanike naja (insani-kjamile, 
muršidi-kjamile, pa i poslanike).

23  Kaf, 16.



ZADNJA STRANA KORICA 1/1 
1.500,00 KM + PDV

UNUTRAŠNJA ZADNJA KORICA 1/1 
1.000 KM +PDV

UNUTRAŠNJA ZADNJA KORICA ½ 
600 KM+PDV

UNUTRAŠNJA ZADNJA ¼ 
400 KM+PDV

UNUTRAŠNJA PREDNJA KORICA 1/1 
1.000 KM+PDV

UNUTRAŠNJA PREDNJA KORICA ½ 
600 KM+PDV

UNUTRAŠNJE STRANE 1/1 
600 KM+PDV

UNUTRAŠNJE STRANE ½ 
350 KM +PDV

UNUTRAŠNJE STRANE ¼ 
200 KM +PDV

RABAT:
TRI OGLAŠAVANJA U TOKU GODINE 10%
ŠEST OGLAŠAVANJA 20 %
ŠEST DO 12 OGLAŠAVANJA 30 %
AVANSNA UPLATA 10 %

OGLASNI PROSTOR

Poštovani čitaoci,

Obavještavamo Vas da pretplatu za sljedećih 6 ili 12 

brojeva mjesečnog časopisa PAN BOŠNJAK možete 

izvršiti na naš devizni račun otvoren kod Sparkasse 

banke (prema uputstvu koje ćete dobiti putem tel/

faksa broj  +387 32 650 818 ili e-maila: ).

ZA EVROPU

Godišnja: 75,00 EUR

Polugodišnja: 40,00 EUR.

ZA SAD, KANADU I AUSTRALIJU

Godišnja: 168,00 USD

Polugodišnja: 85,00 USD.

ZA OSTALE ZEMLJE VAN EVROPE

Godišnja 250,00 USD
Polugodišnja: 130,00 USD

E-MAIL ADRESA :

marketing@panbosnjak.com

PRETPLATA

mart 2013

POZIV NA SURADNJU
Kao svebošnjački mjesečni list bavimo se društvenim 
i  političkim temama, te geopolitičkim i strategijskim 
istraživanjima. 
Pozivamo autore i istraživače, kao i prevodioce na suradnju, 
da objavljuju svoje autorske radove, kao i prijevode, u formi 
analitike, kolumne, reportaže, intervjua...
Čitaoce pozivamo da kandidiraju i podrže naše projekte, akcije i 
ideje.

Adresa (Sandžak):
1. maj 70/b (Harem Altun alem), 36300 Novi Pazar, Srbija
Tel/Fax: +381/20/322-181

Adresa (BiH):
Ljubljanska 18b, 71 000 Sarajevo, BiH
Tel/fax: +387/33/ 263 720

Web:
www.panBosnjak.com
www.panBosnjak.ba
www.panBosnjak.me
www.panBosnjak.net
www.panBosnjak.rs

E-mail adresa:
redakcija@panbosnjak.com

POZIV NA PREPLATU
Pozivamo čitaoce i institucije da se pretplate na naš list putem 
naših kontakt adresa u Novom Pazaru i Sarajevu.

Urednik:
Nedžad Latić

Pomoćnik urednika i sekretar:
Jahja Fehratović

Savjet:
dr. Ferid Muhić

dr. Džemaludin Latić
Alija Džogović

dr. Hasnija Muratagić-Tuna
Haris Sejdić

DTP:
Ifet Aličković

Salahudin Fetić

Lektura:
Sanela Karišik

Uređivački kolegij:
dr. Džemil Bektović

Fatmir Baći
Emir Ramić

Hazbija Kalač
Mirza Hulusić

Indira Kučuk-Sorguč
dr. Admir Muratović
dr. Bisera Boškailo
Muhamed Ćeman

Vedad Huseinspahić

IMPRESUM

Broj 11




